
ПОСТКАМУНІЗМ 
Посткамунізм 

- цяперашні стан 
ня толькі краінаў 
і народаў, апе й 

людзкіх душаў 

   

  

   

      

    

Прычым гэты на 

строй "інтэрнацы- 

янальны”, гэта 

значыць адноль- 
кавы што ў Беларусі, што ў Чэхіі, што 

дзе-небудзь на Кубе. Розьніца хіба 
ў тым, як людзі ў розных краінах 
спрабуюць даваць сабе рады з гэ 

тым зусім ня радасным станам 
душы. У гэтым нумары "НН" друку 

юцца фрагмэнты прамовы вядома 
га эўрапейскага пісьменьніка і мысь- 
ляра, прэзыдэнта Чэхіі Вацлава Га- 
вэла. Гавэл выступіў з сваімі разва- 
гамі летась 30 кастрычніка ў Дрэз- 

дэне, дзе ў мясцовай політэхнічнай 

акадэміі яму быў нададзены тытул 
доктара Вопогі5 саци5а 

Чытайце па 3-й старонцы. 

Пара 
СУСТРЭНЕМСЯ НА 
КРУГЛАЙ 

Паэт і журналіст Славамір Адамо- 
незалеж 

  

віч тры месяц 
ную прэсу ў падземным пераходзе 
на круглай плошчы ў Менску. Па- 
рознаму ставіліся да яго мінакі 
Шмат каго і чаго нагледзеўся ён сам 

мат чаго даведаўся й перадумаў 
З гэтых назіраньняў паўстаў ягоны 
Практыкум выжываньня ў кантэксь 
це "рынкавага сацыялізму”. Нехта 
прачытае гэты рэпартаж журналіста 
як пэўнае кіраўніцтва да дзеяныя, 
нехта знойдзе ў ім элемэнты аналі 
зу сучаснага беларускага газэтнага 
бізнэсу, нехта ўбачыць у тэксьце лі- 

градаваў 

таратуру. 
Чытайце на 3-й старонцы, 

  

ПРЫВАТНАЯ 
САЦЫЯЛЁГІЯ 

Каб неяк разьвеяць аднастайную 

плынь жыцьця, можна зрабіць мно- 
гае. Напрыклад, правесьці прыват- 

беларуская газэта. Заснаваная ў 1906 г. у Вільні. Адноўленая тамсама ў 1991 т. як штомесячнік: З І сакавіка 1996 г. выходзіць у Менску штотыанёва 

нае сацыялягічнае апытаньне на 

тэму: "За што мы любім свой горад?" 

Адказы будуць самыя розныя або 

самыя аднолькавыя, але абавязко 

ва дадуць падставу для небаналь 

ных думак. Наш карэспандэнт у Го 

мелі Зьміцер Бартосік апытаў го 

мельскіх сіудзнтаў пра Іх адь 

да роднага гораду 

Аа 

асікы 

Ганалі старонку 5. 

ЗРАЗУМЕЦЬ 

ДУДАЕВА 

Расейскія ваеначальнікі ваююць у 

Чачэніі не пад сваімі прозьвішчамі, 

сьцьвярджае гісторык, сябра 

агульнарасейскага руху мусульма- 

наў Хаджы Мурат Ібрагімбэйлі. - 
Гэта тлумачыцца страхам кроўнае 

помсты.. 
. Джахар Дудаеў - гэта ня дзікі 

важак племені чачэнцаў, але прэ- 
зыдэнт, абраны сваім народам на 

дэмакратычных выбарах. Я стараю. 

ся зразумець ягоныя дзеяньні 

Будзёнаўск і Кізьляр для мяне 

не тэрарыстычныя акты, але акты 
дывэрсіі ў часе вайны. Гэта вынік 

няшчасьця, прычынаю якога стаўся 
напад Расеі на Рхпубліку Ічкерыю 

26 лістапада 1994 г. 

Цалкам гэтую гутарку, а таксама 
паведамленьні пад рубрыкамі "Па- 

літыка”, “Эўрапейская гаспадарка", 

“Рэлігія”, "Тэатар", “Музыка”, “Калян- 
дар”, - чытайце на старонцы 6. 

пытайцеся ў шапіках 

“Саюздруку” 
і ў прыватных 
распаўсюднікаў, 
а яшчэ лепш - выпісвайце 
НЕЗАЛЕЖНЫ ТЫДНЕВІК 

наш Індэкс 63125 падпіска сканчаецца 10 сакавіка     

На дзевяностым годзе 
свайго існаваньня “Наша 
Ніва”. пае выходзіць 
што; “Як фэнікс з 
'попёлу, зь бязладзьдзя на- 
шага часу вырастае “пер- 
шая беларуская газэта з 
рысункамі", каб зноў стаць 
люстэркам жаданьняў і пат- 
рэбаў свайго народу. 

Гісторыя гэтага найбуйнсйша- 

га ў Беларусі выдавецкага праск- 

ту разьвівалася гэтак жа сутарга- 
ва, як і гісторыя самой нацыя- 

нальнай ідэі ў ХХ ст. Створаная ў 
1906 годзе “Наша Ніва” імкліва 
стала галоўнай трыбунай усяго бе- 
ларускага: палітыкі, культуры, 

навукі. На старонках газэты па- 

чыналі сваё ўзыходжаныіс ўсе без 

вынятку клясыкі тае пары... Спы- 

ніўся выхад газэты ў І сусьветную 
вайну. Першая спроба аднавіць 

выданьне належыць да 1920 году, 
калі выйшла ўсяго дзевяць нума- 

роў.. 

У траўні 1991-га “Наша Ніва“ 

была адноўленая ў Вільні, там дзе 
яна заўсёды й выходзіла дагэтуль 

-. у радавым гнязьдзе беларускай 
ідэі, гісторыі й культуры. Тут яшчэ 
жыў ! жыве той беларускі дух, які 

не зазнаў дэфармацыяў сапеткага 
часу -- як гэта адбылося паўсюль 
у БССР. На працягу пяці апош- 
піх гадоў газэта выходзіла раз на 

месяц і займалася амаль выключ- 
на сьветап ядам - “прам ывань- 

нем мазгоў”, пастаноўкай бела- 

рускай праблематыкі ў нашым 

часе, Такая “рэапімацыя” ідэі пат- 

рабавала чыстага экспэрыменту, 
таму не магло быць і гутаркі пра 
выдавецкі праект як вытворчы са- 
маакупны мэханізм. Перад ініцы- 

ятарамі стаяла адна задача - на- 
вязацца да абарваных каранёў на- 

цыянальнай традыцыі. 

Многія чытачы ўспрынялі ад- 

ноўленую “НН” як выданьне элі- 

тарнае, замкнёнае ў сабе і далё- 

кае ад рэальнага штодзённага 

жыцьця. Але гэта быў неабходны 

пэрыяд, безь якога рэдакцыйны 
калектыў папросту ня змог бы 
стаць адэкватным вытлумачальні- 
кам таго, што адбываецца ў Баць- 

каўшчыне. Важна было дайсьці да 

СЗЯ 
СЛАВЯНСКІ 
АДДЗЕЛ 

Калі ў 1911 г. новы будынак 
Нью-Ёрскай Публічнай Бібліятэкі на 

скрыжаваньні Пятай авэню й 42 ву- 

ліцы адчыніў свае дзьверы для на- 

веднікаў, першым быў чытач Сла 

вянскага аддзелу, які 24 траўня ў 9 

гадзін 15 хвілін (факт, афіцыйна за- 

сьведчаны) увайшоў у пакой на 

другім паверсе й паставіў подпіс у 

рэгістрацыйным лістку: Давід Шуб. 
Ён узяў артыкул прафэсара М.І.Гро- 

та “Нравственные идеалы нашего 
времени. Фридрих Ниццше и Лев 

Толстой". Так Д.Шуб увайшоў у 
аналы гісторыі амэрыканскай куль- 
туры. Інфармацыя, цалкам выпад- 

кова захаваная ў архіве й ня менш 

выпадкова знойдзеная, паведам- 
ляе, што Давід Натанавіч Шуб на- 

радзіўся ў 1888 годзе ў невялікім 
мястэчку Паставы каля Вільні... 

Артыкул Лявона Юрэвіча пра 
беларускую калекцыю Публічнай 

Бібліятэкі ў Нью-Ёрку - на 11-й стар. 

  

   

      

  

І. Е Ж Н Ы ТЫ АН ЁВ ІК 

  

   
    

    
а ЗМЕНА ЦЫ 

Псы 

КУЛЬТУРА, ПАЛІТЫКА 
СПОРТ 

  

  
сутнасьці падзеяў, зыходзячы не з 
агульнага ідэалу, а з канкрэтных 
нацыянальных інтарэсаў краіны, 
якая воляю лёсу стала самастой- 

най дзяржавай. 

Беларусь, аднак, ня стала дзяр- 

жаваю нацыянальнай. Для калск- 
тыву рэдакцыі “НН” гэта быў знак 

па тое, каб распачынаць новы этап 
свас працы. У канцы мінулага году 
рэдакцыя пераехала зь Вільні ў 

Менск. 
Новы этап дыктуе новую фор- 

му. Дакладней, сёньня рэдакцыя 

мае ўжо дастатковую сьветапогляд- 
ную базу, каб вярнуцца да канцэп- 
цыі 1910 году - г.зн. да канцэпцыі 
рэгулярнага тыднёвіка, масавага і 

самаакупиага, адкрытага да ўсіх 

  

ЗА ШТО АВІН ЗАБІЎ 
КАВЕЛЯ? 

Новае эсэ Ўладзімера Арлова пра 
аўтобуснае падарожжа з Наваполац- 
ку ў Менск... Звычайная дарога, звы 

чайныя людзі вакол, звычайны 
дзень Але калі вы маеце здоль 

насьць зазіраць у рэчы глыбей, па 

раўноўваць і супастаўляць, калі ў вас 

багатае ўяўленьне і добрая памяць, 
то банальнае падарожжа ператва- 
раецца для вас у цэлую чараду пры 
годаў і згадак, а ўсё, што адбыва 

ецца навокал, набывае раптам вя- 
лікі й драматычны ас» 

сілА СУПРАЦЬ 
ІНТУІЦЫІ 

У шахматным мачы Гары Каспа- 
рава з кампутарам першую партыю 
чэмпіён сьвету прайграў. 

   старонку 5. 

Падрабязна пра гэта на 12-й стар. 

  
тэмаў і праяваў нашага жыцьця. І 
калі ў папярэднія галы найважней- 

шай ацэнкай нашае працы была 

самаацэнка, то цяпер галоўным 
экзамэнатарам газэты будзе чытач. 

Новы этап - рынкавы. “НН” 
павінна вярнуць сабе колішні во- 

браз любімай газэты, але не праз 

спагаду вузкіх колаў нацыянальна 

ангажаванай публікі, а праз наклад 

і ўдзел у нашым выданьні рэкля- 

мадаўцаў. Выпісвайце “Нашу 

Ніву”, прапануйце нам рэклямны 
матэрыял і гэтым Вы дапаможаце 
тыднёвіку на новым этапе ягонага 

станаўлены!я. 
Фэнікс адродзіцца з попелу. 

Йасрарматар 
12 газэтных палосаў 
патрэбнае інфармацыі 

6 Тэлевізійныя праграмы: ад 
лятніцы да пятніцы. 

е ТУ-5з/. Анатацыі вядомых ка 

налаў спадарожнікавага ТУ. 
6 Радыё: Свабода, Голас Амэры- 

кі, Францускае, Нямецкая Хва 

ля, Ватыкан, Бі-Бі-Сі, Польскае, 

1012 ЕМ. 
Ф Новыя кнігі. Кніга-поштай. На 

віны ад беларускіх выдавецт 
ваў. 

е Кіно, відэа, гэагры, музэі, вы- 
ставы, канцэрты. 

Ф Рынак. Кошты. Тавары. 
е Біржа працы. Дзясяткі новых ва- 

кансіяў. 
е Трзнспарт. Расклад руху. 
е Адукацыя. Паехалі вучыцца за 

мяжу! 

е Адпачынак: гульні, тэсты, за- 

бавы. 

ПРАЗ ТЫДЗЕНЬ!  

МЫ Й СУСЬВЕТНАЯ ГІСТОРЫЯ 
Нашыя адчуваньні не супадаюць з тымі, якія нам штодзённа 
навязваюць беларускія газэты й асабліва тэлебачаньне. Мы 
ведаем, што няма пэрспэктываў у гігантаў сацыялістычнай 
індустрыі (іншая рэч - шкада людзей); пра тыпаж кіраўніка - 

“самага чалавечнага чалавека” - мы ўжо шмат чыталі ў 
гістарычнай публіцыстыцы. На тое, што гераізуецца афіцыйна, 

мы гатовыя часам паглядзець цынічна. Але бездань паміж намі 
й цяперашнім рэжымам, які імкнецца вызначаць моду ва ўсіх 
галінах грамадзкага жыцьця, нават больш глябальная, чым 
татальны недавер да афіцыйных лёзунгаў. Мы бачым, што туг 
няма палітыкі, няма зканомікі, няма рэаліяў - усё суцэльная 
мэтафізыка. Беларуская дзяржава сёньня - мара для досьле- 

даў Фройда. 

Таму мы робім свой выбар. Захоўваючы здаровыя інстынкты й 

жаданьні, ведаючы, што ў кожнага з нас ёсьць прыватныя 
інтарэсы, рэдакцыя "НН” распачынае выпуск тыднёвіка. Трэба 
прызнацца, што для людзей, разбэшчаных штомесячнікам, 
пераход на тыднёвы рэжым выпуску газэты азначае пераход у 
іншую дынаміку жыцьця. Асабіста я на гераічны ўчынак не 
прэтэндую. Але, выслухаўшы думкі адзін аднога, мы прыйшлі 
да наступных ўнутрырэдакцыйных кампрамісных высноваў: 

1) Сытуацыя ня ёсьць татальнаю: па-за афіцыйным маразмам 
існуюць плыні жыцьця, якія не падуладныя нівэліроўцы. Важна 
тое, што мы самі жывем гэтым жыцьцём, нам ёсьць што 
сказаць гораду й сьвету, ёсьць пра што сказаць. 

2) Мы не адны такія. 

3) Рэалізацыя праекту друкаванага пэрыёдыка фінансава можа 

апраўдаць сябе толькі ў рэжыме тыднёвіка, незалежны штоме- 
сячнік ня можа сябе акупіць. У тыднёвіка зьяўляюцца нейкія 
пэрспэктывы на рэкляму. 

4) Тыднёвік прыўносіць стабільнасьць. 

Гэтыя меркаваньні й перадвызначылі лёс праекту, ці, даклад- 
ней, нашую рашучасьць. 

Трансфармацыі падлягае ўсё выданьне, але першая адрознасьць 

- зьяўленьне чыста інфармацыйнага блёку. Узьнікае ўласна га- 
зэта. Між тым, найгалоўнейшая якасьць, дасягнутая папярэднімі 
этапамі “Нашай Нівы" - гуманітарны погляд, на рэчаіснасець - 
застаецца асноўным чыньнікам фармаваньня газэты. іІнфарма- 
цыя - для чалавека, гуманістыка - пра клопаты чалавека. 

Гіпэрідэя праекту - дасягненьне таго ўзроўню культурнае й 

інфармацыйнае самадастатковасьці беларускае сытуацыі, пры 
якім яна зможа разьвівацца надалей, ужо не успрымаючы 
вонкавы неспрыяльны ўплыў як катастрофу для сябе, 

Застаецца дыскусійнаю адна мэтадалягічная праблема - што 

зьяўляецца вонкавым уплывам? Мая гіпотэза, да якой боль- 

шасьць маіх калегаў ставіцца скептычна, заснаваная на тым, 

што нам супрацьстаіць сатанізм. Ня можа так адзін чалавек 

рэалізоўваць самыя абсурдныя ідэі, адначасова выстаўляючы 

навідавок свае паталёгіі, калі гэты чалавек ня мае сувязі з 
д'яблам. Ці мае тады нашая дзейнасьць пэрспэктывы? 

Ужо ня першае тысячагодзьдзе людзі сутыкаюцца з інфэрналь- 
нымі сіламі. Ня ведаю, колькі яшчэ гэта будзе доўжыцца. 
Адчуваньне зьнітаванасьці з Сусьветнаю гісторыяй надае сілы. 

Алег Дзярновіч 

З РЭДАКЦЫЙНАЙ ПОШТЫ 
казах - больш за тузін выданьняў, 
нават на нацыянальных мовах Але 

ўзбэкаў і казахаў ва Ўкраіне жмень- 

ка, а беларусаў - 400 тысяч. 

Алесь Трафіменка, 
Украіна 

Хачу, каб вы ведалі, што “НН“ 

ёсьць каму чытаць ня толькі ў Бела- 
русі. На жаль, уладам напляваць на 
нас, беларусаў замежжа, ба акрамя 
“Рэспублікі” выпісаць нам нічога не- 
льга, а нось калі б я быў узбэк ці 

“Наша Ніва” 
ны тыднёвік 

НЕ ЧЫТАЙ!.. 

  

Сяргей Харэўскі: 
Беларус - індывідуаліст. Калі ён 

заходзіць у вагон, дзе сядзіць адзін 
чаланек, ён беспамылкова абярэ 

месца, аддалёнае ад спадарожніка, 

Калі ёсьць магчымасьць, ён зробіць 

сабе пэрсанальны калодзеж, і не 
таму, каб не хадзіць далёка, а каб 

не карыстацца агульным вядром. У 
сям'і беларус таксама застаецца ін 

дывідуалістам. Жывучы ў шлюбе 

доўгія гады, ён па-ранейшаму хоча 
прачынацца адзін. Справа не ў ка 
ханьні (прырода!), а ў жаданьні за- 
ставацца сабою, У літаратуры (ад 
Багушэвіча да Мележа), у фальклё- 
ры - дзясяткі аожэтаў пра сямей 

ную нядолю... Пра сямейнае шчась- 
це - ня памятаю. І чаго ўжо ня ро- 

біць беларус, дык ке карыстаецца 

кансультацыямі, газэтамі ды тэле- 
шоў. Вось жа “ў сваёй хатцы можна 
і ўсрацца". Беларус будзе падтак- 

ваць, альбо выконваць загады, але 
ніхто й ніколі не пераканае яго цал- 
кам. Неверагодна, каб ён у хаце 
хваліў сваё начальства!.. 

Гэткім жа чынам беларус ставіц- 
ца й да рэлігіі, напрыканцы ХХ ст 

перабіраючы канфэсіі пад сябе. Ён 
будзе дысцыплінавана хадзіць у ад- 
ноўленую ім жа бажніцу (правасла- 
ўных прыходаў стала ўдвая больш 

за апошнія пяць гадоў, каталіцкіх - 

утрая), але пры гэтым - ігнараваць 
амбіцыі клерыкаў. Яны яму ня ўказ. 
Самі беларусы ня лепяцца ў рухі, 
партыі, новыя прафсаюзы. Яны ня 

лічаць правадыроў разумнейшымі за 

сябе. Ад гэтага партыі і прафсаюзы 
становяцца мізэрнымі! клюбнымі 
карпарацыямі, іх рэйтынгі ніяк не 
зьвязаныя зь іхнай колькасьцю. А 
выбары ледьзве праходзяць. Бела- 
рус гатовы да індывідуальнае рэзыс- 
тэнцыі (Чорны Война, Грынявіцкі, 

Прытыцкі), альбо ў невялікім атрад- 

зе са СВАІХ (1794, 1963, 1944). 
Беларус - эгаіст. Напрыканцы ХХ 

ст. ён ужо навучыўся абстрактна 
разважаць пра экалёгію, але пры 

гэтым - робіць пэрсанальны сьмет- 
нік за сотню крокаў ад уласнае дзял- 

кі. На кожным павароце ў Бярэзінс- 

кім запаведніку хаваюцца дзясяткі 

“аматараў прыроды" і кожны гато- 
вы супакоіць: “ну колькі я ўжа іу! 

узяў!” А дзе-небудзь на Гарыні ўжо 
ў сакавіку рыбу выцягваюць нера- 
тамі неабмежавана (і сьвіньням хо- 
піць!), ды пры тым наракаюць, што 

рыбы цяпер ня тое, як колісь... бге- 
епреасе - гэта як на іншай плянэце. 
І радыяцыя - нібыта недзе за кар- 

донам... 
Беларус не чыхне, калі “скаро- 

цяць" яго калегу (бо, дзякуй Богу, 
пакуль не яго). Сотні тысячаў пюд- 

зей бяз працы, але ніякага супраці 
ву, грамадзкая думка так і ня сьпее. 
Заўтра беспрацоўе будзе расьці ў ге- 

амэтрычнай прагрэсіі, але кожны 
будзе лічыць сваю праблему пэрса 
нальнай, Бо няма такіх беларусаў, 
якія б лічылі, што ім лягчэй за астат- 
ніх. Калі дэпутатаў ВС б'юць у твар, 
ніхто не зьбіраецца пра гэта думаць 
Дэпутатам жа някепска наагул жы- 
вецца! А калі душаць мэтрапалітэ- 

наўскі страйк - то і слушна, бо мэт- 
ро не абстракцыя агульнай дзмак- 
ратыі, а сродак перамяшчэньня бе- 
ларуса асабіста. 

Беларус не зьбіраецца ні з кім 

дзяпіцца майном, а тым больш пад- 

зяляць адказнасьць. Нават за свая- 
коў. Тут не Гішпанія ці Балканы, не 

Сыцылія ці Корсыка. Вясельле для 

беларуса - гэта найперш цяжкі аба- 
вязак накарміць, напаіць, надзяліць 
увагаю вялікую колькасьць людзей, 
якім ён нічым ужо не абавязаны. 

Беларус - кансэрватар, Яшчэ па- 
ўтысячы гадоў таму любую папер- 
чыну наверх пачыналі з словаў, што 
яны "навізны ня ўводзяць, старыны 
ня рухаюць”. І абсаджваліся хмыза- 

мі прывілеяў, правоў і правілаў 
Якою мовай пісаць, дзе й што бу- 

даваць, каго й як хаваць. Адныя 

правы ў гэтых, другія ў тых. Утульна 
ў хмызьнячку, усім зручна ў Вялікім 
Княстве Літоўскім. А ўжо калі дзе 

які перакос, якая "навізна", го - у 

званы, за зброю, на горла... У нас 
усе роўныя!.. Сярод сваіх. 

Са стратаю дзяржаўнасьці бела- 

русы на палітыку ды права прывык- 
лі глядзець скрозь пальцы. Грамад- 
зянская расейская вайна не атры- 

мапа ў нас унутранага сэнсу. Бела- 

русы не злучаліся ні на ідэалягічным, 

ні на станавым грунце. Яны жадалі, 
каб іх не чапалі. Слуцкі чын - гэта 

адчайная акцыя супраць іншапля- 
менных акупантаў - расейскіх баль- 

шавікоў. Роўна ж як і якаясь дукор- 
ская партызанка - супроць палякоў 
Даўбар-Мусьніцкага, якім спрыялі 

немцы. А каб з шаблямі на бур- 
жуяў?.. Суб'ект ня высьпеў з аб'ек- 

тыўных прычынаў... Падчас апош- 

няе вайны ўжо мала хто кінуўся ў 
эвакуацыю. Бежанства ў Першую 
сусьветную навучыла, што тылу 
няма, ня знойдзеш пасьля таго, што 
пакінуў. Ды й не такі страшны чорт... 

Прыедзе беларус з Брагіншчыны 

  

Энтані Сміт 

Нацыяналізм У. дваццатым стагодзьдзі 
Кніга, якая ня толькі дае адказы, але й 

фармулюе пытаньні; 
кніга, якая даводзіць, што касмапалітыч- 

  ная пэрспэкт! 

мапраруаўчы фэномэн, на які будзе аба- 
а сусьветная супольнасьці Дара 

дучы Н 

  

на Астравеччыну ў выдаткаваны 

дзяржаваю сылікатны дамок, пата- 
ўчэцца, наслухаецца мянушкаў, па 

бачыць як не паіхнаму гугнявяць 
пацеры хутаране, ды й назад, у 

“зону”. Дзеці хварэюць, сам педзь- 

ве ходзіць, апе ўсё вакол - "як 

было”, яму тут добра, а лепей можа 

быць толькі калі накінуць да кам- 

пэнсацыі. Ці ж сядзелі б так у сваіх 
хатах швэды ці канадыйцы? У сваёй 

хатцы... Ужо ў 70-я гады беларусы 

былі пасьля туркмэнаў найменш 

мабільныя сярод тытульных саюз- 
ных нацыяў, па сваёй волі ўжо ня 
надта куды й ехалі, Не хацелі нічога 

мяняць. І сёньня беларус выпісвае 
сабе “Советскую Белоруссию” і не 
зьвяртае ўвагі на назву, і ня ведае, 
мусіць, хто там за рэдактара... 

Капі Лукашэнка гаворыць, што за 

яго не галасавалі б, каб ён не абя- 

цаў зрабіць усё, як было раней, ён 
не далёкі ад праўды. Хацелі каб “на- 

візну” прыбраў, а "старыну" вярнуў. 

Васк іп Іне 0558! Гэта ж як дахаты. 

Зь якім бы аплёмбам гэта ні гава- 

рыў вусаты лысы чалавек, гэта му 
сіла значыць: Дахаты! 

Якія ідэалы ў індывідуаліста, эга- 

іста, кансэрватара? Каб не чапалі! 

Каб заўтра не было горш, чым сёнь- 
ня. Каб была роўнасьць у правох Іі 
магчымасьцях. Жыві і дай жыць ін- 

шым. 
Як дасягаюцца такія ідэалы? На- 

йперш празь перакананьне, што 
абяцанкі - толькі цацанкі. І радасьць 
ад іх - толькі раздатчыку абяцан 
каў. Дзяржава - толькі страха над 

тваім домам. Дэталь істотная. Калі 

ў цябе непарадак на страсе, само 
сабою нічага там не наладзіцца. Калі 
ты хочаш дыстакцыявацца ад дзяр- 

жавы (ія ходзіш на выбары, ня пло- 
ціш падаткаў, езьдзіш зайцам), дБік 

будзь пасьлядоўны. Не спадзявай- 

ся на дзяржаву, Калі ня хочаш быць 

аб'ектам чужых экспэрымэнтаў; 
бяры свае правы, адказнасьць за 

сябе самога. Як амэрыканскія пія- 

нэры. Ці як беларуская шляхта, якая 

маючы права абіраць караля, гіла- 

ціла за гэта абавязкам праліваць 

сваю кроў за Айчыну. Калі дзеля 

тлумачэньня таго, што прыдумаў 
Пукашэнка замест твайго гербу, аб- 

вяшчаецца міжнародны адкрыты 
конкурс, чаго ты яшчэ чакаеш? Табе 
ж бацькі казалі: не бяры чужога. 
“Навізны" ў сьвеце няма, толькі 

прыклады. Як і няма такой "стары- 

ны", у якую можна было б увайсь- 

ці, як у пакой... Зрэшты, чаго нам 

ніяк не пазьбегнуць, дык гэта застац- 

ца ў сучаснасьці. 
І не чытай тое, чаго ня хочаш... 

Шш 

гэта: нацыяналізм як са- 

    
іецца ў сай 

Сустрэнемся на Круглай 
(Практыкум выжываньня ў кантэксьце “рынкавага сацыялізму”) 
Славамір Адамовіч 

Зарабляць на продажы незалежнай прэ- 

сы нашы людзі пачалі ў канцы 80-х. На шмат- 

лікіх мітынгах той пары пасьпяхова прадава- 
ліся антыкамуністычныя газэты й газэткі 
прэса так званага дэмакратычнага кірунку. 

Дзьве лініі 
ў газэтным бізнэсе 

У асяродку газэтчыкаў і сёньня можна 

пачуць гісторыю пра аднаго менскага прад- 
прыймальніка, які прадаваў газэту “Свабо- 
да”. Тады, у эпоху мітынгаў, гэтае выданьне 
мела нацыянальна-дэмакратычнае аблічча, апе 
дыстанцыявалася ад Беларускага Народнага 
Фронту, імкнучыся ня стаць “партыйным ор- 

ганам". (Газэтам уласьціва супрацьставіць 

партыйнасьць і прафэсіянапізм.) А БНФ у тыя 

часы, на мяжы 80-х і 90-х, перажываў часы 

найбольшае славы. Дык вось гэты прадпрый- 

мальнік вырашыў “зьвесьці канцы з канца- 
мі". Ён набіраў газэт, на першай старонцы 

якіх было пазначана: кошт 45 кап. і ставіў на 

гэтым месцы тлустую самаробную пячатку 
“БНФ 1 руб.” Пасыія гэтага ён раздаваў га- 

зэты падлеткам, якія на вакзале прадавалі 

тысячы асобнікаў за лічаныя гадзіны. Кажуць, 
у выніку прадпрыймальнік збудаваў сабе дом... 

Ня ведаю, колькі прыкладаў такога “прад- 
прыймапьніцтва" ведае найноўшая гісторыя 

бепарускай прэсы, апе ўпэўнены, што гэты - 

не адзіны 
Так было ў самым пачатку, калі ў любой 

галіне жыцьця тыя, хто “прадпрыймаў", ат- 

рымвалі адразу : шмат. Зь цягам часу бізнэс 

манаў станавілася ўсё болей, аж пакуль про- 

даж газэт ня стаў ператварацца з звышдаход- 
най акцыі ў штодзённую працу зь сярэднімі, 

заслужанымі, так бы мовіць, заробкамі. 
Восеньню 1995-га, калі друкаваньне не- 

запежных газэт выдаўцы мусілі перанесьці за 

мяжу, у Вільню, і капі дзяржаўная сыстэма 
распаўсюджваньня адмовілася браць гэтыя 
“замежныя” газэты на рэалізацыю, зьявілася 

патрэба ў стварэньн! апыгэрнатыўнай сеткі 

Другая лінія - практыка рэалізацыі чыста 
камэрцыйных выданьняў - таксама бярэ па- 
чатак з памежжа дзесяцігодзьдзяў. Яна ня 

зьведала перапынку, бо, калі ня стала шмат- 
людных мітынгаў, а энтузіясты спынілі вы- 
даньне антыкамуністычных лісткоў, прадпрый- 
мальныя людзі перайшлі на продаж лісткоў 
эратычна-дэтэктыўнага жанру. Лісткі гэтыя хутка 
растаўсьцепі ў штотыднёвікі і цяпер прыно- 
сяць добры даход як выдаўцам, так і прада- 
ўцам. 

Канкурэнты блакітных 
кіёскаў: хто і дзе 
прадае газэты 

Акрамя журналістаў (такіх, напрыклад, як 

ваш пакорны слуга), продажам пэрыядычных 
выданьняў сёньня займаюцца жанчыны на 

пэнсіі і звольненыя працаўнікі дзяржпрадпры- 
емстваў, студэнты... З латкоў і ў электрычках 

“чытво” прадаюць групы маладых людзей, 

для якіх гэты занятак зьяўляецца толькі чар- 

говай прыступкай на шляху да вяршыняў сур'ёз- 

нага бізнэсу. Імкненьне хутка зарабіць, каб 
пайсьці далей, прымушае іх раўніва ахоўваць 

"сваю" тэрыторыю. Аднак у канфлікты з пра- 

даўцамі “Свабоды”, "Имя” або “Народнай 

волі” гандляры камэрцыйнай пэрыёдыкі ста- 

раюцца ня ўлазіць. За іх гэта пасьпяхова робіць 

транспартная і гарадзкая міліцыя. 
У сталіцы Беларусі газэты з рук можна 

набыць на Камароўцы, у падземных перахо- 

дах на праспэкце Скарыны, у пераходзе на 
станцыі мэтро “Інстытут культуры”, а таксама 

ў мікрараёнах гораду, звычайна каля ўнівэр- 

самаў ... 

Хто купляе 
“Свабоду”, "Народную волю”, “Имя” і 

“БДГ” набываюць найперш грамадзяне, на- 

строеныя, мякка кажучы, апазыцыйна да таго 
рэжыму, які пануе ў краіне. Такіх не спыня- 
юць нават цэны -5-6 тысячаў. Купляюць ” ва- 
рожыя” газэты і грамадзяне, якія падтрымва- 
юць рэжым альбо зьяўляюцца сябрамі анты- 

бепарускіх арганізацыяў і партыяў (“каб ве- 

даць думку апанэнтаў”). Некальк: разоў газэ- 

ту “Имя” куплялі ў мяне дзявулі-фашысткі з 
тутэйшага філіялу "Русского Национального 

Единства”. У адной - значок мадэрнізаванай 

свастыкі на "груди могучей". Надпіс на знач- 

ку - "Русский порядок”... Набывалі газэты і 

таварыш В.Акулаў, апанэнт БНФ і дэмакра- 

таў, і спадар А.Трусаў, дэмакратаў прадстаў- 

нік, 
Некаторыя экзальтаваныя грамадзяне 

купляюць прынцыпова толькі "Свабоду" й 

“Народную волю". А вось "крута прыкіну- 

тыя” не купляюць нават “БДГ”. Іх бянтэжаць 
цэны. І чым даражэйшая на чалавеку вопрат- 

ка, тым цяжэй яму разьвітацца зь пяцьцю 
тысячамі “зайчыкаў” 

“Имечко” асаблівай папулярнасьцю ка- 

рыстаецца сярод студэнтаў і школьнікаў, але 

чамусьці ня вельмі падабаецца выкладчыкам 
зь ліку габрайскага насельніцтва сталіцы, якія 
штодня напаўняюць сваёй аўрай наш лінгвіс- 

тычны ўнівэрсытэт. 

Праца зь людзьмі: 
асабісты досьвед 

Мае першыя спробы прадаваць газэты ў 
электрычках і ў пераходах на станцыях мэтро 
“Кастрычніцкая” й "Акадэмія Навук” пацяр- 
пелі фіяска, Тады месцам свайго незаконна- 

га гандлю я выбраў Кругпую плошчу (афіцый- 

ная назва - пл. Перамогі). І не памыліўся. 
На Круглай мой бізнэс трываў тры месяцы. 

З кастрычніка, пакуль было цёпла, пра- 
даваў газэты "наверсе", каля пераходу, што 

насупраць крамы “Хлеб”, на месцы, дзе тра- 

дыцыйна сустракаюцца закаханыя ды палю- 

боўнікі. Тутсама наркаманы чакаюць 
“кур'ераў”, каб набыць у іх “калёсы” ці “са- 

лому”. 

Само стаяньне на адным месцы - гэта 
магчымасьць шмат каго бачыць, у тым ліку 
знаёмых і знакамітых людзей. Вось пісымень- 

нік Грахоўскі (прайшоў і не заўважыў); а вось 
старая знаёмая, палітэса Машэрава; вось До- 

льскі з Дайнэкам прабеглі, апошні зьдзеклі- 

ва пад'ялдыкнуў: “Апусьціўся ты, апусьціў- 

ся”... Гэга ён пра тое, што я газэты прадаю. 

Вось на нейкую сходку ў Дом літаратара пра- 
шыбаваў Станіслаў Шушкевіч... 

З надыходам халадоў я перабраўся ў 

пераход. Стаў каля кніжнай крамкі. Прадаваў 

галоўным чынам "Имя”, радзей - “Свабоду” 

і “БДГ”. Час ад часу знаёмыя давалі мне на 
рэалізацыю спадарожны тавар. Мастак А.Клі- 

наў прынёс аднойчы свае знакамітыя пашто- 
ўкі “С Новым годом!” (анфас прэзыдэнта ў 

інтэр'еры а-ля Кустодзіеў). 
Працаваць мне падабалася, бо гэта была 

праца зь людзьмі, і міпіцыя не чапала. Побач 

я меў жвавых суседзяў: “біча” (былы інтэлі- 
гентны чалавек) зь дзьвюма вышэйшымі аду- 

кацыямі і Афганістанам за плячыма; жабра- 
чак, якія з нажабраванага сплочваюць за свае 
старэнькія кватэркі; маладую жанчыну муж- 
чынскага складу, што жыве з продажу кветак, 
якія “экспрапрыюе” пад помнікам Перамогі; 

ліцэіста Сашу, сына кампазытара Сяргея Да- 
рохіна (Саша прыходзіць падзарабіць ігрою 
на флейце). Яшчэ адзін музыка - бэльгіец - 

брынькае на гітары, таксама зарабляе... 
Прадаваць “Свабоду” альбо “Имя” - гэта 

зусім ня тое, што прадаваць, напрыклад, “Час- 

тный детектив” - газэту з да роспачы трыві- 
яльным зьместам. Продаж палітычна ангажа- 

ванай прэсы - акт найперш палітычны і гра- 
мадзянскі. Таму, відаць, так часта асобныя 

грамадзяне заклікалі мяне прадаваць газэты 
ледзь не за адпускную цану... 

Незаконны продаж 
пры надзаконным 
рэжыме 

Каб пегальна, законна прадаваць неза- 
пежную прэсу, неабходна набыць ліцэнзію на 
розьнічны гандаль друкаванай прадукцыяй і 
выкупіць у райвыканкаме адно пэўнае месца 
на тэрыторыі гораду. Нібыта ўсё проста. Але 
толькі нібыта. Бо няма мяжы бюракратычна- 
му свавольству й тым праблемам, якія ўзьні- 
каюць пры падобнай легалізацыі, Таму, не 
жадаючы даводзіць сябе да скрайняга стану, 
нашы грамадзяне ў пераважнай большасьці 
незалежнай прэсай гандлююць безь ліцэнзіяў 
і ў тых месцах, якія яны самі сабе выбіра- 
юць. У краіне, дзе ўся эканоміка ценявая і 
дзе не працуюць эканамічныя законы, а за- 
коны палітычныя парушаюцца самім кіраў- 
ніцтвам, такія паводзіны прадаўцоў цяжка 
назваць незаконнымі. 

Зразумела, што продаж газэтаў без даз- 
волу - справа нэрвовая. Але, акрамя ма- 
ральнага задавальненьня, пра што ўжо сказа- 

на, гэтая дзейнасьць прыносіць і рэальны гра- 
шовы прыбытак, Трэба толькі выбраць до- 
брае месца, не баяцца міліцыі й акуратна 
працаваць з публікай, памятаючы пры гэтым, 
што пэрлы сыпаць ня варта. Не дапаможа, 

Цэны, псыхалёгія, 
месца і час 

Самым прыбытковым у мяне быў месяц 
сьнежань, калі адпускная цана газэты “Имя” 

трымалася на ўзроўні адной тысячы беларус- 

кіх рублёў. Па выхадзе чарговага нумару я 

браў сто асобнікаў і на працягу трох-чатырох 
гадзін за вечар-два прадаваў іх коштам тры 

тысячы пяцьсот рублёў за асобнік, зарабляю- 

чы дзьвесьце пяцьдзесят тысячаў “чыстымі” 

У выніку за месяц я атрымаў свой “лімон”. 

З гэтае сумы пяцьсот тысяч змог пакласьці 
на рахунак у Ашчадбанку (чаго ніяк не ўда- 
валася зрабіць, працуючы ў “Настаўніцкай 

газэце”), а рэшту ахвяраваў на аплату трох 
месяцаў пражываньня ў інтэрнацкім пакой- 

чыку. 
Мушу заўважыць, што, гандлюючы безь 

ліцэнзіі, вы і толькі вы прызначаеце кошт 
вашага тавару (у дадзеным выпадку - газэты 
“Имя”). У сытуацыі з продажам незалежнай 
прэсы ніхто ня мае права ўпікнуць вас за 
тое, што прадаяце дорага. Вы можаце ска- 
заць, што гэта існуючы рэжым стварыў такія 
“няштатныя” абставіны. І будзеце мець ра- 

цыю. 
Разам з тым, зважаючы на ступень ін- 

тэнсыўнасьці продажу, вы можаце ня толькі 
падвышаць розьнічную цану адносна гурто- 
вай, але й зьніжаць яе. Калі вы гандлюеце на 

адным месцы, у вас абавязкова зьявіцца ста- 
більны пакупнік. Прадайце яму сёньня тань- 
ней, бо ён ваш. Аднак ня варта, бадай, сас- 

тупаць кліенту выпадковаму, які ўсім сваім 

выглядам сьведчыць, што ён можа купіць за 
тую цану, якую вы прызначаеце. Вядома, пры 
гэтым ён будзе сьцьвярджаць адваротнае. Та- 
кім чынам, вывучэньне псыхалўгіі пакупніка 
- абавязковая ўмова пасьпяховасьці вашага 
бізнэсу. 

Найбольш аптымальны час для продажу 

газэтаў на Круглай - з чатырох да васьмі 

гадзінаў вечара, калі людзі вяртаюцца з пра- 
цы і дынаміка жыцьця ў пераходзе значна 
ўзмацняецца... 

Заахвоціць пакупніка, каб той набыў 
менавіта вашу друкаваную прадукцыю, дас- 
таткова складана. І калі гэта вам удаецца - 
значыць, вы перамагаеце. 

А пачуцьцё радасьці ад таго, што вы 

нарэшце зарабілі свае грошы, а не атрымалі 
іх у якасьці падачкі, вы абавязкова адчуеце. 
Вы станеце паважаць сябе, набудзеце бохан 
“Нарачанскага” і падзеліцеся хлебам зь “бі- 
чом” і жабрачкамі, вашымі калегамі па мес- 

цы працы... 
Сёньня маё рабочае месца ў пераходзе 

на Круглай застаецца вакантным. Практыкум 
скончыўся. І зразумелася галоўнае: нават самы 

маленькі ўласны бізнэс - гэта шлях да 

свабоды. 

ы



    

14.02. Серада. Пачатак хронікі ві- 
ленскай самоты. 

“Наша Ніва" ўжо колькі гадоў 
абмацвае з усіх бакоў жанр дзёнь- 
ніка, дзе аўтарскі індывідуалізм да- 
сягае самых непраглядных глыбіняў. 
Арлоў, Астраўцоў, Францішак Эн., 
Глёбус, С.Адамовіч, падарожныя 
нататкі Харэўскага, урэшце, Дзёнь- 
нік Прыватнага Чалавека - няглед- 
зячы на ўсю рознасьць і супярэч- 
насьць у стылістыцы й эстэтыцы гэ- 
тых тэкстаў - гэта ўсё дзёньнікі, гэта 
ўсё адзін Дзёньнік новае культур- 
нае сытуацыі, гіпэртэкст, які ствара- 

ецца бязь межаў у часе й прасто- 
ры, бяз правілаў і законаў, без пас- 
тулятаў і маніфэстаў. 

Таварыства Літва-Ірляндыя ўжо 
трэці месяц у каматозным стане. 
Наступны сход - толькі на дзень 
Сьв. Патрыка (з навуковай канфэ- 
рэнцыяй (21) і морам Гінэса (?!!)), 
Духу БКЗ1) у Літве - ані кроплі: 
нават "Уліс" не перакладзены. І гэта 
пры тым, што ў Вільні ўжо цэлыя 
адзін з паловай ірляндзкія пабы... 

15.02. “Адно... ня збыў яшчэ ўсіх 
бед“. Быў фільм “Паляўнічы на але- 
няў” (Оеег Нипіег), Пра хлопцаў з 
маленькага пэнсыльванскага мяс- 
тэчка, населенага - мяркуючы з уся- 
го -"старымі” эмігрантамі з "Расеі" 
(зь якіх губэрняў яны туды пераваж- 
на ехалі - гл. у кнізе д-ра Кіпеля 
“Беларусы ў ЗША”). Трое хлапцоў 
едуць у Віетнам, дзе праходзяць усе 
колы пекла, І вось адзін зь іх у шпі- 

талі ў Сайгоне, у дэпрэсіі. Да яго па- 
дыходзіць псыхоляг з анкетным ліс- 

том і кажа: 
- Так, значыць, Нік Чабатарэвіч. 

['] Гэта што, расейскае прозьвіш- 
ча? 

З Не. [4] 
-?”? 
- Гэта амэрыканскае прозьвішча. 
Ад гэтае пары рэплікаў у мяне 

заняло дых... Паспрабуй каму рас- 
тлумач - з чаго? 

Учора пані Альма?) ўрачыста пе- 
равыбраная старшынёю Літоўскіх 
Беларусістаў. Альтэрнатывы няма. Як 
толькі яна ад гэтага адыйдзе (калі, 
як кажа, беларусы яе дастануць з 
сваімі прэтэнзіямі на Вільню й этно- 
німамі-наватворамі) - асацыяцыя 
лясьне на другі дзень. Дзіўна, што 
пры такім стане культурна-навуко 
вых кантактаў яна яшчэ ўвогуле 
йснуе. Катэдры СФЗ) запрапана- 
вана ў найбліжэйшым часе правесь- 
ці беларускую навуковую канфэрэн- 
цыю зь ліні вістычным ухілам. Праф. 
4.4). з энтузіязмам прыняў прапа- 
нову, але была прабпема знайсьці 

нейкую памятную дату для прымер- 
каваньня. Марыя К. знайшла дату 

за 5 сэкундаў - 25.03! І праз гадзі 
ну пабегла на самалёт, што адлятае 
ў Кіль. 

(А ў Кілі (магчыма) - асабістыя 
архівы Вальтэра Андэрса з (магчы 
ма) менскімі матэрыяламі 1918-1920 
гадоў. Пра шо я й папрасіў яе пры 
нагодзе даведацца.) 

16.02. Пятніца, Дзень Незалеж- 

насьці Літвы. Дакладней, Дзень Ад- 
наўленьня Літоўскае Дзяржавы. 
Вельмі кепска ў нашым кліматыч- 
ным поясе абвяшчаць незалеж- 
насьць сярод зімы... Якое Тут сьвЯ- 
та, калі валіць сьнег і на вуліцу 

страшна нос высунуць? Разумней- 
шыя людзі абвесьцілі б незалеж- 
насьць, ну, хоць бы ў траўні. Бо што 

такое Дзень Незалежнасьці? - каб 

было цёпла, лёгка й весела, кірма- 
шы, кветкі, фэервэркі... 

17-18.02. Вычытвалі з ГМ Ляйпцыг- 
скі хамаіл. Першы фрагмэнт у ім - 
мусульманская палеміка зь юдэямі 
на матэрыяле Пяцікніжжа. Вось па- 

саж дзеля прыкладу: (пра мараль - 
насьць старазапаветных жанчын) " 
а дрўгайа Рахаба: читай ксенги 
Йегошў'е, роздзал дрўги, там найд. 
зеш, што она курва йест". І гэтак 
далей. 

Дарэчы, калі пра іслам. Чаму вай- 

/ на ў Босьніі, хоць і адчуваеш усю 
І глыбіню яе трагічнасьці, не кранае 
/ так за сэрца, як вайна ў Чачэніі? Ці 
прычынаю тут адчуваньне большае 
“роднасьці" постсавецкае прасторы, 

геапалітычныя атавізмы душы? Ці 
можа прычына ў тым - з кім тыя 
ваююць? 

І чаму ў Доме расейскай кнігі ў 
Вільні, дзе так шмат выдатных са- 
мых новых кніг з Расеі, я яшчэ н/ 
разу не сустракаў ніводнае мапы, 
ніводнага атляса, выдадзенага ў 
незалежнай Расеі - з новымі краі- 
намі, новымі назовамі, новымі ста- 

тусамі расейскіх аўтаноміяў? Яны 
што, ..., перасталі гэта ўсё выдаваць, 
ці перасталі гэта ўсё перасылаць за 
мяжу? Як бы хто падсьвядома ад- 

чуваў, што, выдаўшы мапу, нібы 
згаджаесься на такую “жахлівую” 
рэальнасьць... Ляжыць ужо гады 

чатыры адно пажоўклая мапа СССР. 

20.02. Панядзелак. Працы ў архі- 
/. ве засталося яшчэ тыдні на тры, “Ка- 
паючы”, усё больш упэўніваесься, 
што тады, у 1917-1921 ня мы не былі 
гатовыя да незалежнасьці, як пера- 
конваюць нас узахліп нашыя сусед- ; 

зі, асабліва з захаду, а ўсе яны, на- 

шыя бліжэйшыя й далейшыя сусед- 
зі, уся гэтая драная Эўропа і ўвесь 
гэты долбаны сьвет не былі гатовыя 
да нашае незалежнасьці. Яны й дум- 

кі такой не маглі дапусьціць, каб хто 
ўжо хто -зусім нейкія там белару- 
сы - і тыя туды ж, захацелі, сьмех 
сказаць, сваёй дзяржавы. Вось ім 
цяпер усім і рыгаецца Лукою... 

21.02. Аўторак. Прынесьлі справы 
аб беларускіх фондах з архіваў Літ- 
вы, што прызначаліся для перадачы 
ў БССР (1959-1960). З фондаў ХХ ст. 
“нацыяналістычнага характару" 8 
было перададзена (у тым ліку й ця- 
перашні ф.З БДАМЛІМ - былы архіў 
Музэю І.Луцкевіча), а 4 пакінута ў 
Вільні, у тым ліку й БНР-аўскі і 582. 
Насупраць адпаведных пунктаў так 
і напісана алоўкам - “оставить”. Ці- 
кава, як там разьвіваўся гэты сю- 
жэт? На чарнавіках канчатковых 

актаў аб перадачы - праўкі, зроб- 
леныя да болю знаёмым почыркам 
простым алоўкам... -супрацоўнік 
Архіўнае ўправы Г.В.Кісялёў, якому 
тады было, цяжка паверыць, 28 

гадоў! “Зь вякоў мінулых". Было цэ 

лае сьвята душы, хацелася падыйсь- 
ці да кожнага, ткнуць пальцам у 
паперу й сказаць: “Я ведаю гэтага 
чалавека! Я зь ім асабіста знаёмы! 
Я зь ім піў гарбату!” А было б гэта ў 
Менску, можа б, і ніводзін мускул 
не здрыгануўся. Зноў мэтастазы на- 
стальгіі. 

У Расеі ёсьць "новыя расейцы”. У 

Беларусі ёсьць “новыя беларусы" (я 

сам у менскім радыё чуў). А вось у 
Літве "новых літоўцаў" няма. Зьява 

аналягічная ёсьць, а тэрміну такога   няма, І замежжа ў Літве ня дзе- 
ліцца, як у Беларусі, на “далёкае” й 
“блізкае” (прычым у Беларусі, ча- 
мусьці, Нямеччына - гэта “далёкае”, 
а Якуція - "блізкае"). Вось што зна- 
чыць добрая інфармацыйная гукаі- 
заляцыя. 

Паглядзеўшы ў Менску на праця- 
гу тыдня агульнадаступныя тэлёка- 

налы, я адчуў сябе, нібы ў дурдоме. 
Хацелася хадзіць па вуліцы й кры- 
чаць: “Людзі, не глядзіце тэлевізар!” 

/ Жывучы тут, за фанэрнай заслонай, 
нават цяжка сабе ўявіць, што ў Мен- 

ску паказваюць і што там глядзяць. 

22.02. Серада. Раніцай у Р.Св. Ба 

рыс Міхайлавіч5) паўгадзіны раз- 
мазваў, як муху па шыбіне, расей- 
скага філёзафа Гулыгу. Пасьля та- 
кога філёзафу Гулыгу застаецца хіба 

што павесіцца. А Б.М., як заўсёды, 

смакуе кожную фразу, ажно крэк 
ча, іты крэкчаш разам зь ім, у прад- 
чуваньні й прадсмакаваньні наступ- 
най і наступнай. А ён, гад, чатыры 

гады таму паабяцаў напісаць для 
“НН” адмысловы матэрыял - і да- 
гэтуль піша. Доўга піша, пэўна, буд- 

зе нешта зусім атамнае. 
На катэдры насьцярожанае замя 

катэдры (мовы і літаратуры) зьліць 
у адну. Нашы баяцца, каб началь- 
ства ў патрыятычным парыве й нашу 
катэдру кудысь ня "зьліла” дзеля 
балтыйскага рэваншу над “славяна- 

/ мі” за ўсе гістарычныя крыўды 
Не перастае мяне зьдзіўляць кніж- 

  

  

шаньне: вырашана дзьве расейскія , 

  

ная лавіна ў Літве апошніх гадоў. 
Ужо даўно забыліся стогны пра кры- 
зыс з выдавецкай справай, з паліг- 
рафіяй, пра неканкурэнтназдоль- 
насьць “высокай” культуры побач з 
масавай і г.д. Сотні выдавецтваў 
вывальваюць штодня на рынак 
столькі кніг, што не ўпіхнуць у ніякія 
кнігарні - ажно ломяцца паліцы. 

Ясная справа, хапае й сьмецьця - 
усяго таго г., чым заваленыя (па- 
расейску) менскія кнігарні - толькі 
тут па-літоўску. Але ж пры ўсім гэ- 
тым выходзіць неверагодная коль- . 

касьць добрых і нават выдатных кніг, 
якія раней выходзілі адзінкамі й рэд- 
ка й якія лёгка было скупляць. Ця- 
пер каб скупляць - дык і марыць 
нельга, пасьпявай хоць бы заўва- 
жаць І адзначаць для сябе. Не пась- ' 
пеў я наскрэбці грошай на другі ўжо 
(6-ты) том Літоўскае Мэтрыкі, як у 
кнігарні ўжо ляжыць наступны (ча- 
мусьці 8-мы)! З паўсотні кніг выйш- 
ла ўжо ў "сорасаўскай" сэрыі -куль- 
туралёгія, філязофія, гістарыяграфія 
- толькі абпізацца! Найбольш эс- 
тэцтва, як і раней - у “Вабоз Іап- 
Каз". Апошнія іхныя выданьні - вя- 
лізная “Гісторыя Скандынавіі" і “Па- 
рыскі сплін” Бадлера з паралельным 
францускім 1 літоўскім тэкстам. Пры 
ўсім тым гэтыя кнігі ўжо ладобныя 
на кнігі! 

У Беларусі гэтая інфармацыйная 
“ніша" ў прынцыпе не пустая, яна 
запоўненая маскоўскім імпартам, не 
заўсёды й не абавязкова благім. 
Страшна аднак ня толькі тое, што 
нічога (амаль нічога) не ствараецца 
або не перакладаецца ў нас (у Мен- 
ску), але й тое, што мы ня маем 
абсалютна ніякага ўплыву на фар- 
маваньне гэтае інтэлектуальнае 
прасторы - яна зноў жа ў “гатовым 
для ўжытку" выглядзе пастаўляецца 
з Масквы. І закручваецца зачарава- 
нае кола... 

7) бБеларуска-Кельцкі Зьвяз. Яму 
належыць пераклад на беларускую 
мову ! выданьне рамана славутага 
фрляндзкага пісьменьніка Джэймса 
Джойса “Уліс”. 

2) Альма Лапінскене, старшыня 
Літоўскай Асацыяцыі Беларусістаў. 

3) Тут г далей - Катэдра Славян- 
скай Філялёгіі ў Віленскім Унівэрсы- 
тэце. 

4) Прафэсар Валеры Чэкман - за 
гадчык гэтай катэдры. 

5) Маецца на ўвазе перадача 
Б.М.Парамонава “Русские вопросы" 
ў расейскай праграме Радыё Сва- 
бода. 

ІНА 

     

   Зьміцер Бартосік 

ПРЫВАТНАЯ 
САЦЫЯЛЁГІЯ 

“Ну чаму Гомель? Чаму не Парыж? 
Не Нью-Ёрк? Не Манрэаль?.. Чаму 
ЁН даў мне Гомель?" - бедаваў 
неяк, зайшоўшы да мяне пахмяліц- 

ца, адзін знаёмы актор. Небарака 
баяўся быць тут забытым. Уласная 

геніяльнасьць, зразумела, ні пад якія 
сумневы не падпадала. Галоўнай 

прэтэнзіяй да Ўсявышняга выступа 
ла незайздроснае разьмеркаваньне. 
Я лёгка знайшоў выпіць, але словы 

суцяшэньня не шукаў... 
Той выпадак я ўзгадаў, калі а:- 

рымаў адказы ад студэнтаў-гісторы- 
каў Гомельскага Ўнівэрсытэту. Дзе- 

ля ўласнай сацыялягічнай пэўнасьці 

я апытаў 100 чалавек. Анкета вы- 
глядала наступным чынам: 

1. Чым, на Вашую думку, Гомель можа. 
быць славуты сярод іншых гарадоў Эўро- 
пы? 

2, Назавіце, калі паска, асобаў, якія, на 
Вашую думку, прынесьлі Гомелю слазу 

З. Назавіце, калі ласка, асобаў, якія, на 

Вашую думку, прынесьлі Гомелю ганьбу 

4. Якімі, на Вашую думку, падзеямі, 
Гомель мог бы праславіцца сярод іншых 

гарадоў Эўропы? 

Я б не сказаў, што ніколі сам не 

задумваўся над гэтымі пытаньнямі, 

Аднак Гомель і Эўропа для мяне ні- 
копі не атаясамліваліся між сабою 

Адказы былі наступныя 
1. Палаца-паркавы ансамбаль (50); уні- 

вэрсытэт (іншыя ВНУ (22), абласны драм- 

  

    

тэатар (13); архітэктура цэнтру (11); “Не- 

залежны” тэатар (8) 
Шматкроць называліся: сабар Пятра й 

Паўла; цырк; радыяцыя; узрост; гістарыч- 
ны шлях; фабрыка “Спартак”; другі па 
велічыні горад Беларусі; Веткаўскі муззй; 
нічым. Таксама згадваліся: прадпрыемст- 
вы “Гомсельмаш”, “Камінтэрн”, “8-га Са- 
кавіка"; краязнаўчы музэй, музэй АН Бе- 
ларусі, клюб самадзейнай песьні, масты 
праз Сож, урочышча “Мельнікаў луг”, но- 
выя раёны. 

Сярод асобаў, якія прынесьлі гораду 
спаву, называліся: графы Паскевіч-Эры- 
ванскі (28) і Румянцаў-Задунайскі (20); 
прафэсар Упадзімер Анічэнка (15); сьпя 
вак Анатоль Ярмоленка 8 “Сябры” (11); 
алімійская чэмліёнка Алена Рудкоўская 
(11); герой вайны Раман Цімафеенка (9); ; 
вучоны Еўдакім Раманаў, пісьменьнік Іван 
Мележ (8); гулец “Что? Где? Когда?” Леа- 
нід Клімовіч (2) і, чамусьці, Алаіза Паш- 
кевіч. 

Неаднойчы фігуравалі таксама: наву- 
коўцы Л.Выгоцкі, Д.Паўлавец, !І.Штэйнзр, 
П.Сухі; героі вайны Б.Царыкаў, браты Лі- 
зюковы, І.Кожар; дзеячы культуры Н.Кар- 
неева, В Ярац, Т.Мельчанка, А.Сыс, А.Ба- 
роўскі, З.Бартосік; спартоўцы Л.Гейштар, 
С.Смаль; кіраўнік антыбальшавіцкага па- 
ўстаньня М.Стракапытаў; лётчык В.Оськін; 
бізнэсмэн Р.Фігпін; савецкія кіраўнікі М.Ка- 
пінін, А.Грамыка; Багдан Хмяльніцкі. Ад- 
наразова узьніклі яшчэ сорак прозьвіш- 

чаў, сярод якіх кароль Станіслаў Паня:о- 
ўскі, дырэктарка Веткаўскага музэю Г.Ня- 
чаева, Іван Шамякін і.г.д. 

А вось адмоўныя пэрсанажы: Камай 
(12); Гальдадзэ (6); Сьлюнькоў (5), Гра- 
мыка (2); Паскевіч (2), 

Аднойчы называліся палітыкі Ю.М.Ва 
ронежцаў, Б.Д.Гюнтэр; Багдан Хмяпьніц- 
кі, Стракапытаў, фу!балісты "Гомсельма- 
ша”, дырэктар піўзавода і, чамусьці, Лука 
Мудзішчаў. 

Сярод падзеяў, якія праславілі горад: 
аварыя на ЧАЭС (14); студэнцкі фэстываль 
“Арт-сэсія” (12), вайна і падпольле (9), 
адкрыцьцё сумесных навучальных уста- 

новаў (6), археалягічныя раскопкі (5); на- 
родныя сьвяты (4), будоўля касьцёлў(З). 

Пры такім багацьці прозьвішчаў, 
падзеяў ды зьяваў складваюцца да- 
волі дзіўныя высновы. Напрыклад, 
такую: палац і парк, пакінутыя нам 
Румянцавымі ды Паскевічамі - гэта 

лепш за набытую пры Камаі славу 
чарнобыльскага прадмесьця. Ці га- 
кую: каб цябе ту! помнілі, пабудуй 
палац альбо ўчыні сусьветную ка- 
тастрофу. Іншыя падзеі ды асобы 

пакуль што прыгадваюцца як бы 
скрозь сон. У той час як Румянца- 
вых з Паскевічамі назавуць і ў сьне. 
Памяць гомельца імгненна рэагуе на 
прозьвішчы гэтых людзей - Румяіі 
цаўская бібліятэка, першая ў горад- 
зе гімназія, сабор Пятра й Паўла, 
Палац - заўсёдны ды пажыцьцёвы 
гомельскі арыенцір, што застаўся ад 
людзей, якія зьявіліся ў невялікім 
памежным умацаваньні ў выніку 
Першага падзелу Рэчы Паспалітай, і 
са зьяўленьнем якіх Гомель пачаў 
набываць амбіцыі гораду. Навошта? 
Каб са зьнікненьнем "господ" тыя 
амбіцыі страціць?.. Апошняя гомель- 

ская гаспадыня, Ірына Паскевіч, даб 
раахвотна пакінула палац, перада- 
ўшы яго новым гаспадарам і па 
сьмерці атрымала “ў падзяку" заба- 
рону быць пахаванай у радавым 
склепе. Яе магіла назаўсёды згуб- 
лена сярод дрэваў зруйнаваных НІ- 
кольскіх могілак, цяпер - Студэн- 

цкага сквэру каля Унівэрсытэту. 

Горад, што пачынаўся з Палаца, 
займеў, згодна з сваім новым сіа- 

тусам, унівэрсытэт і драміэатар. Але 
ня ім дзякуючы, горад вырас да 
сёньняшніх памераў (ды застаўся 
называцца Горадам у трохкутніку 
галоўных вуліц). Новы час не на- 
радзіў новых герояў (хіба толькі - 
Алімпійскіх гульняў). 

Не нарадзіўся тут пакуль што Паэт, 

ля помніка якога прызначаюць спат- 
каньні. Не загінуў Герой, на магіле 

якага кветкі мяняюцца не па графі- 
ку. Ягоныя вуліцы ніколі не перат- 

вараліся ў здымачныя пляцоўкі і 

толькі калі-нікалі адчыняюць свае 
дарумянцаўскія нетры археолягам. 

Падзеяй, якая прымусіла ўзгадаць 

ягонае ймя жыхарам іншых гарадоў, 
стала Аварыя. Адчуўшы да сябе 

ўвагу ўсяго сьвету, ён упершыню за 
сваю доўгую гісторыю адсутнасьці 
галоўных роляў адчуў сябе Цэнтрам. 
Радыяцыйнай мэдыцыны, навуко 

вых досьледаў Зоны, дзіцячых вая- 

жаў у здаровую Эўропу. 
Неаднойчы запытваючы сваіх зна- 

ёмых, ці любяць яны свой горад, я 

атрымліваў толькі станоўчыя адка- 
зы. На далейшае “Чаму?” чуў незра- 
зумелае мне "А я тут нарадзіўся”. 

Акцэнт, вядома, падаў на “нарадзі- 
ўся". “Я” было не галоўным. Не ўспа- 
міналася кавярня, у якой першы раз 
пабачыў ЯЕ. Не прыгадваўся НАШ 
клюб. Адсутнічалі любімыя вуліцы. 
Тое, з чаго пачынаецца любоў і што 
неўпрыкмет робіць горад адметным. 
Аднак мае аднагодкі - у асноўнай 

масе - гомельцы першага пакалень- 
ня. У іх ужо нараджаюцца дзеці. Тыя, 

для каго Эўропа - пакуль што - 
месца аздараўленьня. І якім, маг- 
чыма, яшчэ рана задаваць гэткія аз- 
дараўляльныя пытаньні. Можа, 
гадоў празь пяць... 

Усяго празь пяць гадоў бальшы- 
ня гомельскіх будынкаў, што "ахоў- 
ваюцца дзяржавай”, стануць пом- 
нікамі мінулага стагодзьдзя. Акты- 
візаваныя радыяцыяй, паводле 
апошніх навуковых зьвестак, мазгі 
гомельцаў народзяць новыя мары. 
Г не пра наведаны ў дзяцінстве Нэа- 
паль, а пра горад, дзе ня страшна 
быць забытым празь пяць гадоў. 

  

КІСТЫ ДА СЫНА 
1.02. У школе настаўнікі дзяруць 

вучнёўскія сшыткі, У гімназіі - дзя- 
руць дзёньнікі. У школе спрабуюць 
адкупіцца З-ма тысячамі. У гімназіі 

ўчыняюць допыт і запалохваюць 
пракурорам... 

2.02. Санстанцыя зрабіла замеры 
ў нашым інтэрнаце: у кутніх ды ніж- 
непавярховых кватэрах ад 19 да 
ТР; вільготнасьць 9096. Нам не 
выплочваюць кватэрныя субсыдыі. 
Сусед атрымаў 26 тысячаў заробку і 
валокся п'яны дадому... Чаго яны ўсе 
маўчаць і ходзяць на паншчыну? У 
мяне не было чым карміць дзяцей, 

і я пайшла да пракурора. Некалі, у 
лепшыя часы, ён дапамог нам. А 
цяпер і пракурор бясьсільны перад 
гэтай вэртыкальнай павуцінай, 

3.02. І пасьля ўсіх гэтых згрызо- 
таў так добра ехаць у электрычцы 
без квітка ў кішэні разам з сваімі 
хлопцамі аднавяскоўцамі. З заміла- 

ваньнем назіраць, як іхныя чорныя 
рукі - галавешкі з абсмаленымі па- 
зурамі - перабіраюць карты, З аса- 
лодаю слухаць мацюкі, што выля- 
таюць зь іхных пракураных ды пра- 
пітых ратоў, І ведаць: яны - не фа- 

рысэі, і чым могуць - заўсёды дапа- 
могуць. 

4.02, Ах ты мой добры Дамаві- 
чок! Сам сабе мянушку даў, калі 
ўзбунтаваўся й не пайшоў у сад. 
Цяпер сядзіць дома ды складае 

"шкодныя" сьмяшынкі: "Тата, а дзе 

Лукашэнка жыве? У тэлевізары?" 
альбо: “Мама, а які страўнік? Я яго 

  

перапрацоўвае ежу?” “Будзеш у 
школе вучыцца - даведаесься”. “А 

я ведаю. У жываце кнопка націска- 
ецца, страўнік коціцца, і ежа раз- 

душваецца”. 

6.02. Чую па местачковым радыё, 

што грамадзянка Е. выкінула сваё 
доманароджанае дзіця ў сьметнік ды 
пайшла на працу. Няшчасную бу- 

дуць судзіць. А судзьдзі хто? У яе 

атрафаваны мацярынскі інстынкт. 
Бядуе, што ня будзе чым заплаціць 
за кватэру, а не падумае, чым буд- 
зе карміць сваіх дзяцей! У нашых 

баб такія вострыя зубы і хвосткія 
языкі! Ды што ж, дурніцы, ядуць 

поедам сваіх мужыкоў! Каб бабс- 

кую энэргію ды накіраваць на іхных 
начальнікаў... 

7.02. Мы - закладнікі марыянэ- 
тачнай дзяржавы. Мы - рабы. Нас 
заперлі ў хляве на бульбе ды вадзе. 
Рабы мараць, як урваць кавалак 
хлеба. Мы спавітыя сеткаю жалез- 
ных ланцугоў і нябачных павуцін. У 
кожнай малой сетцы - малы павук. 
Малая сетка злучаецца з большай, 

а ў ёй - большыя рабы й большы 
павук, Большая сетка злучаецца зь 
вялікай... Ёсьць яшчэ найвялікшая, 

А парадкі ўсюды аднолькавыя. У 

рабоў няма сораму, няма сьвядо- 
масьці. Дык можа ў нас абудзіцца 

хоць жывёльны страх галоднай 
сьмерці?.. 

8.02. Сьнег... Ці вата... Ці манна 
нябесная... Сьнег - мара, мроя, 
белы сон. Сьнег ня лётае, ня кру- 

ціцца, ня падае і нават не апускаец 
ца на зямлю. Сьнег зачароўвае чор- 
ную зямную матэрыю сваім Касьміч- 
ным Сьвятлом. Сьнег ахалоджвае, 
астуджае, зьмярцьвяе зямлю. Рых 
туе яе да аднаўленьня новага жыць. 
ця. 

9.02. бБлышня. Гэта, мабыць, ад 
блыхі. Кажуць жа: “Мужчына з 
жабу, а дужэйшы за бабу”. Юзік 
ростам, мусіць, і за мяне меншы 
Жылісты мужык! Такі на сваім гарбе 
ўсю Беларусь выцягне!.. “Я бомжам 

ня стану. Хай мяне ўвальняюць - я 
не прападу. Ніхто ж ня едзе ў дзя 
рэўню, а я прыехаў і адзін раблю. Я 
й тут змагу жыць! Я ж ня гэты тата- 
рын, што дварэц сабе на цешчыным 
агародчыку вымахаў. Хай сабе я 

грубы й выпіваю, але ж чалавеку 
ніколі не адказаў, што табе нада - 
толькі акажыся. І памагу, і зраблю!” 

10.02. Нанесьлі мне кніжак з усіх 
бакоў. Ды нічога не чытаецца, ня 
пішацца, кя думаецца... “Не хачу 

навінаў з шыракага сьвету" 

11.02 ... І ўжо здрада здасцца мне 
страшнейшай за сьмерць, Як таму 

17-гадоваму хлопцу - майму стры 
ечнаму брату Полюсю. (Хай са сьвя 
тымі спачывае!) 

Будавапі пасьля вайны калхозную 
стайню. А яго прыставілі вартаваць 

цьвікі... Расказвалі мне, то ён пап 

расіў у майго бацькі-лесіькіка с1рэль- 

бу і пайшоў у лес страляць лісаў 
Тоцькі не за пакрадзеныя цьвікі ен 

рукі ка сябе налажыў, а за чыстую, 

як сьляза, душу, што во, растае, на 

цеічыным твары А сама цётка па 

добная да старой бярэзіны, зь якой 
увесну спусьцілі сок: "Няможна гэ- 
тага варушыць, дзеткі, Я ж помню, 

як цяпер, занесла сьледавацялю яг!о- 

ную запіску: "Хадос прычапіўся й біў 
міне зра. Я ке нікаваты. Прашчай 
це”. А яны падкупілі судзьдзяў. Ды 

Баг не цяля - бачыць круцяля. Кож 
каму свая кара была” 

12.02. Хрістос лараваў грахі раз 

бойніку, які забіваў. Дараваў Пс-ру 

здраду, І толькі гандляроў Ён выга- 
няў бізуном з Храма, Фарысэйства 
не даруецца 

13.02 Яны заварушыліся паці 
ху. Спрабуюць разьвесьціся з сваімі 
жонкамі, каб выйсьці з інтэркату на 
волю. Толькі ордзра ім усё адно не 

дадуць. ! мужыкоў выкуляць вон. А 
я ня буду разводзіцца. Ня стане ў 

мяне ні сілаў, каб паліваць брудам 

блізкага чалавека, ні грошай на 

кручкатворцаў. Само сабой выбра- 
лася: непраціўленьне злу гвалтам, 

14.02, Ты гэта зразумееш можа 

толькі ў хрыстовым узросьце. А ця- 
пер, сынок, глядзі, слухай, запамі- 
най. Табе не пакажуць гэтага акі ў 

школе, ані ў касьцёле. Мы з табой 

прыехалі ў Менск, увайшлі ў жаб 
рацкую аднапакаёўку самотнай 84 
гадовай бабулькі. Яна - апошняя 
Матусянка, родная сястра маёй бабкі 
па бацьку. Баба Зоня, альбо цёця 
Соня, як называлі яе мы, асыміля- 
ваныя малодшыя. Тулялася па Чу- 
жых хатах, мучалася 13 гадоў у пад- 
вале, пакуль далі ёй вось гэты кату- 

шок. Няньчыла ўсіх дзяцей: матчы 
ных, сестрыных, чужых, сваю дач 

ку, пасьля гадавала сваіх З унукаў. 
Нядаўна аднаго ўнука павесілі... Яна 
ня плача, ня скардзіцца, нікога не 
праклінае, усё робіць сама. Яна га 
рой стаіць за сваіх аблудных уну 
каў. "Не шанцуе хлопцам". Маці.. 
Яна й з таго сьвету прыйдзе, каб 
памагчы; "Я апісала сваю кварціру 
Жорку. Ён жэніцца. А сама перабя- 
руся да Ліды”. А я ведаю, што да 
дачкі ёй ня хочацца ехаць. У дачкі 
-чужы мужчына. І ўсё там - чужое. 
А тут - усё сваё. Тут яна бачыць 
кожную ноч сваю сястру - маю баб- 
ку. Яны сьпяваюць разам калядныя 

песьні. Мая бабка-нябожчыца пры- 
ходзіла да мяне ў сьне, прасіла за- 

везьці Зоні сала.. 
Мы елі жур з бульбай, Бабка Зоня 

ўспамінала вялікую (17 душаў) сям'ю 
Матусэвічаў, што жыла некалі ў Вос- 
траве каля Масьцішчаў. 

15.02. Сынок, у мяне быў настаў- 
нік алгебры, які называў дзяцей на 
“Вы” і выклікаў да дошкі толькі калі 
паглядзім яму ў вочы. І яшчэ была 

настаўніца расейскай мовы, сама з 
Тамбова, якая вучыла нас арфаэпіі 
Сама прыдумляла складныя пацеш 

ныя правілы, каб дзецям было ці- 
кава. Хочаш, цябе навучу?.. "Слы- 
шать, видеть и обидеть, гнать, дер- 
жать и ненавидеть, и дышать, смот 
реть, вертеть, и зависеть и терпеть” 

ПОСТКАМУНІЗМ 
Дазвольце мне выкарыстаць 

гэты ўрачысты момант для невялі- 
кага роздуму над зьявай, што ат- 
рымала назву “посткамунізм”. 

Што ж, уласна, разумеецца пад 
гэтым папяцьцем? 

. 

Тое, што можна назваць пос- 
ткамуністычным станам мысьлень- 
ня, вонкава праяўлясцца у пачуць- 

ці нейкай няўпэўненасьці, заняд- 
банасьці, пусткі ці, нават, адчаю. 

Мяркую, што прычыну ўзьнік- 
неньня такіх пачуцьцяў лоўга шу- 
каць ня трэба: мы маглі сапраўды 
ненавідзець лад нашага жыцьця 
пры камупізме, але, нягледзячы на 

гэта, мы ўсё да яго неўпрыкмет 

прызвычаіліся. Камунізм стварыў 
ясную сыстэму пэўных правілаў, 
якія дакладна акрэсьлівалі, што 
чалавеку можна, а чаго нельга, калі 
ён ня хоча мець непрысмнасьцяў. 
Часта гэта былі ненапісаныя, але, 
усё роўна, цалкам зразумелыя пра- 
вілы. Мы ўсе ведалі, на што ў 
жыцьш можна цыверда разьліч- 

ваць, а на што не. Жыцьцё было 
адназначна шэрае, пустое й заціпі- 
ленае на ўсё гузікі, аднак, абмежа- 

вацьпі былі, хоць непрысмныя лы 

мулкія, але ж адначасова да такой 
ступені трывалыя, што давалі ча- 
лавеку парадаксальнае пачуцьцё 
пэўнае бясьпекі. У падатак да гэ- 
тае бясьпекі патэрналістычная 
дзяржава прапаноўвала яшчэ й са- 

цыяльныя гарантыі, і мы ведалі, 
што нёхта пра пас неяк паклапо- 
ціцца ў любым разе, хоць за гэта 
тавядзецца плаціць абмежаваньнем 

свабоды 

Усё гэта раптоўна, бадай за 
алну ноч, ляснула. Мы прачнуліся 
ў нейкай вялізнай прасторы сва- 
боды і падсьвядома паддаліся ўра- 
жаньню, што ніякіх абмежавань- 
няў больш не засталося. Такі стан 
часта параўноўваюць з станам ча- 
лавека, якога пасьля доўгага зыія- 
воленьня раптам выпускаюць з 
турмы. Мусіць. кожны вызвалены 
перажыў гэткі стан шалёнай эўфа- 
рыі, спалучаны з падманным ура- 
жаньнем, што цяпер можна ўсё. 
Цьвёрдыя правілы турэмнага 
жыцьця больш ия дзейнічаюць, і 
здасцца, што ўжо ніякія правілы 

ня дзейнічаюць. 
Тая радасьць, звычайна, не бы- 

вае доўгай, і хутка на зьмену ёй 

прыходзіць яе супрацьлегласьць - 
дэпрэсія. Чалавек паступова ўсьве- 
дамляе, што страціў тыя гарантыі, 
зь якімі звыкся за доўгія гады. Ча- 
лавека апаноўвае стан вялікай ня- 
пэўнасьці, пачуцьцё пусткі, непры- 
тульнасьці, страты ўсіх пунктаў 
апоры. Яму здаецца, што ён без- 
надзейна заблукаў, што яму ўвесь 
час трэба прымаць нейкія рашэнь- 

мі, зь цяжкасьцямі спазнаваць за- 
коны жыцьця па-за мурамі турмы. 
Гэтае пачуцьцё цісьне на чалавека 
і нярэдка прыводзіць да затоснага 
жаданьня вярнуцца; вызвалены па- 
чынае сумаваць па турме... 

Людзям цяжка прызвычаіцца 
да новага тыпу адказнасьці, што 
кладзецца на іх ва ўмовах свабо- 
ды. Адныя піяк не прыстасуюцца 
да становішча, калі пра сябе трэба 
клапаціцца найбольш самому, у ад- 
розьненьне ад таго, як адбывалася 
раней; іншыя, у сваю чаргу, лічаць, 
што падыйшоў час, калі ніякія вар- 
тасьці, а, пагатоў, законы чалаве- 

ка не абмяжоўваюць, бо старыя 
вартасьці пазьнікалі, а да новых 
яшчэ ня здолелі як сьлед прызвы- 
чаіцца... 

а 

Адна з шматлікіх праяваў ад- 
чаю, пра які я казаў, - выяўляец- 

ца ў лёзунгу “мы за гэта не змага- 

ліся“. Шмат людзей захавалі неза- 
быўныя згадкі пра хвіліны, калі 
яны, зьяднаныя глыбокім пачуць- 
цём прыналежнасьці да саміх сябе, 
выйшлі на пляцы, пагрузіліся ў ат- 
масфэру супольнасьці, лучнасьці і 

агульнага спадзяваныія, а камуніс- 
тычная ўлада валілася ў іх на ва- 
чох. Гэта быў час вялікага грамад- 

        

  

   

  

      

   
   

  

  

зкага ўздыму, вялікай эўфарыі. 
атмасфэра моманту разам з по; 
невядомасьцю іншых, пекамуніс- 
тычных адносінаў ахінала суполь- 
пыя ідэалы шматлікімі ілюзіямі ці 
наагул падмянялася ілюзіямі. Мы 
былі знаёмыя з Захадам звонку 
зь яго вітрынамі, зь бясконца ба- 

    

   

     

  
гатым выбарам тавараў, з чароламі 
бліскучых аўтамабіляў, з тэлерэк- 

лямай вандровак у паўднёвыя краі. 
Мы ідэалізавалі Захад, ня думаю- 
чы пра тое, што эканамічны цуд 
азначае вялікую працу, вялікую ня- 

пэўнасьць, вялікую асабістую ад- 
казнасьць, выстаўляе ла кожнага 
вялікія патрабаваньні і не дае нія- 

    

  

  

кіх гарантыяў, бо кожнаму пашан- 
цуе пастолькі, наколькі ён гэтага 
захоча. У атмасфэры ўздыму шмат 
каму проста мроілася, што з на- 
ступнай хвіліны пачнецца рай на 
зямлі. Гэта тая самая ілюзія, якой 
паддаюцца вязьні, калі за імі браз- 
гас турэмная брама. 

  

пар 

  

Зразумела, ніякі рай зямны не 
пастаў, затое ўзьнікла безьліч но 

вых праблемаў, пра якія людзі ра- 
ней ня вёдалі, ці, прынамсі, зь які- 
мі раней асабіста і непасрэдна не 
сутыкаліся. У выніку, у пекаторых 
з нас, асабліва ў слабейшых, лёгка 
ўзьцікае пачуцьцё, што нас ашу- 
калі, ачмурылі, што нехта не вы- 

МАРАЛЬ У ШЫМПАНЗЭ 
Здавалася б, што асновы эты- 

кі, маральнасьці й справядлівась- 

ці - гэта рысы, уласьцівыя вы- 
ключна людзям. Між тым, не чу- 

жыя яны й іншым жывёлам, - 
сьцьвярджае Франс дэ Вааль з 
Цэнтру Дасьледаваньня Прыма- 
таў (ЦДП) у Атлянце. Паводле дэ 
Вааля, гэта сьведчыць пра тое, 

што мы наша разуменьне дабра 
Й зла прынамсі часткова атры- 

малі ў спадчыну ад сваіх про- 
дкаў-малпаў. Вынікі сваіх шмат- 
гадовых назіраньняў над шым- 

панзэ вучоны прадставіў на мі- 
нулым тыдні на штогадовай сус- 

трэчы Амэрыканскага Таварыст- 
ва Папулярызацыі Ведаў у Бал- 
тыморы... 

ТЫ МНЕ, Я ТАБЕ 
Джорджыя, 15-гадовая шымпан- 

зіца з ЦДП, незвычайная згаістка 

Калі яна першая дабярэцца да пач- 
ка прысмакаў, разьлічанага на ўвесь 
гурт, дык ніколі не падзеліцца зь 
іншымі, Яна ігнаруе просьбы нават 
уласных дзяцей. Іншыя шымпанзэ 
адказваюць ёй узаемнасьцю, Калі 
здараецца, што Джорджыя пра не- 

шта просіць, да яе рэдка прыспухо- 
уваюцца. - Шымпанзэ яе адштур- 
хоўваюць, бо гэтаксама, як людзі, 
кіруюцца прынцыпам узаемнасьці 
“ты мне, я табе”, - гаворыць Франс 
дэ Вааль. - Яны выдатна памята 
юць, хто зь іх І калі ШТОСЬЦІ даў аль- 

бо атрымаў. Калі, напрыклад, Маі 
наблізіцца да Атлянты і папросіць у 
яе ежы, то атрымае сваю частку, бо 
некалі падзяліўся з Апіянтай (калі 
сквапная Джорджыя жабруе ежу, то 
ўсе павяртаюцца да яе задам). 

АДЗІН ЗА УСІХ 
Шымпанзз ўзаемна даглядаюцца, 

дапамагаюць у часе бойкі, дзеляц- 
ца пажыткам. Гэта тычыцца ўсіх 
чальцоў групы, а ня толькі сваякоў 
альбо вышэйшых паводле іерархіі, 

ВОКА ЗА ВОКА 
Гэтаксама шымпанзэ помсьцяцца 

на тых чальцах групы, якія даліся ім 
у знакі. Дэ Вааль сутыкнуўся з гэ- 
тым упершыню, калі вывучаў на- 
сельнікаў заапарку ў Галяндыі. Ад- 
нойчы ўначы дзьве малпы-падлеткі 
засталіся на выгуле даўжэй, чым 
звычайна. Астатнія чальцы групы з- 
за гэтага пацярпелі, бо даглядчык 
прынёс вячэру толькі тады, калі ўсе 
шымпанзэ сабраліся ў клетцы. На- 
ступнага дня, калі шымпанзэ выпусь- 
цілі на выгул, двое вінаватых былі 

бязьлітасна атакаваныя. 

ЦІ ГЭТА ТОЛЬКІ 

інстынкт? 
Паводле дэ Вааля, гэта сьведчыць 

пра тое, што малпы маюць усьве- 
дамленьне таго, “як іншыя чальцы 
павінны сябе паводзіць, а як не". - 

Тыя паводзіны даказваюць наяў 

насьць у шымпанзэ пэўных пачуць- 
цяў і здольнасьцяў, якія характары- 

зуюць чалавечае разуменьне спра- 
вядлівасьці, - цьвердзіць дэ Вааль 
- Калі назіраю паводзіны шымпан 

зэ, бываюць такія хвіліны, калі я глы- 

бока перакананы, што іхнай суполь- 
насьцю кіруе нейкі маральны пара- 

дак. Здаецца, што шымпанзэ здоль- 
ныя суперажываць. 

Дэ Вааль быў сьведкам таго, як 
малпы суцяшалі ахвяру нагаду аль- 
бо гучна верашчалі, калі іхны важак 

конвае сваіх абяцацыіяў. А што 
тыя абяцаньні - хутчэй уласная 
мара, а не чыёсьці слова, у гэтым 
людзі ня хочуць сабе прызнацца. 
Гнявіцца на іншых, на ўвесь сьвст, 
заўсёды лягчэй, чым на сябе са- 
мога. Вось пасьля нехта й абвіна- 
вачвае ўвесь сьвст за ўяўны пад- 

мац, ахвяраю якога ёі, маўляў 
стаў. Вядома, да чаго гэта прывод- 
зіць: такі чалавек павяртасцца ла 
папулістаў, якія ўслых кажуць тос, 
што ён думае (г.зи. што яго ашу- 
калі) і абяцаюць паправіць сытуа- 
цыю, цьвёрдай рукой усталяваць 
чаканы рай на зямлі... 

е 

Многія людзі, чый імунітэт на 
калектывісцкія спакусы зьнізіўсі 
за доўгага жыцьця пры камунізме, 
ня здолелі хутка асвоіцца зь певя- 
домымі датуль абавязкамі і адно- 

сінамі, з асабістай алказнасьцю за 
сябе і за сьвет, і цяпер зь лёгкась- 
цю паддаюцца вабнаму поклічу 

таго ў сабе, што зьявілася бязь іх- 
най заслугі. Усплёск нацыяналі 
му, ксэнафобіі, расызму, ацтысэ- 
мітызму і іншых небясьпечных 
зьяваў гэтага кшталту назірасцца 
паўсюдна, дзе рухнуў камунізм, і 
адназначна грунтуецца на тым, пра 
што я кажу. 

” 

Што ж з усім гэтым рабіць? Як 
супрацьстаяць гэтым нядобрым на- 
ступствам посткамуністычнага ста- 
ну сьвядомасьці? 

Мне здаеша, што шлях адзі- 
ны: ва ўсіх галінах чалавечага 

жыцьця дабівацца ўсьведамленьня 
грамадзянскага доўгу, грамадзян- 

скае адказпасыіі, узмацняць давер 
дзяржавы да грамадзянаў, засцава- 

ны на ўпэўненасьці ў іх станоўчых 

якасьцях, зьвяртацца ла чалавечай 
салідарнасьці, цярпімасьці і па- 

чуцьця справядлівасьці, шанаваць 

дэмакратычныя інстытуты і, не ў 

апошнюю чаргу, паглыбляць у сабе 

1 вакол сябе разуменыіе крыніцаў 

усяго гэтага: маральнага ладу, які 
ёсьць у нас і над намі. Вось вялі- 
кая задача насіаўпікаў, пыхаваль- 

нікаў, палітыкаў, журналістаў, усіх 
тых, хто ведае, што можа сташца, 
калі не зважаць на дэманаў, якія 
чапляюцца да ўсіх беспрытульных 
душаў. 

   

    

      

   

    

   

    

Лераклад Андрэя Дынько 

зьдзекваўся і дакучаў малодшым. 
- Паводзіны малпаў іншы раз 

жыва на гадваюць рэакцыю чалаве 
ка, калі ен, напрыклад, бярэ запла 

канае дзіця на рукі ці дзеліцца ка 
напкай з калегам. Меркаваньне, 
быццам у малпаў такія паводзіны 
вынікаюць з інстынкту, а ў людзей 
зьяўляюцца доказам маральнай 
прыстойнасьці, напэўна, памылко- 
вае, - кажа дэ Вааль. - Хутчэй за 
ўсё шмат рысаў нашых паводзінаў - 

гэта спадчына ад нашых чалавека- 
падобных продкаў. Калі мы даем 
грошы жабраку, высылаем пачак 
адзежы для пацярпелых альбо гала 
суем за бясплатныя абеды для бед. 
ных, то папросту паддаемся імпуль 
сам, сфармаваным эвалюцыяй у 

спрадвечныя часы. 

У сакавіку зьявіцца кніга Франса 
дэ Вааля "Сооа Маішгед: Гне Огідіп5 
оў Віа8і апад Уугога іп Нигап5 апа 
Оібег Апітаіў” выдавецтва Нагуага 
Опічегвігу Рге5з, у якой ён даказвае, 
што этыка ў паводзінах чалавека - 

такі самы вынік эвалюцыі, як і кож- 
ная іншая рыса. Хоць натуральны 
адбор і можа быць жорсткі, ягоным 
прадуктам аказаліся віды, якія вы- 
жываюць, дзякуючы супрацоўніцтву 
і ўзаемадапамозе сваіх чальцоў 

Базі Ме

ЗРАЗУМЕЦЬ ДУДАЕВА 
З гутаркі Хаджы Мурата Ібрагімбэйлі, гісторыка, сябра 

агульнарасейскага руху мусульманаў для часопіса “РоІйука” 
- Вы самі з Дагестану, 

належыце да найбуйней- 
шай там нацыі аварцаў, 
чвэрць стагодзьдзя жывя- 
це ў Маскве. Чаму Вы - са- 
юзьнік Дудаева? Ды яшчэ 

цяпер, пасьля кашмару ў 
Кізьляры? 

- Па-першае, Джахар Ду- 
даеу - гэта ня дзікі важак пле- 

мені чачэнцаў, але прэзыдэнт, 
абраны сваім народам на дэ- 
макратычных выбарах. Я ста- 

і 

  

раюся зразумець ягоныя дзе- 
яньні, 

- Г вам гэта ўдаецца? 
- Будзёнаўск і Кізьляр для 

мяне не тэрарыстычныя акты, 
але акты дывэрсіі ў часе вай- 
ны. Гэта вынік няшчасьця, 
прычынаю якога стаўся напад 
Расеі на Рэспубліку Ічкерыю 
26 лістапада 1994 г. 

- Дэпутат Расейскае 
Думы Канстанцін Баравой, 
які ў часе кізьлярскіх пад- 
зеяў быў у штабе Дудаева, 
сьцьвярджае, што Дудаеў 
загадаў Радуеву толькі 
зьнішчыць верталёты. Усё 
астатняе было для яго не- 
чаканасьцю. Хіба Дудаеў 
больш ня мае ўлады над 
сваімі камандзірамі? 

- На вачах у Басаева гіне 
ягоная жонка і васьмёра дзя- 
цей, Гэта можа зьмяніць ча- 
лавека, ці ня так? Калі ж га- 

варыць пра Радуева, то я так 
сама не выключаю тут асабіс- 
тых матываў. Можа ён пазай- 
здросьціў славе Басаева і за- 
хацеў яму насьледаваць? 
Толькі ж ён як стратэг не да- 
растае Басаеву да пятак. Тое, 
што ён належыць да сям'і 

Дудаева (ён муж блізкай сва- 
ячкі прэзыдэнта), распальвае 
ягоныя амбіцыі, але Гудэрмэс 
і Кізьляр даказваюць, што гэта 

амбіцыі навырост 
- Выглядае так, быццам 

Вы ўхваляеце напад Баса- 
ева на шпіталь у Будзёна- 
уску? 

- Вы спрашчаеце прабле- 
му. У ёй, як і ў кожнай зьяве, 
ёсьць некалькі вымярэньняў 
Па-першае: мэта. Басаеву 
ўдалося тое, што не ўдалося 
нікому: ён прымусіў Расею 
весьці сур'ёзныя перамовы з 
Чачэніяй. За стол селі сапра- 
ўдныя прадстаўнікі варожых 

бакоў, а не марыянэткі. Па 
другое: колькасьць ахвяраў. 
Яна была б нашмат меншай, 
калі б ня штурм шпіталю фэ- 
дэральнымі войскамі. Акцыя, 

безь якой атрад Басаева і так 
бы выкруціўся. Гэта было пат- 
рэбна выключна вайскоўцам, 
як і пагром у Первамайскім 
Па-трэцяе: маральная ацэнка, 

Гэта страшна і варта асуд- 
жэньня, калі людзі гор, вая 

ры атакуюць жанчын і дзяцей. 
Але ці менш страшная стра- 
ляніна па іх з танкаў, верта- 
лётаў і гранатамётаў? Мэта 
Басаева была дасягнута. 
Пасьля Будзёнаўску Расея 
паслала на перамовы ген. Ра- 
манава... 

з... Таго самага, які пад 
прозьвішчам Антонаў 
зьнішчыў вёску Самашкі?... 

- Так, таго самага. Усе ва- 

еначальнікі, якія ваююць у Ча- 

чэніі, маюць зьмененыя про- 
зьвішчы. Гэта тлумачыцца 
страхам кроўнае помсты. На 

пэўна, злачынствы расейцаў 

у Самашках не былі такія, як 
паведамлялі пра іх у друку, 
бо тады сам начальнік штабу 
Дудаева Аслан Масхадаў ня 
сеў бы з Раманавым за стол 
перамоваў. Што было далей 
-.- вядома. Генэралы дамаў- 
ляюцца, падпісваюць дамову 
пра вывад фэдэральных во- 
йскаў з Чачэніі пасьля раз- 
збраеньня баевікоў, і... Рама- 
наў ледзь ня гіне падчас вы- 

буху машыны. Празь нейкі час 
пасьля войскі нібыта выво- 
дзяцца з Чачэніі. Але як? Ня 
так, як дамовіліся з Рамана- 
вым. Яны выводзяцца з га- 
радоў у палі, дзе салдаты зноў 
акопваюцца. 

- Відавочна, што не Ду- 
даеў арганізаваў гэты за- 
мах. Тады хто? 

- Тыя, каму патрэбная вай- 
на. Тыя самыя сілы, якія пась- 

ля справакавалі бойку ў Кізь- 
ляры. 

- Напад Радуева на су- 
седзяў у Кізьляры - хіба 
гэтага мала? 

-. Акцыя, відавочна, была 
дрэнна падрыхтаваная або не 
падрыхтаваная зусім. Магчы- 
ма, тут адыграў ролю той 
факт, што ва ўяўленьні мно- 
гіх чачэнцаў Кізьляр - на- 
йбольш расейскі горад у Да- 
гестане? Толькі ж сёньня тут 
расейцаў няшмат. Зразумела, 
цяпер могуць запрацаваць 
мэханізмы кроўнае помсты. 
Бо Масква здаўна зацікаўле- 
ная ў сутыкненьні лбамі су- 
седзяў. Калі гэта ня так, то 
чаму аўтобусы зь людзьмі 
Радуева і закладнікамі былі 
завернутыя з чачэнскай мяжы 
назад у Дагестан? Кіраўнік 
дагестанскае дзяржавы Мага- 
мэдаў пераконвае Радуева, 
што ён спакойна даедзе да 
Навагрозьненскага ў Чачэніі, 

Радуеў за гэта абяцае выпусь- 
ціць там закладнікаў, пасьля 

чаго расейцы вяртаюць калё- 
Ну аўтобусаў, таму што нібы- 
та падарваны мост на рацэ 
Церак, і ехаць далей нельга. 
А мост і сёньня, і тады быў 
цэлы. А потым пачынаецца 

бойня ў Первамайскім. Няна- 
вісьць Дагестану ўрэшце му- 
сіла пасьці на братніх чачэн- 
цаў! Досыць, маўляў, прапус- 
каць у Чачэнію зброю праз 
сваю тэрыторыю, досыць 
прымаць тысячы ўцекачоў 
пад свой дах!.. 

- Ці ж сапраўды такое 
ўжо сяброўства лучыць на- 
роды Каўказу? Наколькі 
памятаю, у лістападзе 1994, 
перад самым уваходам у     

  

  

С “цыны. 

Чачэнію, Ельцын атрымаў 
ліст ад прэзыдэнтаў не- 
калькіх каўкаскіх рэспублік 
з настойлівай просьбай 
расправіцца з Чачэніяй 
любымі сродкамі. Адкуль 
тая пэтыцыя ўзялася? 

- Адстраху перад тым, што 

ў тых рэспубліках можа паў- 
тарыцца тое самае: бараць- 
ба за незалежнасьць ад Ра- 
сеі. А тыя прэзыдэнты рэспуб- 
лік - хто гэта? Былыя першыя 
сакратары. У Паўночнай Асе- 
ці - былы першы сакратар 
Галазаў, у Кабардзіна-Балка- 
рыі - былы першы сакратар 
Джарымаў, у Дагестане - 
былы першы сакратар Ады- 
гейскага Камітэту Магамэдаў. 
Ён спачатку занадта актыўна 
падтрымаў напад Расеі, але 
потым "апамятаваўся”. 

З Ці гэтыя былыя сакра- 
тары маюць падтрымку ў 
народзе? 

- У сьнежні 1994, у студ- 

зені і лютым 1995, і яшчэ праз 

тры месяцы пасьля нападу на 
Чачэнію ўвесь паўночны Каў- 
каз кіпеў. Колькі ж інгушцаў 
палегла 11 студзеня, калі праз 
Інгушэцію ішла расейская ар- 
мія! Колькі забітых і паране- 
ных! Я бачыў гэта на свае 
вочы. Бачыў, як спальваліся 
дзясяткі грузавікоў фэдэраль- 
ных войскаў. Дэманстрацыі 
адбываліся ў Нальчыку, Ма- 
хачкале, Назрані, Майкопе. 
Гэтая хваля спала толькі пад 
канец лютага. 

- Чаму? 
- Масква закруціла шрубы. 

У гэтых рэспубліках быў увед- 
зены жорсткі рэжым: ніякіх 
дэманстрацыяў. Пачаліся 
арышты. У Нальчыку арыш 
тавалі 70-гадовага правады- 
ра нацыянальнага руху Зала- 
ва, у Кабардзіна-Балкарыі 
пасадзілі маладога Вахаджу- 
кава, а ў самім Дагестане - 

50 асобаў... А цяпер і Мага- 
мэдаў і Рамазан Абдулатыпаў 
заклікаюць вырашыць кан- 
флікт мірна, ні ў якім разе не 
сілавымі сродкамі 

- Колькі нацыянальнась- 
цяў у Дагестане? 

- 34. І 64 дыялекты. Авар- 
цаў 700 тысяч 

- Ці ўсе яны той жа веры, 
што й чачэнцы? 

- Так. Ёсьць пэўныя, ня 
надта значныя адрозьненьні. 

- Ці, на Вашую думку, 
удасца фактычна "сутык- 
нуць ілбамі” два блізкія, 
амаль братнія суседзкія 
народы? 

- Франтальна сутыкнуць - 
напэўна, не. Закінута зерне 
шкадаваньня й недаверу. Але 

не нянавісьці. Ужо чуваць пра 
хвалю антырасейскіх наст- 
рояў, што разьліваецца па 
Дагестане. 

- І што далей? 
- Я бачу сьвятло ў канцы 

тунэлю. Але не зялёнае. 

Выйуба 

ЕШ... вядомага “чачэн- 

скага" суду Зянона Пазьня- 
ка супраць Аляксандра Лу- 
кашэнкі прайшло дастатко- 

ва часу, каб намесьнік стар- 
шыні БНФ Вінцук Вячорка 
мог заявіць, што дзейнасьць 

Фронту набывае нацыя- 

нальна-вызвалёнчы харак- 

тар. Такі самы, які мае для 
чачэнцаў цяперашняя. вай- 

на, - дадамо мы. Беларусь 

усё яшчэ знаходзіцца на эта- 
пе выхаду з Расейскай ім- 
лэрыі, у якую была інкарпа 
раваная 200 гадоў назад. 
Але ня толькі гэты глябаль- 
ны чыньнік нацыянальна- 

вызваленчае барацьбы яд- 
нае нас з Чачэніяй. Яднаюць 
лёсы дзясяткаў і сотняў на- 

шых землякоў, якія ваююць 
там з абодвух бакоў. А гэта 
значыць, што чачэнская лі- 

нія фронту праходзіць і 
празь Беларусь. Ужо ня раз 
нашыя землякі вярталіся з 
Ічкерыі дадому ў труне. Ад- 
зін ваяваў на баку Дудаева, 
другі. пасьля сканчэньня 
вайсковай вучэльні ў Расеі 
безвынікова прасіўся ў Бе- 
ларусь, ! быў накіраваны ў 
Грозны... Лёсам такіх люд: 
зей будзе прысьвечаны ад- 

зін з наступных нумароў 
“Ян”. 

САДДАМ 
СТРАЛЯЎ САМ... 

У мінулую пятніцу загінулі зяці 

фрацкага дыктатара. 

Суботнія ірацкія газэты 
пацьвердзілі паведамленьне 
ўрадавай тэлевізіі. Браты Гу 

сэйн Камэль і Саддам Камэль 

аль-Маджыд, якія ў аўторак 
вярнуліся ў Ірак пасьля шасьці 
месяцаў дабраахвотнага зна- 
ходжаньня ў Ярданіі, відавоч- 

на былі забітыя. Жыцьцё стра 
цілі таксама іх бацька і ма- 

лодшы брат. 

Паводле афіцыйных паве- 

дамленьняў, браты аль-Мад- 

жыд загінулі ў пятніцу апоўд- 
ні, У разьмешчаную ў ваколі- 
цах Багдаду сядзібу ўварва- 

ліся стрыечныя браты прэзы- 
дэнтавых зяцёў. Яны хацелі 

пакараць аль-Маджыдаў за 

іхную здраду - падчас свай- 

го знаходжаньня ў Ярданіі 

браты заклікалі скінуць рэжым 
цесьця і былі схільныя рас- 

крыць ірацкія вайсковыя та- 
ямніцы. 

У часе страляніны ў доме 
аль-Маджыдаў загінулі двое 

нападнікаў. У суботу ірацкая 

прапаганда абвясьціла іх на 
цыянальнымі героям! І ўчыні 

па ўрачыстае пахаваньне тым, 

хто “захоўвае традыцыйныя 

сямейныя каштоўнасьці” 
Як сьцьвярджае выдаваная 

ў Лёндане арабская газэта 
"Аль-Ашрак аль-Афсат”, па 

ведамленьні ірацкай тэлевізіі 

і прэсы - гэта падман. Браты 

аль Маджыды загінулі не ад 

рук сваіх куззнаў, але ад рук 

уласнага цесьця. Падобна на 
тое, што Саддам сам застрэ- 

ліў сваіх зяцёў. За некалькі 

дзён перад гэтым ён асабіста 

запэўніваў іх, што пасьля вяр- 
таньня ў Ірак яны будуць у 
бясьпецы. 

РР. 

БЯЛГРАД, 
ПРАГАНЯЕ 
СОРАСА 

У Сэрбіі афіцыйна забаро- 
нена дзейнасьць Фонду Со- 

раса. У мінулую пятніцу На- 
йвышэйшы Суд адхіліў апэля- 

цыю Фонду на вырок суду ні- 
жэйшай інстанцыі, у якім за- 

гадвалася выкрасьліць Фонд 
з рэгістру арганізацыяў. Ма- 
тывы прысуду маюць фар 

мальны юрыдычны характар. 
- Мы ніколі не дапускалі, 

што ўлады на гэта пойдуць, 
- заявіла ў суботу кіраўніца 

Фонду Соня Ліхт. Рашэньню 
Нйвышэйшага Суду папярэд- 

нічала шматмесячная кампа- 
нія ў прэсе, дзе Фонд абвіна- 

вачвалі ў шпіёнскай дзейнась- 

ці й пашырэньні антысэрбс- 

кай прапаганды, 

Фонд дапамагае незалеж- 
ным сродкам масавай інфар 
мацыі (у тым ліку ў альбанс 
кай правінцыі Косава), пад- 

трымвае інтэлігенцыю, арга- 
нізуючы міжнародныя сэміна- 
ры і абмены, Дзякуючы Фон- 

ду, Сэрбія атрымала дзясяткі 
тон дапамогі. З восені Фонд 

рэалізуе адмысловую прагра- 
му дапамогі для сэрбскай 
моладзі, найперш для дзяцей 

сэрбскіх уцекачоў з Харватыі 

На гэтую мэту заснавальнік 

Фонду Джордж Сорас прыз- 

начыў 15 млн. даляраў. Ця- 
пер гэтая, як і ўсе іншыя праг- 
рамы Фонду, спыненая ра- 

шэньнем Найвышэйшага 

Суду. 
Соня Ліхт заявіла, што, маг- 

чыма, удасца зноў зарэгістра- 
ваць Фонд "у іншай постаці, 

новы 
КІРАЎНІК ІРА 

Новы кіраўнік Ірляндзкай 
Рэспубліканскай Арміі - жор- 
сткі, крывавы і дасьведчаны 
тэрарыст, - піша ірляндзкая 

газэта “ІгізА Тітез”, 
Са спасылкай на крыніцы ў 

ірляндзкай паліцыі, “Іг” Ті- 

те” сьцьвярджае, што апош- 

нім часам усё кіраўніцтва ІРА 
было рэарганізаванае, а на 
чале стаў шэф ІРА ў Ольста- 

ры 
Паводле ірляндзкай палі- 

цыі, новы “шэф штабу” ІРА 

быў раней чальцом Шын 

Фэйн, палітычнага крыла ІРА. 

Аднак - як сьцьвярджаюць 
лідары Шын Фэйн - гэтая 

партыя ня ведала ані пра зрыў 
замірэньня, ані пра тры бом- 
бы, падарваныя апошнім ча- 
сам у Лёндане. 

“Паліцыя перакананая, што 

новы кіраўнік ІРА мае дачы- 
неньне да найбольш крыва- 
вых акцыяў ІРА ў Ольстары, 
- сьцьвярджае "“Ігізй Тітез". 
- Верагодна, што гэта ён у 

канцы 80-х рыхтаваў кампа- 
нію “жывых бомбаў”. 

Сутнасьць гэтай кампаніі 
была ў тым, што аўто, начы- 

ненае выбуховымі матэрыя- 
ламі, тараніла пасты й базы 

брытанскага войска й паліцыі 

Бывала, што кіраваць такімі 
аўто прымушалі, напрыклад, 
таксоўшчыка, пагражаючы 
забіць ягоную сям'ю. 

Гэты ж чалавек узначаль- 
ваў акцыю ІРА, скіраваную на 
дэстабілізацыю выбараў у 
брытанскі парлямант, якія 
адбываліся ў Ольстары ў кан- 

цы 80-х. ІРА ў той час забі- 
вала палітыкаў, дзеячоў пра- 

тэстанцкіх тэрарыстычных ар- 
ганізацыяў і мясцовых фун- 

кцыянэраў, спрабуючы сар 
ваць выбары. 

Апошнія выбухі ў Лёндане 
пацьвярджаюць асьцярогі ір- 

ляндзкіх спэцслужбаў, што 

кіраўніцтва ў ІРА пераняла 
група “ястрабаў, якія высту- 
паюць супраць перамоваў зь 
Лёнданам. 

“Новае кіраўніцтва ІРА на 
важана сарваць прапанава 
ную Шын Фэйн “стратэгію 
перамоваў бяз зброі”, якая 
прывяла да замірэньня ў 1994 

годзе”, - піша "Ігізй Тіте5" 
В 

  

ЭЎРАПЕЙСКІЯ ВЫТВОРЦЫ 
АЎТАМАБІЛЯЎ сутыкнуліся з 
сур'ёзнымі праблемамі. Няг 

ледзячы на тое, што продаж 
машын у краінах Заходняй 

Эўропы павялічыўся ў 1995 

годзе на 0,6 прац., гэтае па- 

велічэньне аказалася мен 
шым, чым чакалі. У выніку ў 

вытворцаў засталіся запасы, 
ацэненыя разам у 250 тыс. 

штук, што складае 2 прац. ад 

12 млн. машын, прададзеных 

у Заходняй Эўропе летась. 

Францускія фірмы Сытраен і 

Пэжо ў зьвязку з гэтым ужо 

заплянавалі колькідзённыя 
прастоі ў сакавіку і красавіку. 
Такія ж прастоі плянуе італь 

янскі Фіят. 

НАЙВЫШЭЙШАЕ БЕС- 
ПРАЦОЎЕ ў краінах Эўрапей- 
скага Зьвязу ў 1995 годзе за- 
фіксаванае ў Гішпаніі, Павод:



  

ле тамтэйшай статыстычнай 
службы пад канец мінулага 
году ўзровень беспрацоўя там 
дасягнуў 22,77 прац., што аз- 

начае, што бяз працы было 
каля З3,58 млн. чалавек. 

ПАВЯЛІЧЫЦЬ ДАРОЖ- 
НУЮ ПЛАТУ для грузавікоў 
на дарогах Нямеччыны, Даніі 

й краінаў Бэнілюксу з 1250 
ЕС (1556 даляраў) да 2500 
ЕСО прапанаваў камісар тран- 

спарту Эўрапейскага Зьвязу 
Кінак. Пры гэтым Кінак хацеў 
бы ўвесьці элястычную сыс- 
тэму дарожных платаў, якая 
ўключала б скідкі, напрыклад, 

для "зялёных" паяздаў, што 
выкідаюць у атмасфэру менш 
шкодных рэчываў. Спрэчкі 
міністраў па гэтым пытаньні 

адбываюцца бурна. Праўда, 
некаторыя выказваюцца за 
яшчэ вышэйшыя стаўкі. 

НАРАБАВАНАЕ ЗОЛАТА 
вернецца да законных ула- 
дальнікаў. Францыя й Альба- 
нія падпісалі пагадненьне пра 

зварот 1,5 тоны каштоўнага 

мэталю коштам каля 30 млн. 
даляраў, які гітлераўцы кан 

фіскавалі падчас ІІ сусьветнай. 

вайны. Золатам, якое да ня- 
даўняга часу заставалася на 
дэпазыце Банку Англіі, апека- 

валіся ЗША, Вялікабрытанія і 
Францыя 

ЭЎРАПЕЙЦАМ ПАГРА- 
ЖАЕ ЗАЛЕЖНАСЬЦЬ ад сет- 

кавых паслугаў. Паводле на- 
йноўшага рапарту фірмы Да- 
таманітор, каля 1,8 млн. жы- 

хароў Старога Кантынэнту 

будуць у 2000 годзе карыс- 
лацца электроннай поштай, 

выпускамі навінаў, часопіса- 
мі і пунктамі продажу, а так- 

сама ўдзельнічаць у дыскусі- 
ях і гульнях з дапамогай кам- 

путару і тэлефоннай сувязі. 

“Грашовы зварот у сетках у 
2000 годзе дасягне 1,/16 млрд. 

даляраў, зь якіх 50 прац. бу- 
дуць складаць трансакцыі, 

праведзеныя ў Нямеччыне”. 

Спэцыялісты Датаманітор 
прадбачаць, што лік нямец- 

кіх абанэнтаў сеткавых ган- 
длёвых цэнтраў, якая цяпер 
складае 30 тыс., вырасьце ў 

канцы стагодзьдзя да 777 тыс 

У Вялікабрытаніі - да 409 тыс. 

(сёньня - 14 тыс.). Мяркуец- 
ца, што найвялікшай папуляр- 
насьцю будуць карыстацца 
паслугі, зьвязаныя зь бясьпе- 

кай, а таксама прапановы па- 

дарожных бюро. 

Те ШаЙ бітееі оцта! 
Бигорс. 

РЭЛІГІЯ 

РАСКОЛ 
У ПРАВАСЛАЎІ 
На мінулым тыдні Маскоўскі 
латрыярхат афіцыйна пера- 

пыніў адносіны з Сусьветным 

патрыярхатам у Канстантыно- 
палі. 

Падставаю стала згода Кан- 
стантынопальскага патрыярха 

Барталямэя прыняць пад сваю 
юрысдыкцыю Эстонскую пра- 
васлаўную царкву (ЭПЦ). 
Праваслаўная царква Эстоніі 
аб'ядноўвае вернікаў як ра- 
сейцаў, так і сэту - этнагра- 

фічную групу эстонцаў. Ініцы- 

ятыва ЭПЦ пра пераход пад 

юрысдыкцыю Канстантынопа- 
лю выклікана дзьвюма акаліч 
насьцямі: 1) эстонскае зака 
надаўства не дазваляе дзей- 
насьці на тэрыторыі краіны 

палітычных і рэлігійных арга- 
нізацыяў, якія зьяўляюцца 

аддзяпленьнямі палітычных 

“партыяў іншых краінаў, а ў 
выпадку з рэлігійнымі супол- 

камі - аддзяленьнямі рэлігій- 

ных арганізацыяў, што зьяў- 
ляюцца таксама нацыяналь- 
нымі, а не рэпрэзэнтуюць ін- 
тэрнацыянальныя рэлігійныя 
рухі; 2) кіраўніцтва ЭПЦ пры- 
хільнае да ідэі Сусьветнага 

праваслаўя і падтрымлівае 
ідэю яго аб'яднаньня пад эгі- 

даю найбольш аўтарытэтнага 
цэнтру -Канстантынопалю. 
Прыходы Канстантынопаль- 

скага патрыярхату йснуюць ва 
ўсім сьвеце, Канстантыно- 

пальскі патрыярхат зьяўляец- 
ца не нацыянальнаю рэлігій- 
наю арганізацыяй, а сапраў- 

ды сусьветнаю. Каб зразу- 
мець лёгіку паводзінаў япіс- 
капаў ЭПЦ, трэба ўлічыць і 
той факт, што ў палітычных 

колах Эстоніі захаваньне ра- 
нейшай масквацэнтрычнай 

сыстэмы арганізацыі правас- 

лаўнай царквы на тэрыторыі 
былога СССР называлі апош- 
німі рэшткамі імпэрыі. Кіраў- 
ніцтва Расейскай праваслаў- 

най царквы дакляруе, што 
праваслаўныя вернікі Эстоніі 

арганізацыйна падпарадкоў- 

ваюцца Маскве, Патрыярх 
Алексій абвінаваціў патрыяр- 

ха Барталямэя ў расколе Сусь- 
ветнага праваслаўя. 

Царкоўны канфлікт паміж 
Канстантынопалем, Талінам і 

Масквою атрымаў працяг на 
гэтым тыдні. Расейская пра- 

васлаўная царква спыніла 

зносіны ўжо з Фінскаю пра- 
васлаўнаю царквою, мітрапа- 

літ якой Іаган выступіў у пад- 
трымку Эстонскай правасла- 
ўнай царквы. Фінская правас- 
лаўная царква зьяўляецца 
аўтакефальнаю й не падпа- 
радкоўваецца РПЦ. 

Гэтыя падзеі паказваюць, 
чаму вельмі сур'ёзна Маско- 
ўская гіерархія ўспрыняла пе- 
раход, Лідзкай парафіі Сьв. 

Панцеляймона пад юрысдык- 
цыю Беларускай аўтакефаль- 
най царквы, якая прызнае 
найвышэйшы аўтарытэт Кан- 
стантынопальскага патрыяр 

ха. Можна спрагназаваць, 
што супадзеньне ў часе 
падзеяў у Эстоніі і ў Беларусі 
прывядзе да абвастрэньня 
царкоўнага канфлікту ў нашай 

краіне 

1-1 

плюс 
РЫ. Ірына Лобан, Яўгіня Ліс, 
Алена Нядзелька. 27 лютага- 
10 сакавіка. Рэспубліканская 
мастацкая галерэя Саюза 

Мастакоў беларусі 

А.Дз. 

У 1914 годзе Бярдзяеў пісаў: 
“Пікаса - ня новая твор- 
часьць. Гэта - канец старой". 
Бярдзяеву не давялося зазір- 
нуць за межы гэтага канца, 
які перарос і Пікаса. Тры па- 
каленьні мастачак даводзяць 
у адной прасторы штучнасьць 
суадносінаў “старое -новае”, 
“сталае - маладое”. Тры на- 
роджаныя ў Менску кабеты 
плюсуюць урбаністычны до- 
сьвед ад Мадыльяні да япон- 
цаў. Сума не мяняецца. Гэта 

розныя творцы, розны іх до- 
сьвед і ўзровень. Сума не ат- 
рымліваецца. Атрымліваецца 
акцыя “Выстава”, канцэпту- 

альнасьць якой раскрываец- 
ца праз экспазыцыю "Конди- 
тер - 96". Так вызначаецца 
месца прафэсійнага мастацт- 
ва ў Рэспубліцы Беларусь 
Сапраўднасьць акцыі пад- 
крэсьлівае адрознасьць жан- 
раў і тэхнік, урачыстасьць 
строяў, прыязны настрой зна 

ёмых між сабою людзей, 
жывыя кветкі, халоднае шам- 
панскае і салодкі шакаляд. 
Тры жанчыны, два вакны і 
адзін Менск. ань наўны 

Сяргей Харэўскі 

ТЭАТАР 

ЁнЭэСКО 
Ў ПАСТАНОЎЦЫ 

ПІНІГІНА 
Купалаўскі тэатар. Малая сцэ- 

на. "Паказваюць маладыя ку- 

палаўцы”". 

Эжэну Ёнэско спадабалася 
б тое, што адбываецца на ма- 

лой сцэне Купалаўскага тэат- 
ру і вакол яе. Яго б таксама 
біляцёрка сустрэла немым 
крыкам: “А гдзе вы маглі 

ўзяць білеты ў первый рад?” 
- альбо ўжо ў залі ў антрак- 
це: "Хто ешчо не купіў праг- 
рамачку, таварышчы?” Яго, 

напэўна, насьцярожыў бы 
канцэрт-капусьнік у першым 
акце. Бо не зразумела, на ха- 

леру здаўся гэты канцэрт, на 

халеру артысты імкнуцца па- 
пярэдне паказаць, што яны 
ўмеюць усё, бо ўсё й так ясна 

з спэктаклю. Гэтае пакалень- 
не ўмее і будзе... О, так, з та- 

кім спэктаклем можна сабе 
дазволіць і нявыхаванасьць 
тэатральнага пэрсаналу, і мо- 
ўныя памылкі ва ўступным 

слове, і шмат чаго яшчэ. Піні- 

гін паставіў спэктакаль не пра 
абсурд жыцьця, а пра бяз- 
глуздасьць існаваньня, 

Пераніцаваўшы пераклад 
Зьміцера Коласа, Пінігін зра- 

біў свой варыянт самага за- 
своенага ў Беларусі твору 

Эжэна Ёнэско. Не тэатар аб- 
сурду, а фэстываль бязглузь- 
дзіцы. Абсурд драматычны, 
бязглузьдзіца - вартая кпінаў. 

Абсурд - вынік рэфлексіі, 
бязглузьдзіца - фантазійная 

Абсурд вымагае цішыні, бяз- 

глузьдзіца пляскае ў далоні, 
грукае ў талеркі і, напэўна, 
страляе. (У Купалаўскім так 
любяць выбухі і страляніну!) 
Пінігін скарыстоўвае нават 
тое, што мусіла б яму замі- 
наць. Прырода і акадэмія 

выдатна падрыхтавалі акто- 
раў: доўгія ногі, шляхетныя 

твары, бялюткія ўсьмешкі, а 

плястыка - проста цуд, затое, 
што адпавядае бязглузьдзіцы, 
тварам найчасьцей бракуе 
думкі. Спэктакаль - проста 
шыкоўны для маладых артыс- 
таў, бо падкрэсьлівае ўсё тое, 
на што яны здольныя... 

ядаў.     

Нельга не дараваць Міка- 

лаю Пінігіну ягоных нядаўніх 
пякучых словаў пра непазь- 
бежную сьмерць беларускае 
культуры. Сьмерць чакае бяз- 
глузьдзіцу. І бязглузьдзіцы не 

шкада. 
Пінігінава бязглузьдзіца - 

гэта сапраўды сьмешна, буй- 
на, дынамічна. І, як заўжды ў 

Пінігіна, даступна для кожна- 

га. Хоць, магчыма, на гэты 

раз і непатрэбная была не- 
двухсэнсоўная абсучасьне- 
насьць фіналу. Як бы гэта ня 
выклікала рэпрэсіяў супраць 
тэатру. Хоць увогуле вобраз 
пажарніка, які зачараваў, нібы 
сырэна-сьпявачка, зьбянтэ- 
жыў, запалохаў і па-герастра- 
таўску спаліў свой край, - 
выйшаў вельмі ўдалы. 

Было б лягічна, калі б ця- 
пер Пінігін узяўся за “Кароль 
памірае". У Альтэрнатыўным 
тэатры кароль памірае трагіч- 

на; сьмерць брандмаёра буд- 
зе фарсам. 

У прынцыпе, на канцэрт- 

капусьнік можна й не прыход- 
зіць. Прыходзьце пад вос- 
ьмую гадзіну, але "Лысай 

сьпявачкі” не прапусьціце, бо 

гэта - адзін з ти5і-аў сэзону. 
Анарэй Дынько 

“КРАМА” ГРАЕ 
Ў ЗАВЕЮ 

24 пютага адбылося чарго- 
вае спартовае сьвята, на якім, 
як зазвычай, прысутнічаў прэ- 
зыдэнт. Гэтым разам сьвята 
праходзіла па-за межамі 
Менску, у спарткомплексе 
“Раўбічы”. Дзеля стварэньня 
сьвяточнага настрою на імрэ- 
зу былі запрошаныя рок-гурт 
"Крама" й фольк-мадэрн гурт 
“Палац”. Ігар Варашкевіч (лі- 
дар "Крамы”) быў прыемна 
ўражаны дабрабытам народу, 
які, са словаў Ігара, актыўна 
купляў смажаных куранятаў, 
шашлыкі, гарэлку ды іншыя 
смачныя рэчы. Зь іншага боку, 
Варашкевіч быў непрыемна 
ўражаны жыцьцёвым узроў- 
нем музыкаў, у нашым вы- 
падку “Крамы”. Рэч у тым, 
што за ўласныя грошы музы- 
кі ня здолелі набыць ані шаш- 
лык, ані гарэлкі. Таму “крам- 
чукі”, чакаючы свайго выха- 
ду, былі змушаныя сядзець у 

халодным аўтобусе, цьвяро- 
зыя і не ў гуморы. Перад вы- 

  

ступам “Крамы” ўзьнялася 

завея, але гэта ня вельмі ад- 
білася на якасьці музыкі, бо 

выступалі ўсё адно пад фа- 
награму. й . 

“РАЗДАВІМ 
ФАШЫСЦКУЮ 
ГАДЗІНУ!” 

25 лютага адбылося яшчэ 

адно сьвята - анархіі, панку і 
музыкі ў стылі хард-кор. Мен- 
скія анархісты зладзілі свой 
фэстываль у будынку Дому 
піянэраў. Імпрэза называлася 
“Раздавім фашысцкую гадзі- 
ну!” (мова арыгіналу). У фэс- 
тывалі ўзялі ўдзел шматлікія 
каманды панкава-анархісцкае 
скіраванасьці: “Склеп” і “Со- 
нца Мас” зь Менску, "Юічігі- 
оп" з Горадні, "Шланговцы"” з 

Бабруйску ды іншыя, 
Гэтым фэстывалем анархіс- 

ты й іхныя аднадумцы высту- 
пілі супраць нацыянал-баль- 
шавіцкіх праяваў у рок-музы- 
цы. Цікава, што на фэстывалі 
зусім не было аховы ў мілі- 
цэйскіх альбо ахоўна-пляміс- 
тых мундзірах. Пры гэтым не 
адбылося аніякіх інцыдэнтаў, 
ніхто нікога ня біў, ніхто ня 
кідаў на сцэну пустыя пляшкі. 
Можа быць, напраўду, анар- 
хія -маці парадку? 

М. Агурок 

НОВАЯ КАСЭТА 
мвм 
МЕМ. (аіаіаіа. - Менск: Ков- 

чег, 1995. 

  

Міма 
“Мроі” больш няма, ёсьць 

“МЕМ”. Да гэтага ў асяродзь- 
дзі прыхільнікаў яшчэ не 
прызвычаіліся, таму першы 
альбом “МЕМ" абмяркоўва- 
ецца, як чарговы прадукт 
творчасьці “Мроі”. Пакуль не 
адбылася прэзэнтацыя перша- 
га альбому гурта, ён дэ-юрэ 

ГОД ДОРКФУЛФТА 
Сёлета, штораз трайляю- 

чы на Дамініканскую", я не 
наважваюся зірнуць на 
Кляштар. Я спыняюся, і, за- 
быўшыся на мэту свайго па- 
ходу, елухаю, як равуць 
бульдозэры; скрыгочуць 
краны, гамоняць рабочыя. Я 
ўсьведамляю, што' “выпал- 
ковасьць”. маіх шпацыраў 
празь Верхні Горад “- невы- 
падковая. І я ведаю, якая ма- 
гічная сіла прымушае мяне 

кружляць вакол нашага Ста- 

рога Места, набліжацца да 

яго і зноў аддаляцца, каб 

сузіраць здалёк. Гэтая сіла - 
тлум Разбурэньня. 

Рабочыя разбураюць ста- 
расьвецкія камяніцы, каб 

збудаваць ня вельмі даклад- 
ныя іхныя копіі. Па суботах 
(і ня толькі) рабочыя разам 
зь іншымі будуць прыходзіць 
у новую “Тройку”, каб вы- 
піць піва й гарэлкі. Ім будзе 

добра. Але новы краявід ні- 
колі ня зробіцца поўным, бо 
ў ім ня будзе мэмарыяльнай 

дошкі “Квартал збудаваны ў 

гонар тав. Атылы”. 

Між тым, набліжаецца 
юбілей падзсі, якая прывод- 

  

зіць на памяць імёны шмат- 
лікіх атылаў, але якая дала 

сьвету і сапраўды значных 
асобаў. Людзей, дзякуючы 
якім адбываўся поступ Гіс- 
торыі. Сярод такіх людзей 

быў Доркфулфт. 
У 1996 годзе споўніцца 

1520 гадоў падзеньня Рыму. 
... Агульны крызыс Рым- 

скай дзяржавы, які выліўся 

ў падзел краіны на дзьве ім- 
пэрыі, стаўся незваротным. 
Упершыню Боскі Горад быў 
захоплены й разрабаваны 

барбарамі. 
Гуны, готы, алеманы, 

вандалы, аланы, франвэзі, 
лянгабарды, бургуны й про- 
цьма іншых плямёнаў вы- 
ходзілі з сваіх балотаў і пуш- 
чаў, каб перамагаць рымля- 

наў. Яны йшлі браць і раз- 
бураць! Яны, як дзеці дра- 

пежных зьвяроў, забаўлялі- 

ся, нішчачы на вялікіх прас- 

торах усё, што траплялася на 

шляху. Дзікуны сьмяяліся, 

бачачы, як зьнікае незразу- 
мелас ім - Культура. Але ад- 
пачасова яны нараджалі 
сваю будучыню, такіх як 

лянгабард Доркфулфт, яко- 

га падчас адной з аблогаў 

Равэны (рэзыдэнцыі рымс- 

кіх імпэратараў блізу Рыму) 
“раптам асьляпіла ад- 

крыцьцё -Горад. Ён зразу- 
меў, што гатовы быць у ім 
апошнім сабакам... Ён ведаў, 
што ніколі не падступіцца да 
ягонага спасьціжэньня, але 
зразумеў, што гэты горад 

варты большага, чым усе 
ягоныя багі... і ўсе да аднога 
балаты Германіі. Доркфулфт 
кінуў сваіх і пайшоў змагац- 

ца за Равэну... Ён ня быў 
здраднікам, ён перажыў аза- 

рэньне, ён абярнуўся ў ін- 
шую веру” (Х.Л.Борхес “Гіс- 

торыя ваяра й паланянкі”). 

Кожны зь людзей дзіцём 
ці дарослым, у той ці іншай 
ступені, хоць раз у жыцьці 
перажывае падобнае аза- 

рэньне. Але далёка ня кож- 

ны мае вынікам учынак До- 

ркфулфта. 
Гісторыя кожнай цывілі- 

зацыі - гэта гісторыя такіх 
азарэньняў і такіх учынкаў... 

Сёлета будзе яшчэ адзін 

вельмі значны юбілей. Роўна 

2750 галоў як на зямлі зьяві- 
лася вёска Рым. Яе насель- 

  

быццам бы не йснуе. Тым ня 
менш, альбом ёсьць... 

У 1995 г. “Мроя” дакляра- 
вала зьмену творчай канцэп- 
цыі, абвясьціла аб самарос- 
пуску і адначасовым ства- 
рэньні новага гурта пад на- 
зовам “МЕМ”. Варыянт рас- 
шыфроўкі - "Народная Рэс- 
публіка Мроя” - тлумачыць 
пераемнасьць “мроеўскіх” 
традыцыяў. У першы альбом 
навастворанага гурта ўвайш- 
ла адна старая кампазыцыя 
пад назвай “Халі-галі". Боль- 
шасьць тэкстаў напісаная, як 
звычайна, самой камандай. 
Але загалоўная песьня "ЛаЛа- 
Лала" зробленая на верш 
сёньняшняга тэкставіка “Но- 
вага Неба” М.Анемпадзіста- 
ва. Гэта другі выпадак, каб 
“мроеўцы" выкарыстоўвалі ня 
свой тэкст. Першы быў у 1983 
годзе - песьня "Бэльвэдэр” на 
словы С.Сокалава-Воюша. Я 
ня буду ўдавацца ў пост-пан- 
кавую маладосьць "Мроі", 
але заўважу, што ў параў- 
наньні зь цяжкагоск'п'га!іным 
і пагд-апё-Неуумэталёвым пэ- 
рыядам 90-ых “ЛаЛаЛаЛа" 
ўспрымаецца лёгка й нязму- 
шана. Музыка пазбавілася 
банальных клішэ, а з тэкстаў 
зьнік празьмерны грамадзян” 
скі патас. Цяпер цяжка даць 
азначэньне стылю, у якім пра- 
цуе "МЕМ”, - гэта справа за- 
тоеных дзесьці музыказнаў- 
цаў, Але, са словаў Лявона 
Вольскага, ён упершыню за 
апошнія гады цалкам задаво- 

ліўся зробленай працай 
Севярын КВЯТКОЎСКІ 

Я... краіна ўсё больш 
пачынае нагадваць не са- 
мую сябе. Музыкі сьпява- 
юць для прэзыдэнта, тэат- 
ры асьцярожна намякаюць 
на прэзыдэнта (пакуль што 
ў гратэскавым жанры), бу- 
даўнікі будуюць, самалёты 
лятаюць - для прэзыдэнта. 
], як у тым анэкдоце, мы 
ведаем гэтага прэзыдэнта. 

Якое месца асоба Аляк- 
сандра Лукашэнкі будзе за- 
ймаць у “Нашай Ніве”... Як 
асоба, бадай, ніякага. А 
вось як эвэнтуальная дра- 

ма нашай краіны... Пра са- 
мога Лукашэнку журналісты 
сказалі ўсё ў першы дзень 
прэзыдэнцтва ! далей харак- 
тарыстыкі толькі паўтараюц- 
ца. Дадаць няма чаго, А 
вось наступствы, якія нясе 
Беларусі чалавек, што воляй 
лёсу апынуўся не на сваім 
месцы, - гэта тэма асобнай 
вялікай гаворкі. / не адной. 

нікі - касматыя дзікуны - 

ня ведалі, што заснаванае імі 
паселішча - калыска вялі- 
кай нацыі. Дзікуны ўсёй Іта- 
ліі аб'ядналіся, захапілі Грэ- 
цыю й стварылі сваіх багоў. 

Дзікуны скарылі народы на 
Ўсходзе й вярнуліся адтуль 

Рымлянамі. У У ст. яны ўсту- 
пілі ў сьмяротную бойку зь 

дзікунамі - нашымі продка- 

мі, якім перадалі найкашто- 

ўны з скарбаў, на самастой- 

нае здабыцьцё якога патрэб- 

на не адна тысяча гадоў - 
досьвед Культуры. 

Набліжасцца юбілей. 
Колькі яшчэ рымлянаў му- 
сяць загінуць? Колькі дзіку- 

ноў мусяць перажыць аза- 
рэньне? Няўжо культура 

высьпявае толькі сярод дзі- 

кунства? У першую хвіліну 
юбілейнага году я ўзьняў 

свой кубак за ўсіх Доркфул- 
фтаў, дзякуючы якім ужо 

тысячу гадоў жыве наш Рым 

-. Беларусь! 
Севярын Квяткоўскі 

“ Вуліца Энгельса ў Менску.



  

За што Авін 

забіў Кавеля? 
Уладзімер Арлоў 

  

Ніякі Тарквэмада з усімі сваімі “гіш- 
панскімі чаравікамі” ды іншым спэц 

прычындальлем ня выцягнуў бы зь 

мяне і дзясятай долі таго, што здатны 

здабыць чырваналобы "ікарус”, які раз. 
на месяц вязе мяне з Наваполацку ў 

Менск. З пэрону яшчз махае мне сын 
расейскага афіцэра В.Мудроў, які вы 

рас там, дзе яго зусім ня сеялі, і зрабі 
ўся бепарускім пісьменьнікам, а ў вы- 
стыпы салён, што ашчадна захоўвае 

лёгкі хвалюючы водар папенае гумы, 
ужо ўрываецца вясёлы рой прыгадак і 

асацыяцыяў, даўно і надзейна забы- 
тых падзеяў і імёнаў, рэапізаваных і не- 

ажыцьцёўпеных сюжэтаў. Да мяне па- 

варочваюцца хмурныя нягопеныя тва- 

ры колішніх сяброў, і адразу некалькі 
параў дасканапа адсьпігаваницх жано 

чых ножак пачашчаюць пульс і пры- 
мушаюць бразгаць ключамі ад таямні 

цаў. 

Адразу за аўтавакзапам праплывае 
аднапавярховая камяніца рэдакцыі га- 
зэты з досыць двухсэнсоўнаю назваю 
“Хімік”, у якой я болей за дзесяць гадоў 
зарабляў на хлеб і віно і напісаў пер- 
шы аповед, Там, дзе цяпер унівэрсы 
тэцкія карпусы, тады разьлягалася зу- 
сім не гарадзкая лугавіна. Спачатку на 

ёй зацьвітагі дзьмухаўцы, а потым - 

рамонкі і смолкі, сярод якіх проста пад 
рэдакцыйнымі вокнамі запякаліся на 
сонцы даўганогія істоты з канспэктамі. 
Істоты часта падыходзілі да майго аб. 
любаванага матылькамі-крапіўнікамі 
разнасьцежанага вакна папрасіць за 
курыць альбо пазычыць пустую шклян- 
ку, дэманструючы зьлёгку прыкрытую 
купальнікам ахвоту бліжзй пазнаёміц- 
ца з манатоннымі журналісцкімі буд- 
нямі за шчыльнымі зялёнымі шторамі, 
і напрыканцы кожнага траўня я пісаў 

галоўнаму рэдактару заяву з просьбаю 
ўвесьці на летні пэрыяд даплату за 
шкоднасьць. У выніку падобных візы- 
таў мой малодшы калега, што дзяжу- 
рыў па нумары, назаўтра разам з пад: 

пішчыкамі зь невялікім зьдзіўленьнем 
убачыў на першай папасе фотаздымак, 
акуратна надрукаваны дагары нагамі, 
а мой сіарэйшы калега пазнаёміўся з 

установаю, дагэтуль вядомаю ў горад- 

зе пад бяскрыўднай абрэвіятураю 

НКВД, што расшыфроўваецца як “Но- 

вополоцкий кожвендиспансер”. (У тыя 

часы фасад НКВД аздабляў выцьвілы 

лёзунг: "Имя и дело Ленина будут жить 

в веках!”) 
Вечарамі ў маім рэдакцыйным кабі- 

нэце зьяўляліся наведнікі, цікавейшыя 
за пегкадумных дзённых мятлушак і 
стракозаў. Аднойчы ў 1980-м, калі мас- 

коўскія ідэолягі пакутліва вырашалі, як 
адсьвяткаваць 600-годзьдзе Кулікоўс- 

кае бітвы, каб не пакрыўдзіць братні 
татарскі народ, мае дзьверы асьцярож- 
ненька адчыніў ахайны дзядуля з пуль 
хным партфэгем і ўстравожанымі ва 
чыма. З гарачага дзядулевага шэпту я 
даведаўся, што мой візаві ўдзепьнічаў 
у Кулікоўс сечы, а ў партфэлі - на 

пісаныя да юбілею ўспаміны. 

А вунь за тымі трыма вокнамі зьбі- 

ралася нашае літаб'яднаньне “Крыні- 

ца”, сябры якога за прамінулыя гады 

выдалі цэлую бібліятэку. Аднак гэтым 

разам асобы, чые імены ўжа трапілі ў 

  

    

     

падручнікі й энцыкпяпэдыі, пакідаюць 

мяне ў спакоі, а зь пяшчотаю згадва- 
ецца сьціпгая паэтка. Часам я намага 
юся ўявіць яе аблічча й думаю, ш:!о 

яно ня можа быць ардынарным, як не 
быпа ардынарнае й яе творчая мэта 
ца, якая назаўсёды застанецца ў ана 

пах калі не ўсяго айчыннага прыгожа 

га пісьменства, дык, прынамсі, яго пол- 
ацкае плыні. Рэч у тым, што ў дні на- 
шых досыць частых літпаседжаньняў 
прыблізна аб адзінаццатай гадзіне ве- 

чара я здымаў грубку і чуў у слухаўцы 
занепакоены голас. Ён рэкамэндаваў 

ся як “муж адной вашай паэтэсы” й 

ветліва цікавіўся, калі мы будзем ра- 

зыходзіцца. Я сумгенна адказваў, што 

каля паўночы, і запэўніваў клапатліва 
га сужэнца, што мы па-рыцарску пра 
водзім усіх нашых дам дадаму. Так 
доўжыгася гады тры, пакуль таямнічы 

голас, адступіўшы ад завядзёнкі, не 

папрасіў перадаць нашай паэтцы, што 

сёньня ён зойдзе па яе сам, Я мусіў 

запытацца, як завуць прадстаўніцу гэ- 
тай ідыпічнай сям'і і пачуў абсагютна 

незнаёмае нікому імя, пасьгя чага сга 
койна патлумачыў, што ягоная ўладар 

ка толькі што пайшла 
Апрача мяне “Ікарус” вязе сёньня 

двух прыстойна апранутых хгогцаў 

гадоў на дваццаць з гакам, а ў кам 

плекце зь імі падарожнічае жыцьця- 
радасная рыжая маладзенка, для якой 

слова “дыета”, мяреўюсы па абары 

Іах, мае такі самы абстрактны сэнс, як 
і “сынхрафазатрон”. 

Не пасьпеўшы ўладкавацца, кампа- 
нія бярэцца разгадваць газэтны кры 

жаспоў. "Последователь философско 

го направления, протлвопопожного 
материализму", - чытае рыжая таўс 

тушка. “Думай, Федя", - кажа хлолец 

з падобнымі да прэзыдзнцкіх вусікамі 

Чыста паголены Федзя думае і выдае 

адказ: "Пессимист”. Маладзёнка лічыць 

літары і ўсьцешана абвяшчае: “Подхо- 

дит!" 
Увесь учарашні дзень падаў пухкі 

сьнег, але дарожны паказальнік у пры 
гараднай вёсцы па-гаспадарску вы 

чышчаны, і сустрэча зь ім прыводзіць 
ча памяць чутую ў Лёндане гісторыю 

пра памежны валійскі мост, дзе ўжо 
колькі стагадзьдзяў штоночы ўзнаўля 
ецца нязводны надпіс: “Ангельцы, прэч 

з Уэльсу!" Не, на паказальніку ніхто не 

вывеў: "Расейцы, прэч зь Беларусі"! 

Пацьвярджаючы славутую беларускую 
талерантнасьць, навакольная блазно- 
та, як і ў гады майго маленства, ня 

ледзячы на складаныя мзтэауўмовы, не 

забылася старанна падмаляваць да 
першае літары прыдарожнае назвы 
пішнюю птушачку, ператварыўшы тры 

віяльнае Копцева ў рамантычнае 
прыдзьвінскае Жопцева 

Гадоў дваццаць таму так званае "Бе- 

ларускае тэлебачаньне" любіла круціць 
задушэўны фільмец з геніяльным па 

сажам пра тое, што ў юным горадзе 
вялікай хіміі Наваполацку жыцьцё гэт- 

кае сьветлае й шчасьлівае, што нават 
няма могілак, бо людзі папросту не па 
міраюць: пакуль яшчэ маладыя, а там, 
маўляў, пераможа камунізм, і, ня вы- 

ключана, савецкія вучоныя раскрыюць 
таямніцу вечнага жыцьця. Ня ведаю, 
чым паілі і ў якіх лазьнях парылі ства 
ральнікаў жыцьцесьцьвярджальнае 
стужкі, але добра памятаю, што на гэ- 

тай зялёнай высьпе справа ад дарогі 

на Полацак, дзякуючы вялікай хіміі, 
тады ўжо ляжалі пад бярэзінамі двое 
маіх аднаклясьнікаў. 

Прыазёрная вёска Гомель, што вы- 

правіла сустракаць "Ікарус" пярэстага 

карнавухага сабаку, павінна добра ўрэ. 

зацца ў памяць аднаму расейскаму 

лейтэнанту-танкісту, што выпіў, ма- 

быць, ня меней за пляшку сьпірту ці 
якой тармазной вадкасьці і, ледзьве 
ня трапіўшы на менскай вуліцы пад 

колы машыны майго сябра, запатра- 

баваў падкінуць яго, лейтэнанта, у го 

    

ЛІТАРАТУРА 

рад Гомель, а на выпрабавальнае пы- 

таньне, ці прысягнуў ён на вернасьць 
Рэспубліцы Беларусі, падзяліўся, што “в 

гробу он видел эту ё...ю Беларусь амес 
те со всеми бульбашами”, якім паабя- 
цаў наладзіць “генеральную танковую 
утожку”", Пасьля гэтае тырады мы, вя 

дома, згадзіпіся завезьці абаронцу Ай- 
чыны прамютка ў самы Гомель, пага 

тоў нам было ў адну дарогу. Вы памя 
таеце, ваша благародзіе, як аднойчы 
прачнуліся ў халодны восеньскі вечар, 
абдымаючы бэтонны слупок з надпі 

сам “Гомель", за якім чамусьці стаяла 

ўсяго колькі дзясяткаў вясковых хатаў, 
а вакол сурова шумеў партызанскі бор? 

Калі вы яшчэ не згарэлі на “утожках” 

Грознага ці Гудэрмэсу, вы ўсё, вядо- 

ма, памятаеце. 
Бліжзй да Лепелю сьнегу робіцца бо- 

лей. “Высший сан в православий”, - 
даносіцца да мяне з боку аматараў 

крыжаванак. “Поп”. "Маловато букв”. 
“Думай, Федя”. "Чего ты все Федя да 

Федя”. 

Да самага нядаўняга часу за назо 

вам Лепегь дпя мяне хаваўся адно вя- 
домы зь сярэднявечча сюжэт пра кузэ- 
на лох-наскае пачвары, што гнездава 
ўся на дне іутэйшага возера і на дз 

сзот любіў паласавацца грамадзянамі 

Вялікага Княства Літоўскага з акуратна 

перакусаных напалам чаўноў, а капі на 

рэшце здох ад нястраўнасьці, дык сму 
род, калі верыць кронікам, крывеліў 

славянскія насы нават на Валовай азя 

рыне ў Полацку, і, прынамсі, быў ні на 
каліва не слабейшы, чым у легельс 
кай вакзальнай прыбіральні 

У гэтую засень я вырашыў, шта аб 

рослага багавіньнем зебызапц “ыны 

запісу на пэргаміне (і прыбіральні ў 
якасьці тасіскрыптуму) дзеля заём 

ства з горацам усё-ткі крыху недаста 
«ова, і выпозвіўся на лазтычны фэст 

    

“Лепельскія арацыі”, « 

калі й не наспухацца гэтых самых за 
гадкавых алітарацыяў, дык хоць 

  

адзеючыся 

знайсь- и аскегак таго Лепелю, які Та 
маш Зан і Ян Чачо?, працуючы там у 

дырэкцыі Бярэзінскага канапу, называл 

ваіх пісах Паўнохнай Вэчацынай 

Пад адзіным цэлым ліхтаром на даж 

джлівай вуліцы імя героя “Краткого 
курса истории ВКП(б)" я з усьцехаю 
прыкмеціў прыгожую здаровай пры 

роднай гожась 

  

ўшы на якуо 
якраз такіх амагарак 
няшнім зтапе нацыянальна'а адэ, 

  аззі нам на 
   

  жэньня асабпіва бі 

падмочаныя пёры, я сходу запрасіў 
красулю на фэст у Дом культуры - пры 

ўмове, што яна пакажа мне дарогу. “За- 

чэм цібе клуб, пашлі ка мне, у міне 

бутылка - з вабнай маціце- 
ваю ўс карагаворкаю прапа 

навала цудоўная лепяльчанка 

Амаль без ваганьня я выбраў «люб, 
дзе высьветлілася, што масьцітыя ста 
лічныя творцы пазтычнага радка алі 
тарацыямі абсалютна не зацікавіліся. У 
выніку пад сьпеў зводнага лепельска 

га хору вэтэранаў партыі, вайны і пра- 

чы пасінелыя ад холаду дзяўчаткі ў на- 
цыянальных строях уручылі мне ў ня- 
паленай залі хлеб-соль на даўжэзным 

ручніку. (Вучнік адразу паспрабавалі за- 
браць назад, але не на таго нарвапі 
ся.) Апрача аго, адчосна юная зма 

гарка культурнага фронту Аня атры 

мала ад начапьства катэгарычны загад 

завесьці мяне ў “гаркомаўскі люкс”. Па 

дарозе з ініцыятывы праважатай узь- 
нікла рызыковая размова пра крыніцы 
творчага натхненьня. Рызыка рэзка па- 

вялічыпася, калі выявілася, што аніна 

прозьвішча Нагулян і яна прыехала да 
нас зь Ерэвану 

Трэба аддаць лепельскім таварышам 
належнае: "гаркомаўскі люкс” меў цап 

кам аўтаномны ўваход, прычым 

жыцьцё і дзейнасьць ягоных насель- 
нікаў былі клапатліва схаваныя ад ша 
раговых вачэй высакім блакітным пло 

там з замкнёнаю брамкаю. 
У люксовых апартамэнтах я выцяг- 

нуў з вагізкі пару кніжак і сухое ад 

зеньне. "Мне выйти?” - далікатна за- 

пытала Аня Нагулян і чамусьці сепа на 

канапу. Пытаньне пра маіх улюбёных 

пісьменьнікаў успрынялася як хатняя 

нарыхтоўка. У якасьці ілюстрацыі да 
адказу я разгарнуў узятую з сабою 

“Вежу з чорнага дрэва" Джона Фаўпза 

і асуджана працытаваў: "Генры ведаў, 

што грэх - гэта выклік жыцьцю, не без 

разважнасьць, а акт мужнасьці і 

ўяўленьня”. “Какой акт?” - удакладні- 

ла Аня Нагугян. 

Усе астатняе ў Лепелі склалася про 

акуе. Расгушыў шы! 

     
  

  

  

ста цудоўна: у адпаведнасьці з праг 
рамаю паэтычнага фэсту адбылася эк- 
скурсія ў аграфірму “Белая Русь”, якая 

выпускае папугярны ў працоўных паў 

ночнага рэгіёну Бацькаўшчыны напой 

“Водар мяты” (вядомы ў мала!нтэліген- 

тных колах як “Морда мятая”), а лпась- 

ля прадугледжанай пратаколам дэгус 
тацыі было прыемна зьбіраць над ле- 
пельскімі каналамі аскалёпкі тутэйшае 
Вэнэцыі, яшчэ нічога ня ведаючы пра 
замер мясцовых рзкеціраў спагнаць 
ладчас пазтычнае вечарыны зь яе за 
ежджых удзельнікаў сымбалічную да- 
ніну ў памеры 200 тысяч беларускіх 

рублёў альбо іх вапютчага эквіваген- 

ту 
За Лепепем гапасы аматараў крас- 

вордаў, якія раней, нагадваючы зум 

каньне жамяры, успрымапіся пераваж 
на пэрыфэрыйным слыхам, пачалі усё 
засьцел прабівацца ў мой утульна во 
прадзень успамінаў. “Завершение фа- 

сада здания... Может, //9м?“ “Дура, 

“Главная книга у мусуль 

ман”. “Тихо, сейчас вспомню. На “кэ”. 

“Коран!” “Ты уверен?”" 

Кароткі прыгынах у Бягомлі, у чыіх 

вакопіцах нарадзіўся мой знаёмы гаэт 

Янка Юхнавец, які зноў і зноў бачыць 
гэтыя мясьціны у сваіх нью ёфрскіх снах, 

дзе ён вядзе гутаркі то з Машэкам, то 

з Скарынам, то з таямнічым пэрсана 

жам, якога завуць Лесасекам і які ўтлу 
мачвае камусьці Неведомаму, што Гіс 

гэта крушня, а потым рабіць 

удакгадненьне, што гэта - памясікань 
не, дзе адбываюцца нелягічныя выпад 

кі: Гісторыю паа тае, як сёлета, у лі- 

пеньскі дзень так званае незалежнась- 
ці, вось на гэтай аўтастанцыі тутэйшы 

хлопец, павесіў бел-чырвона-белы 
сьцяг і празь пяць хвілінаў ужо сядзеў 
у варанку, Лесасек, безумоўна, назваў 

бы банапьнаю, і тады я дадаў бы апош- 

нюю дэталь: хлопец быў глуханямы 
Ідучы па праходзе, мой спадарож 

нік з “прэзыдзнцкімі” вусікамі кідае 
позірк на сядзеньне побач са мною і 
гучна, не бязь нейкага задавальнень- 

ня паведамляе: “Глянь, Зин, есть ецё 

чудаки, белорусские книжки читают" 

Я ня бачу, як рэагуе на такое ад«рыцьцё 
таўстуня, але чую яе голас: “Старший 

сын Адама и Евы, убивший своего бра- 

та, четыре буквы”. На колькі хвіляў за- 

гадае маўчаньне, потым Зіна няўпэў 

нена гаворыць: “Кажется, Кай... “Дура, 
а буквы кто считать будет”. “Спокой- 
но, зуключаецца “прэзыдэнт”. - Я 

знаю. Авин! Точно! Авин убил 

Кавеля!” 

сакавіка 1996 
    

хаца9); 

Усьцяж шашы ідзе гандаль яблыка 

мі, бульбай і сушанымі грыбамі. Тавар 

пільнуюць дзеці, якім у гэты час яшчз 
трэба быць у школе. Мо сёньняшні іхні 
заня”ак і напраўду больш карысны, 
чым наведваньне ўрокаў гісторыі, дзе 

ў духу зьмешчаных у “Настаўніцкай 

газэце" апошніх рэкамэндацыяў трэба 

вучыць, што граф Мураўёў (той самы, 

які Вешальнік), - “гэта энэргічны дзяр- 

жаўны дзяяч, які зь веданьнем справы 

рабіў тое, да чаго быў закпіканы” (зна- 

чацца, вешаў і расстрэльваў паўстан 

цаў 1863 году). Юныя гандляркі чай 

ляюць нізкі грыбоў на шыі і з гэтымі 

маністамі выдаюць маладзенькімі (ы 

ганачкамі, такімі самымі, як тая, што 
капісьці была маёй першай настаўні 
цай у адней навуцы, якую, на жаль, 
дагэтуль не выкладаюць у нашых шка- 
лах 

Сіаміўшыся ад разумовых намагань- 

няў, мае суседзі кідаюць хрыжаслоў і 
нападжваюць перакуску. Сёньня бог 
паслаў ім на абед пляшку гарэлкі “Жи 

риновский", ба”он ! палена варанай 

кілбасы. Ад апошняга прадукту па са 
лёне разапіваецца пах, што матэрыя 

  

  
лізуе-ца ў сьветлы вобраз роднага ката 
маёй цеткі, які ня будзе есьці І зікае 

кіпбасы пад страшным катаваньнем, 

дарма што жыве за два кіпямэтры ад 
малой радзімы першага народнага г!ірэ- 
зыдэнта. 

Пасьля падмацунку дружная кампа 
нія адчувальна весялее і накідваецца 
на крыжаванку з новымі сіламі. “Стра- 

на на юго-востоке евразийского «он 

йне4та из четырёх букв. По-моему, 

Азия”. “Нет такой страны". “Нет есть. Я 

сама по телеку видела”. “Небольшая 

ария". "А х... ее знает". “Положитель- 

но заряженная электрическая частица. 

На “пэ”. “Сама ты на “пэ”. "Я, между 

прочим, могу и обидеться" 
Зіна пакрыўджана заціхае, але до- 

ўга заставацца без занятку яе няў 

рымсьлівая натура ня здольная. Яна 
ўрачыста паднімае сваё цела і перано- 

сіць яго на крок бліжэй да мяне. “Муж 

чина, извините, у вас чего-нибудь 

почитать не найдется?" Я хачу падсу- 

нуць ёй штосьці зь беларускай пэрыё- 

дыкі, ды Зіна своечасова папярэджвае: 

“Только по -руски, мужчина, я бепорус- 

кую мову не изучала”. "Ікарус" падступ- 

на падскоквае на выбоіне і Зініны грудзі 
плюхаюцца мне ў твар дзьвюма без- 

разьмернымі мэдузамі. Адхіснуўшыся, 

я дзеля экспэрымэнту даю гаспадыні 

мэдузаў захоплены ў дарогу том Ген 

ры Мілера з двума ягонымі "Тропіка- 

  

 



  

  

мі”. Забаўна, вядома, паназіраць, якую 

эмоцыю намалюе на яе шырокім і круг- 
лым, як поўня, твары неўтаймоўная 
эратычная палітра знакамітага амэры- 
канца, ды аўтобус ужо набліжаецца да 

плешчаніцкай аўтастанцыі, і мае думкі 

набываюць іншы накірунак. Высьвят- 
ляецца, што мы едзем ня толькі ў 
Менск, але і насустрач “Великой Ок- 

тябрьской социалистической револю- 
ции”, пра што ненавязьліва нагадва- 
юць нацягнутыя на цэнтральнай вулі- 
цы кумачовыя транспаранты, 

Цяжка пазбавіцца ад пачуцьця, што 
апошнія пяць гадоў прамінулі нібы ў 
летаргіі са спакусьлівымі снамі, а ця- 
пер мы прахапіліся і ўбачылі вакол усё 

такое знаёмае й роднае, што хочацца 
ўткнуцца ў гэтыя транспаранты носам і 
зайсьціся ў ачышчальным плачы блуд- 

ных сыноў. 
Каб суняць у руках здаровы сьверб, 

я гляджу ў сьнежную далячынь, дзе ад- 
разу натыкаюся на “гасударсьцьвенны 
флаг” над нейкім сельсаветам. На да 

памогу неспадзявана прыходзяць ры- 
жая Зіна і Генры Мілер. “Спышь, Миш- 
ка, а что такое вагина?” “Наверна, что 

то с весом связано”, - сонным гола- 

сам адгукаецца “прэзыдэнт”. - Может, 

гиря". “Сам ты гиря, - бярэ рэванш 

таўстуха. - Это же по-русски!” Поўня 

з дубальтовым падбародкам павароч 
ваецца да мяне. "Мужчина, вы не зна- 

ете, что такое вагина?" "Здагадваюся", 

- унікліва кажу я, “Ну так что?” "Гэта 
павінна быць зразумела з кантэксту" 
“С чего, с чего?" Зіна з абражанай мі- 

наю вяртае кнігу і дастае газэту з кры- 
жаванкай. 

“Известный художник - маринист" 

"Шишкин”. “Не подходит”. “Репин, - 

зноў прапануе голены хлапец. "Козел 

ты, Федя, неграмотный”, - нязлосна 

ўключаецца ў інтэпектуальныя высілкі 
“прэзыдзнт". - Это же Айвазовский” 

“Тютелька в тютельку, -падлічыўшы лі- 

тары, захоплена выгуквае Зіна. - А как 
ты догадапся?” "Тут же написано: ма- 

ринист. Море рисует, гонятно?” “А чего 

мавечатали с сшибками: маринист? 
Проверочное слово “море”, значит 

надо: "моренисі”. В газете козлы не- 

грамотные сидят, а ты обзываешься”, 

- чуецца голас бязвусага Федзі, і з па- 
мяці вынырвае выспоўе айчыннага кля- 

сыка пра тое, што дзяржавы ў часы 

росквіту нараджаюць вялікіх паэтаў, ге- 

рояў і каханкаў, а ў часы заняпаду - 

толькі пыл і шмат начальства Друг! 

пералік здаецца мне занадта кароткім 

Прыдарожныя гандляры сям-там 
грэюцца ля вогнішча. "Помесццение для 

хранения оружия, первая "а”..." Я за- 
ўважаю, што пачынаю думаць у крас- 

вордавым стылі: горад, да якога мы 
пад'яжджаем, сем літараў, першая "л". 

На лагойскай аўтастанцыі дзед з шы- 

зым носам прадае сушаныя баравікі 
Сьцяну за ягонай сьпіной упрыгожвае 

напалову зьдзерты плякат з кавалкам 
гатычнага будынку і паловаю коннага 

рыцара зь бел-чырвона-белым сьця 
гам. Надпіс захаваўся цалкам: "Бепа- 

рускі Народны Фронт - вяртаньне ў 

Эўропу." Дзед высморкваецца ў два 

пальцы, выцірае іх аб палітон і, закон 
чыўшы падрыхтоўку да ўрачыстага мо 

манту, дастае з кішэні пачатую пляшку 

“Русской”. Калі вы даўно ня бачылі 

шчасьлівага чалавека, паспрабуйце 
ўявіць таго дзеда з рыльцам я вус 

наў. Пакуль ён закусвае сваю ніштава- 

тую дозу сухім грыбам, я думаю, колькі 

сотняў ці тысячаў жыхароў Лагойску 

трэба апытаць, каб нехта адказаў на 

пытаньне пра тутэйшага графа, восем 

літараў, першая “1”, які ў 1856 годзе 

адчыніў у Вільні музэй старажытнась- 

цяў? 
За Лагойскам сьнегу ўжо няма. Дзе 

небудзь пад тым Гомелем, куды хацеў 

трапіць расейскі танкіст, відаць, яшчэ 

зьбіраюць радыеактыўныя грыбы. Усё 

ткі мы немалая ў эўрапейскіх сумерах 

краіна і дакляраваная п'яным старэй- 

шым братам "утожка” можа атрымац- 

ца не такой ужо хуткай і !ладкаю, як 

мроіцца камусьці з братніх стратэгаў. 

Гэтая выснова грэе мяне нядоўга 
“Новае европейское государство, вос 

емь букв, - чытае Зіна і сама ж пра 

пануе адказ: - Беларусь”. Зьлёгку па- 

чырванець ад сораму за свой снабізм 

мне не ўдаецца. “Ну ты, даець, - кажа 
бязвусы, -Какое это, к черту, государ. 
ство?" Давай, "грэзыдзнт", гваё слова, 

пад'юджваю я вусатага, аднак той пры- 

кончыў “Жырыноўскага” і ціхамірна ва 

жыць носам табаку. 

На ролю дэкарацыяў да мізансцэны 

“Ікарус” прапануе цэлы горад з сотняў 
асабнякоў, што вырасьлі тут за гады 

нашае сувэрэннае незалежнасьці, люс- 
труючы эстэтычныя арыентацыі шыро- 
кага спэктру мэнталітэтаў - ад мін- 
грэльскага да александрыйска-шклоўс- 
кага. У раньнім сутоньні гэты цёмны 
горад-спадарожнік зь непадведзены- 

мі камунікацыямі ператвараецца ў раз. 
горнутую мэтафару “нового европей- 

ского государства” і выклікае хвалю 

настальгіі па сваёй выратавальнай 

постаталітарнай "хрушчобе” ў Сераб- 

ранцы 

Леваруч мільгаюць бараўлячскія 

шпіталі, дзе чвэрць стагодзьдзя таму 

мой бацька выслухаў сьмяротны пры- 

суд, пасьля якога ўпершыню пасьля 
вясковага дзяцінства зноў загаварыў, 

прынамсі са мной, па-беларуску. Ана 
лёгія ўжо гатовая адарвацца ад сваёй 

пратаглязмы й пачаць самастойнае 

жыцьцё, аднак дарогу ёй і аўтобусу пе- 

рагароджвае на ўезьдзе ў Менск шляг- 

баўм з аўтаматчыкамі. Я пакуль ня ве- 

даю пра ўчарашняе прызнаньне нашага 

прэзыдэнта ў сымпатыях да аднаго 
няўдалага мастака, які таксама любіў 

насіць маленькія вукікі, і ніякіх грывож- 

ных асацыяцыяў з “ноччу доўгіх нажоў” 

не ўзьнікае. Душа, наадварот, песьціц- 

ца ў цёплых хвалях спакою за сваіх спа- 
дарожнікаў: у той час, калі бяскрылыя 
разгортваюць крылы, аматарам крас 
вордаў нічога не пагражае 

Мой "Ікарус" яшчэ ня здолеў пры- 

выкнуць да людзей з аўтаматамі на 

знаёмай мірнай дарозе, таму на пер- 

шым скрыжаваньні ледзьве пасьпявае 

спыніцца перад капамутна-чырвоным 

вокам сьвятлафору, Так і ня даўшы 

рады "вспомогательной исторической 

дисциплине, изучаюцей гербы” (10 лі- 

тараў), затое нечакана бліскуча адо- 

леўшы “человека с одновременными 

признаками мужского и женского 
пола” (11 літараў), Зіна з двума сваімі 

целаахоўнікамі грацыёзна выгружаец 

ца ў раёне вупіцы імя "партийно-пра 

витегьственного деятеля БССР” (6 лі 

тараў, першае “к"), што, як сьведчаць 

шматлікія відавочцы, да самога ады- 
ходу ў лепшы сьвет так і не навучыўся 

правільна вымаўляць назаў "машины 

для езды, колёса которой приводятся 

в движение ногами с помоцью педа- 

лей" (9 літараў). 
Бывай, мой "Ікарус". Пакуль я не ца 

пуюся з табою, як адна вядомая асоба 

цапавалася з канём на мілянскіх вулі- 

цах. Таму далей мяне павязе не ма 

шына з шыракаплечымі санітарамі, а 
звычайны зачуханы тралейбус. Павязе 

да самага гастраному, каля якога дня- 
мі ў маім жыцьці - на шчасьце куль- 

гаваму голубу і на гора галоднаму ал- 

кашу - знайшлося месца подзьвігу. 

На прыпынку я старанна адпрэчваю 

думку гра суму нулёў, якая ў выніку 

дае зусім ня нуль, а пагрозьліва буй- 

ную лічбу. Я веру газэтам, вядомым 

публіцыстам 1 жывым народным гГІСь 

меньнікам: вось вырасьце новае па- 
каленьне з новымі ідзаламі, сьцягамі 
еіс... Адзін з гэтага пакаленьня ўжо 

вырас настолькі, што просіць у мяне 

закурыць. Хто сказаў, што новая генэ- 

рацыя нашых маладых грамадзянаў 
пры ўсіх сваіх высокіх ідэалах ня буд. 

зе мець права выпіць? Пагатоў, калі 

рэалізацыя такога права спрыяе непа 

рушнай сувязі пакаленьняў, доказам 

чаго ёсьць такі мілы зварот да мяне - 
проста "барада". Апрача таго я ўжо 

ведаю, што мой новы знаёмы - архі 
тэктар. Магчыма, хлапец адновіць кар- 
пусы Полацкай езуіцкай акадэміі аль- 

бо віцебскую царкву Зьвеставаньня. 

Будучы дойлід бязь лішняй сарамяж. 

лівасьці гатовы падзяліцца творчымі 
плянамі. “Вот мы с тобой, борода, на 

каком проспекте стоим?... То то и оно, 

что Рокоссовского. А где, я тебя спра- 
шиваю, памятник Константиновичу? 

Где? - пераможна гытаецца спадкае 

мец, - Я думаю, большой ставить не 

будем. Метров двадцаць пять хвати? 
Ну что, борода, скажешь?" 

Новае пакаленьне чакае, і я адказ 

ваю пытаньнем з крыжаванкі: “Ты ве- 

даеш, як звалі старэйшага сына Адама 

і Евы, які забіў свайго брата?..” 

ЛІТАРАТУРА 

Пра адзіноту 
Адам Глёбус 

  
Здымак Алены Адамчык 

Адзінае, за што варта змагац- 
ца - гэта адзінота. І як ні дзіў- 

на, але кожны з нас раней ці 
пазьней атрымае перамогу ў гэ- 
тым змаганьні. 

Ф 
Вялікі горад - вялікая адзі- 

нота, такую акалічнасьць людзі 
засьведчылі яшчэ ў антычныя 
часы. 

Падобнае меркаваньне меў і 
рымскі стоік Эпікцэт... Адзінота 

рын 
МТАРАТУРА 

  

тэта стан чалавека, які страціў 
помач; бо калі нехта адзін, гэта 
ие азначае, што ён самотны, гэ- 
таксама калі нехта ў натоўпе, 

гэта ня сведчыць, што ён ие са- 
МОТЫ. 

Каб пераканацца ў праўдзі- 
васьці Эпікцэта, дастаткова зга- 
даць паводзіны простага вяско- 
вага чалавека. Селянін і ў лесе, 

і ў шырокім полі не адзінокі. Ён 
і “дзень добры” можа даць не- 
знаёмцу на адлегласьці ледзь не 
ў кілямэтар. А калі засумнява- 
сцца, ці пачуюць, дык скіне 
шапку і пачне махаць, не раў- 
цуючы як той сыгнальшчык на 
караблі. 

У горадзе чалавек хутчэй 
зробіць выгляд, што не заўва- 
жыў знаёмца, чым гукне яго за 
трыццаць крокаў. 

Нельга ие пагадзіцца з Ген- 
ры Дэвідам Тора, які запэўні- 
ваў, што адзінота не вымярасц- 

па мілямі, якія аддзяляюць ча- 
лавека ад ягоных блізкіх. Асаб- 
ліва актуальныя гэтыя словы 
амэрыканскага непадпарадка- 

вальніка зрабіліся ў часы таталь- 
нага распаўсюджваньня тэлефо- 
наў; працягні руку, і голас ка- 

ханкі аблашчыць тваю шчаку. 
Толькі я прыводзіў прыклад 

зь селянінам, бо ён вельмі вы- 

яўленчы й пераканаўчы. А ўсе 
абразы з засмучоным Ісусам 

Хрыстом у пустэльні для мяне 
даўно страцілі сымбалічнасьць. 
Яны перасталі быць праўдзівы- 
мі, як толькі я здагадаўся, што ў 

складках свайго хітону Бог-сын 
заўсёды хаваў рацыю Бога-баць- 
кі. 

Ф 
Чытаючы пра калектывізм, 

натрапіў па выказваньне: “Інды- 

відуалізм ёсьць падкрэсьлёная 

слабасьць", якое належыць Мі- 
хаілу Прышвіну. І сапраўды так, 
і самае галоўнае, што Прышвін 
у часы татальнага калектывізму 
змог не сказаць, што індывідуа- 

Адам Глёбус.: 
Толькі не гавары: 

а 

лізм, адзінота і слабасьць гэта 
КЕПСКА, ён мужна ня даў ад- 
знакі. 

Ф 
Вядома, самы блізкі для мяне 

чалавск - я сам, але бываю сам 

ад сябе далёка, як ніхто. 

е 
Навучыцца падоўгу быць на 

адзіноце вельмі разумна, як і ву- 
чыцца любіць сябе, бо ёсьць жа 
такія, што нават сябе раз на год 
любяць, і такіх шмат. 

Ф 
Адзінота - гэта яшчэ й даб- 

раахвотныя ўцёкі ад спачуваць- 
няў: як тваіх да іншых, так і ін- 
шых да цябе, што больш невы- 
носна. 

Алина з найбольшых бедаў ча- 
лавечае прыроды тоіцца ў песа- 
мадастатковасьці чалавека. Ён 
наагул кспска пераносіць доўгую 

адзіпоту. Чалавек вымушаны шу- 
каць сустрэчы з асобамі супраць- 
леглага полу. Дзякуй Богу, што 
гэты інстынкт нараджасцца пазь- 

ней за чалавека, а памірае раней. 
е 
Дзіўна, але людзі заганныя - 

скнары, зласьліўцы, зайздрось- 
нікі, - вельмі любяць і цэняць 

адзіноту, шкада толькі, што та- 
кая сапраўдная любоў не гаран- 

туе аніякіх апраўданьняў. 
Ведаў я Уладзімера Ц. - 

скнару, які дзеля эканоміі гро- 
шаў займаўся галаданьнем. Ён ня 
еў па сорак дзён і казаў, што спа- 
вядае лекавае галадацьне, дзеля 
ўмацаваньня ўласнага здароўя. А 
я, гледзячы на ягоныя рэдкія, 
жоўтыя, пацучыныя зубы, ура- 
зумеў, чаму ў літаратурную мову 

вярнулася двухсэнсоўнае слова 
“жыд”. 

Ф 
Апошні раз я вельмі выразна 

адчуў адзіноту на эскалятары. Уз- 
дымаўся з мэтро і сам сабе 
ўсьміхнуўся, і сам убачыў сваю 
ўсьмешку, і ад відовішча такога 
засаромеўся, і адчуў, што чыр- 
вансю, і забыўся, з чаго сьмяю- 

ся, і ўспомнілася з Лябруера: “Ён 
заўсёды сьмяецца ад усяго сэр- 
ца (не пра мяне) нават на адзі- 

ноце (пра мяне)”. 

е 
Канчатковая 

сьмерць. 
адзінота - 

ЗЕЕ СЕ ЦЕ 
а ЫШ 
ЫЫЫ Ета 
ную самаакупнасьць. 
Займальны сюжэт, фан- 
АСС Аа 
ЗЫ ЗЕРНЕ Ер 
САН ЕЦ 
ЕС АЗ ЕЦ на 
“фія, -гэта толькі некаторыя 

САЦ еа 
БЫЦ а Я 

Кніга стала гу 
ЕЛА ЗА ЦЛЫС й 
МАЗа Фа ЕЗ” 

гу) с 
М.Багдановіча (вул. Багда-, 

новіча 7а); «4 
У ГОМЕЛІ: у аддзепе ін- 
САС Ў рДЯЕаЕЦЗЕМ 
абласной бібліятэкі; К 

У ГОРАДНІ: у шапіку “Ва- 
сілёк" (каля ўнівэрсытэту); 

У МАЛАДЭЧНЕ: у. шапі- 
ку ТБМ (на чыгуначным 
вакзале). 

У іншых выпадках раім 
зьвяртацца да” свістэмы 
«рац рЙ Ша] 

раз ША ПЯ 
СТ а ТЗ а 

рэй Паўлавіч, Менск 220094, 
ЕА: ЗЕ Ў ВС 

ЬЫ... чб Га ЕР а 

4  



10 БІБЛІЯТЭКА 
  

БЭСТСЭЛЕРЫ БЕЛАРУСІ 
(/У квартал. 1995 г.) 

  

на падставе зьвестак найбуйнейшых менскіх кнігарняў. Улічваліся толькі кнігі беларускіх вы- 

давецтваў 1. колькасьць прададзеных асобнікаў 

МАСТАЦКАЯ ЛІТАРАТУРА 

  

   
Людзі на бапоце: Раман з "Палескай хронікі”, -Менск: Мастацкая літаратура, 1995 

з. Мележ Іван. Подых навальніцы: Раман з “Папескай хронікі". --Менск: Мастацкая літаратура, 

1995 
з. Мележ Ів Іван. Завеі, сьнежань: Раман з "Палескай хронікі". --Менск: Мастацкая літаратура, 1995 

4. Багдановіч Максім. Збор твораў. Т.3. -- Менск, 1995 
5. Караткевіч Ўладзімер. Дзікае паляваньне караля Стаха: Аповесьці, апавяданьні. -- 

тацкая літаратура, 1995, 

Калі людзі купляюць толькі 

клясыку, гэта сьведчыць пра 
тое, што яны ня вераць у каш 
тоўнасьці свайго часу. Калі 

людзі купляюць толькі 

"школьную праграму”, гэта 
сьведчыць пра сьмерць куль- 
туры. Зорка пагасла, а сьвят- 
ло яе яшчэ даходзіць да на- 
шае азяблае зямлі. 

Між тым сотні пісьменьні- 
каў працягваюць пісаць ды 

выдавацца, колькасьць аўта- 

раў расьце з патаемнай над- 
зеяй калі-небудзь усё ж пе- 

ратварыцца ў якасьць. 
Нам жа застаецца толькі 

зьвесьці гэтыя два чыньнікі ў 

адно і канстатаваць літаратур- 

ную паўзу, якая доўжыцца ў 

Беларусі. Галоўнае тут тое, 
што калі б у сёньняшні сьпіс 
бэстсэлераў трапілі сучасныя 
мэтры прыгожага пісьменст- 
ва (так званыя народныя пісь- 
меньнікі), гэта не зьмяніла б 
сутнасьці справы. Бо гэта ўсё 
адно была б “клясыка” і 
“школьная праграма". І толь- 
кі калі ў сьпісе бэстсэлераў 

ЛІТАРАТУРА ФАКТУ 
1. Мысьліцелі і асьветнікі Беларусі. Х-ХІХ ст. Энцыкляпэдычны даведнік. -- Менск: Беларуская 

Энцыкляпэдыя, 1995. (6.000 ас.) 

Менск: Мас- 

зьявяцца новыя, “непраграм- 
ныя” пісьменьнікі, толькі тады 

мы зможам сказаць, што лі- 

таратурная паўза закончана, 
што адбылася пераацэнка і 

што сыстэма каштоўнасьцяў 
літаратуры прыйшла да зго- 
ды з сыстэмай каштоўнасьцяў 
грамадзтва. Які з бакоў іні- 
цыюе гэтую згоду? Жывая 

беларуская літаратура пакуль 
што ня схільная выступаць у 
ролі дыктатара каштоўнась- 
цяў. 

Крыт. 

2. Ілюстраваная храналёгія гісторыі Беларусі: Ад старажытнасьці да пачатку ХХ ст. - Менск: 
Беларуская Энцыкляпэдыя, 1995. (7.000 ас.) 

З. Зайкоўскі Э.М., Тычка Г.К. Старадаўняя беларуская кухня. -Менск: Ураджай, 1995. (2.000 ас.) 
4. Шифрин М. С. Почтовы 

переработанное. -- Минск: “ 

  

  

5. Ярмоленка В. За даляглядам Айкумэнь: Іван Чэрскі, - 

Нашы славутыя землякі) (3.000 ас.) 

Ключ посьпеху бальшыні на- 
званых кніжных пазыцыяў паз- 

начаны ў анатацыі да "Стара- 
даўняй бепарускай кухні”: " 
беларусы маюць багатыя гас 

транамічныя традыцыі." Замест 

“гастранамічных" маглі быць 
названыя й іншыя традыцыі, 
але галоўнае слова тут ” “бага- 
тыя". Вось апяваньню чаго 
прысьвечаны новыя энцыкляпЭ- 

дычныя выданьні Яны зьявілі- 

ся як вынік рэалізацыі ўжо на- 
працаваных схемаў, актуальных 
яшчэ зусім нядаўна. Максы- 
мальна прыгожыя рэканструк- 
цы! дасьпехаў, мужныя твары, 
пераможныя бітвы. Адзін з га- 
лоўных прынцыпаў такіх праек- 
таў - гераізацыя мінулага. Таму, 
да прыкладу, Гедымін (Гедзімін 
у выданьнях Энцыкляпэдыі) 

“найбольш верагодна, паход- 
зіў ад полацкіх князёў" (Мысь- 

ліцелі..., с. 69). Гэта канстата- 
цыя мэтадалягічных праблемаў. 
Заўвагі маюцца да рэдакцый- 
най працы, Толькі адзін прык- 

лад: "Вітэлій (Уйеім5) Эразм 
[147402) - 9.9.1522]. Дзяржаўны, 
рэлігійны і культурны дзяяч Вя- 
лікага Княства Літоўскага і Рэчы 
Паспалітай...” (Мысьліцелі..., с. 
69). Рэч Паспалітая ўтварылася 
праз 47 гадоў пасьля сьмерці 

гэтага чалавека 
Але Энцыкляпэдыі карыста- 

юцца посьпехам, дзякуючы сва- 

ім здольнасьцям сыстэматыза- 
ваць матэрыял. Найлепш з гэ- 
тай задачай справілася “Храна- 
лёгія”. У даведніку "Мысьліце- 

“ ў асобных біяграфічных 
артыкулах даецца прафэсійны 
разглад канцэпцяў, а ня толькі 
кароткія зьвесткі з жыцьця. 
Можна было б казаць пра ад- 
чуваньне прарыву ў энцыкля- 
пэдыі. 

Праблема энцыкляпэдыі і 
часу ў тым, што такая літарату- 
ра сёньня не магла патрапіць у 
непалітычную нішу. Аўтары за- 
давалі сабе арыенціры. У ад- 
каз зьявіліся абскурантыйскія 
рэцэнзіі, прысьвечаныя не ўдак- 

ладненьню фактаў, а пошуку 
фобіяў. У выдавецтва прыйш- 
ло новае кіраўніцтва - 3-ці том 

“Гістарычнай энцыкляпэдыі” за- 

браны з друкарні; ясна, ня буд- 
зе на вокладцы вершніка, але 
пад новую дзяржаўную ідзалё- 
гію падгоняць тэксты. З такімі 
мэтадамі навуковае працы Эн- 
цыкляпэдыі цяжка будзе 

ўзьняцца з каленяў. Але выда- 

вецтвам напрацавана ўжо 
столькі, што пэўны час энцык- 

ляпэдыі яшчэ будуць у сьпісах 
бэстсэлераў. 

У “Старадаўняй беларускай 
кухні" пакупнікі кніжкі маглі 
шукаць і знайсьці практычныя 
рэцэпты гатаваньня. Уступны 
артыкул Эдварда Зайкоўскага 
фармулюе некаторыя іншыя 
праблемы: “Асаблівасьці бела- 
рускае кухні абумоўленыя скла- 
данай этнічнай 1 палітычнай гіс- 
торыяй беларускага народу: ус- 
ходнеславянскімі каранямі бе- 
ларусы цесна зьвязаны з расей- 
цамі ! ўкраінцамі, а гістарычна 

былі больш прыбліжаныя да за- 
ходніх суседзяў “літоўцаў і па- 
лякаў...” Настойліва паўтараю- 
чы тэзу пра ўсходняе спавянст- 

ва, аўтар у выніку сам заблыт- 
ваецца, і калі трэба нешта ска- 
заць адносна канкрэтных фак- 

таў, дык адступае: "... адзінай 
усходнеславянскай кухні не 
быпо”. Галоўнае -назва кнігі 
адпавядае яе зьместу, таму яе 
ахвотна куплялі. У Менску гэ- 
тая кніжка распрадавалася пе- 
раважна праз газэтныя шапікі, 
яе куплялі і тыя, хто ў кнігарні 
ня ходзіць. 

Зусім зь іншае фактуры па- 
ўстаў каталег “Почтовые марки 
Республики Беларусь”. Калі 
колькасьць марак за чатыры 
гады падыходзіць пад сотню, 

дык ужо ёсьць падставы для 
выданьня каталёгу. Што харак- 
тэрна - каталёг створаны го- 
мельцам. Узгадаем яшчэ й тое, 

што ў беларускай прэсе - час- 
тыя матэрыялы гомельскіх фі- 
лятэлістаў. Можа, філятэлія й 
ёсьць спэцыфічнаю рысаю Го- 
меля ў беларускай сытуацыі. 
Міхаіл Шыфрын канкрэтызуе 

свае ўяўленьні пра гэтую сыту- 
ацыю: "Пасьля распаду Савец- 

кага Саюзу, што, дарэчы, нане- 
сла найсур'езьнейшы ўдар па 
філятэлістычным руху ва ўсіх 

рэгіёнах СНД, быў створаны (7 
сакавіка 1992 г.) Беларускі Саюз 
філятэлістаў, і нашая абласная 
арганізацыя стала абласным 

таварыствам гэтага Саюзу" (с. 
36). Скуль такая блытаніна? Хто 
найбольш выйграў ад распаду 
СССР, дык гэта філятэлісты: 
сёньня для іх залаты час ” зьяві- 

лася столькі краінаў і марак. І 
сам гэты каталёг аўтар меў маг- 
чымасьць скласьці толькі дзя- 
куючы таму, што адбылося. Го- 
мельская арганізацыя ўваход- 

зіць у агульнанацыянальную; 
варта падумаць пра дзейнасьць 
у сусьветных філятэлістычных 
таварыствах. Гэткая няроў- 

марки Республики Беларусь. Каталог / Изд. второе, дополненное и 

Европейская книга”, 1995. (15.000 ас.) 
Менск: Навука і тэхніка, 1995, -- (Сэрыя: 

насьць ацэнак знайшла свой 
працяг і ў пэўнай прафэсійнай 
няроўнасьці каталёгу. Наконт 
маркі, прысьвечанай памяці 
Марка Шагала, указана, што 
аўтар малюнка невядомы, хоць 

гэтая марка зьяўляецца рэпра- 
дукцыяй карціны Шагала 

У самым канцы 1995 г. зыьяві 
ўся моцны канкурэнт "Почтовых 
марок..." “ Дзяржаўнае прад- 
прыемства “Менская пошта" 
выдала “Каталёг паштовых ма- 
рак Рэспублікі Беларусь 1992- 
1993". Туг ужо зусім іншая (ка- 
ляровая, а не чорна-белая) па- 
ліграфія, добрая папера. Абса- 
лютна дакладная інфармацыя, 

ды яшчэ па-бепаруску. Але ка- 
талёг Міхаіла Шыфріна быў 
першы, выйшла другое яго вы- 

даньне, у якім зьмешчаныя ма- 

тэрыялы і за 1994 г. 
Посьпех кніжкі Валерыя Яр- 

моленкі “За даляглядам Айку- 
мэны” “гэта шмат у чым пось- 
пех сэрыі "Нашы славутыя зем- 

лякі". Часам сэрыйныя й неда- 

рагія выданьні купляюць дзеля 
камплекту. Але брашура пра 
Івана Чэрскага - сапраўды ці- 
кавая кніжка. Тут прафэсійна й 
даступна распавядаецца пра 
геалёгію (гэтая кніжка побач зь 
некаторымі іншымі прыкладамі 
фіксуе нараджэньне ў Беларусі 

навукова-папулярнага жанру), 
прысутнічае жывая асоба: “Лёс 
Івана Чэрскага не ардынарны, 
але й не выключны. Такім шля- 

хам прайшлі многія вальнадум- 
ЦЫ, аднак толькі адзінкі не былі 

зламаныя", Перад сьмерцю ў 
Верхне-Калымску геоляг пра- 
дыктаваў сваё адмысловае рас- 
параджэньне: “Я, Чэрскі Іван 
Дзяменцевіч, сын ліцьвіна, на- 
радзіўся З траўня 1845 году ў 
маёнтку Свольна Дрысенскага 

павету Віцебскай губэрні..." 
Сэрыя “Нашы славутыя зем- 

лякі" ў сваім актуальным вы- 
глядзе ў выдавецтве “Навука і 
тэхніка" была сфармавана Зьмі 
церам Санькам (ён жа рэдак- 
тар кнігі пра Івана Чэрскага). 

Апошнія скандалы вакол акадэ- 

мічных выдавецтва й друкарні 

прымушаюць сумнявацца ня 

толькі ў пэрспэктывах сэрыі, але 
й выдавецтва. Зьміцер Санька 

перайшоў у незалежную выда- 
вецкую кампанію “Тэхналёпя”. 

Напрыканцы 1995 году бела- 
рускія чытачы шукалі ў кнігар- 
нях мінулую спаву й нейкія но- 

выя каардынаты. Гэта ня гор- 
шае завяршэньне году разгуб- 

ленасьці. Алег Дзярновіч 

Беларускае Гістарыч- 
нае Таварыства ў Белас- 
току пасьпяхова працяг- 
вае друкаваць “Беларускія 
Гістарычныя Сшыткі" ў 
зададзеным тэмпе -- два 
нумары на год. Акрамя 

гэтага пад грыфам Тава- 
рыства выходзяць ЯШЧЭ й 

асобныя манаграфіі. 
Прычым справа ня толь- 
кі й ня столькі ў фінанса- 
вай дапамозе польскага 
ўраду, колькі ў высілках 
саміх навукоўцаў. 

Беларуская гістарыч- 
ная навука ў пасьляваен- 
най Польшчы пачынала- 
ся з газэты. Але нездарма 
тая звалася “Ніваю”. Зь 
віленскай “Нашай Нівы“ 
вырасла беларуская гіста- 
рычная навука, зь белас- 
тоцкай “Нівы” - бела- 
руская гістарычная наву- 
ка ў Польшчы. Калі ж 
справа й далей пойдзе та- 
кімі тэмпамі, то хутка ў 
Беластоку будуць выда- 
вацца беларускія энцык- 
ляпэдыі. Пытаньне толь- 
кі, на якой мове? 

Зважаючы на высокі 
навуковы ўзровень поль- 
скіх беларускіх гісторыкаў 
і на багацьце матэрыялаў 

з гісторыі беларусаў у ме- 

жах сучаснай Польшчы, 
трэба думаць, беларуская 
гістарычная навука ў 
Польскай Рэспубліцы 
можа йснаваць зусім аўта 

номна і нават апярэд- 
жваць гістарычную наву- 

ку ў Беларусі. Прынамсі 
нашыя гісторыкі так і ня 

здолелі дамагчыся ад 

дзяржавы заснаваньня 
гістарычнага часопісу та- 

кога навуковага ўзроўню, 

як гэтыя “Сшыткі”. Адно 
Г.Сагановіч выдае “Бела- 

рускі Гістарычны Агляд", 

але ж гэта прыватная іні- 

цыятыва... 
Польскія беларусы ад- 

чуваюць адказнасьць за 
справы ва ўласна Белару- 
сі, цягнуць яе за сабою... 

Чаго ня трэба рабіць, 
прыкладам, украінцам ці 
літоўцам у Польшчы. У іх 
усё нармалёва: Кіеў, 
Львоў і Вільня самі зада- 
юць тэмп нацыянальнаму 
руху й разьвіцьцю гіста- 
рычнай навукі. Слабасьць 
іх навуковых рухаў у 
Польшчы -- з прычыны 
моцы іх рухаў на бацька- 
ўшчыне. Зь іншага боку, 

беларускія “Сшыткі” вы- 
глядаюць досыць аўта- 

номна і незалежна ад гіс- 
тарычнай навукі ў Бела- 
русі. І ня толькі таму, што 
набыць іх у Беларусі па- 
ранейшаму немагчыма і 

пануе ў іх польская мова. 
Гэта выявілася ў своеа- 
саблівым разьдзеле рэ- 
цэнзіяў. У абодвух нума- 

рах “Сшыткаў” тут раз- 
глядаюцца кнігі, вададзе- 
ныя не ў Беларусі. Адзі- 
нае выключэньне -- рэ- 

цэнзія Стэфана Бэргмана 
на “Энцыкляпэдыю гіс- 
торыі Беларусі". 

Здаецца, беларускую 

гісторыю можна пісаць і 

не зважаючы на гісторы- 
каў Беларусі? Пакуль 
““Сшыткам” гэта ўдаецца. 
Хаця вяломы польскі гіс- 
торык Станіслаў Алек- 
сандровіч зьвяртаецца ўсё 

ж да гісторыкаў Беларусі, 
з заклікам пісаць гісто- 
рыю нашай краіны -- но- 

вую абагульняльную пра- 

цу (на той час яшчэ ня 

выйшлі “Нарысы па гіс- 
торыі Беларусі ў 2-х час- 
тках"). Цікава, што праф. 
Александровіч сумнява- 
ецца, што новая беларус- 
кая гісторыя можа быць 
творам аднаго аўтара. 

На другі нумар 

“Сшыткаў” выдаўцам ча- 
сопіса ўдалося сабраць 

аднатэмны матэрыял - 
пра беларускае школьніц- 

тва зь сярэдзіны ХХІ ст. 

да 1994 г. Матэрыялы 
трэцяга нумару больш 

стракатыя, таму, дарэчы, 
ён больш падобны на 

ўласна часопіс, а не на 

зборнік артыкулаў. На ка- 

рысьць жанру часопіса 
пойдуць і заяўленыя дыс- 
кусіі (адпаведны разьдзел 
завецца так: “Палеміка, 

рэцэнзіі, справаздачы”). 

Пакуль жа пераважаюць 

ухвальныя станоўчыя рэ- 

цэнзіі. Хіба што ў згада- 
най рэцэнзіі С.Бэргмана 

ўсё ж зроблена некалькі 

сур'ёзных папрокаў: НІ 
выпадкова тое, што рэ- 

цэнзаванае выданьне - 
беларускае?.. 

Як бы там ні было, мы 

становімся сьведкамі ці- 

кавага дыялёгу беларускіх 
гісторыкаў па абодва бакі 

Мяжы. 
Валеры Пазьнякоў 

Існуе, але не праяўляецца 
Мікола Касьцюкевіч. Германія: Вершы, настроі, інтуіцыі. -- Менск: Тэхналёгія, 1995. 

У цікавай, нетрады- 
цыйнай вершаванай фор- 
Ме паэт спрабуе расказаць 
пра тое, што існуе, але 
не праяўляецца. 

З анатацыі да кніжкі 

Вы шмат згубілі, калі 
нават не спрабавалі на- 
зіраць, як “працягласьць 
часу... на пакорную ад- 
данасьць лёсу адказвае 

зьмяншэньнем плошчы, 
дзе назапашваецца дас- 
каналасьць”. У такім вы- 
падку вы ня зможаце 
ўсьвядоміць безальтэрна- 
тыўнасьць факту рэчаіс- 

насьці. 
Нетрадыцыйная мэ- 

дыцына, нетрадыцыйная 
паэзія... “Неардынарная 

Эўропа на вузкай брука- 
ванай карце...” 

Набудзьце гэты збор- 

нік. Больш жарснага й 

глыбокага пранікненьня 
ў сутнасьць рэчаў нс 
было яшчэ ў беларускай 

паэзіі. Патрапце туды, 
дзе мяняюць “строгую 

архітэктуру страты на 
парнаграфію абстракт- 
ных формаў". У дзіўны 

эратычны сьвет, дзе 
“грудзі-промні ператва- 
раюцца ў паўшар'і пун- 
совых мараў”. Але сьце- 
ражыцёся: на чатырнац- 
цатай старонцы “Герма- 
ніі” “бездакорная, дагэ- 

туль вар'яцее воргія”. 
Нетрадыцыйнасьць 

як зьява ўсё яшчэ мала- 
вывучаная. Вось я, на- 

прыклад, аднойчы гляд- 

зеў просты эфір з адным 

нетрадыцыйным бела- 

рускім прэзыдэнтам. На 
трыццатай хвіліне Я 
знайшоў сябе ў загіпна- 

тызаваным стане. Таму 
на трыццаць першай ста- 
ронцы “Германіі”, даве- 
даўшыся, што “мэнталь- 
ная бесклапотнасьць вы- 
шэй за астральную няна- 
вісьць”, я зразумеў, што 
варта зрабіць перапынак. 

Напэўна ён ня будзе до- 

ўгі, калі здолесш чытаць 

кніжку ад пачатку: нетра- 

дыцыйнасьць - цікавая 
рэч. На 32 старонцы вы 
напаткасце верш, які 
вельмі дарэчы называец- 
ца “Сьмерць піонэркі””... 
прабачце, “Сьмерць ча- 
каньня”: 

Як толькі джаліць думка 

далеч 

і жменю жвір журбы не 

абражае - 

ты ад'яжджаец.... 

Стоп. Тут аўтар, бяс- 
спрэчна, мае рацыю. Ня 
ведаю, ці “ад'едзе” наш 
мужны чытач, але аўта- 

ру я б параіў не навед- 

ваць у бліжэйшы час Ня- 

меччыну. Бо абавязкова 

зьявіцца новая нетрады- 

цыйна традыцыйная 

форма, і для аўтара 

“разьлічаная будуч- 
насьць удачы”, далібог, 
станецца пагрозай “міну- 
лае пераўтварыць у 

тлен”. І што ён будзе ра- 

біць? “ Узгадваць рэфлек- 

сіяў сумесную надзею”? 

Я не змагу зрабіцца 
нетрадыцыйным пацы- 
ентам альбо нетрады- 

цыйным чытачом. Я не 

хачу размаўляць пра 

рэчы, якія ня могуць 

праявіцца. Але я абавяз- 
кова наведаю Нямеччну. 

І барані мяне Божа “мар- 

наваць Германію ў адту- 

ліне часовага прытулку”. 

Севярын Квяткоўскі 

Віка 1996

БІБЛІЯТЭКА 

Славянскі аддзел 
Беларуская калекцыя Публічнай Бібліятэкі ў Нью-Ёрку 

Два львы, якія ахоўва- 

юць уваход ў Нью-Ёрскую Пуб- 

лічную Бібліятэку, вядомыя 

кожнаму жыхару й госьцю го- 

рада Вялікага Яблыка настоль- 
кі, што сталі візытнай карткай 
места - іерогліфам, тоесным 
значэньню культуры. Заснава- 
ная ў 1895 годзе, Бібліятэка 

аб'яднапа тры найкаштоўней- 
шыя кніжныя калекцыі - мэ- 
цэната Джона Джэйкаба Аста- 

ра, вучонага Джэймса Лепакса 

й палітычнага дзеяча Сэмюзля 

Тылдэна. 

Бібліятэка дасьпедчыцкая, яе 

багатыя зборы дапамаглі зрабіць не 

адну й нам вядомую кніжку, Аднак 

гэта не перашкаджае прыходзіць сюды 
зь дзецьмі, Ты ўздымаесься на трэці 

паверх, мінаючы флагштокі Тыффа- 

ні, у выставачную залю, і разгляда- 
еш фрэскі: Майсея па суседзтву з 

манахам-мініатурыстам, Ёгана Гутэн- 

бэрга й вынаходніка лінатыпу Атма- 

ра Мэргенталера. А калі задзярэш 

гапаву -пабачыш пляфон з выяваю 
Прамэтэя. Адсюль, з Ратонды, мож- 

на пайсьці на фотавыставу ці ў залю 
зь Бібліяй Гутэнбэрга, адзіным эк- 
зэмплярам дыярыюша Калюмба, ру- 
капісам Дэклярацыі Незалежнасьці ці 

чым іншым. Выставы месьцяцца й 

на першым паверсе, і іхняя ўсеа- 
хопнасьць сапраўды вартая розна- 
каляровага, па-бабілёнску шматмоў- 
нага госьця: мастацтва фашыстоўс- 
кай Нямеччыны, гісторыя сьмецьця 

або фотавыстава, прысьвечаная са- 
мой Бібліятэцы, дзе заўважаеш парт- 

рэт з подпісам 5пЦБ 
Калі новы будынак Нью-Ёрскай 

Публічнай Бібліятэкі на скрыжавань- 
ні Пятай авэню й 42 вуліцы адчыніў 

свае дзьверы для наведнікаў ў 1911 
годзе, першым быў чытач Славян- 
скага аддзелу, які 24 траўня ў 9 

гадзін 15 хвілін (факі, афіцыйна 

засьведчаны) увайшоў у пакой на 

другім паверсе й паставіў подпіс у 
рэгістрацыйным лістку: Давід Шуб. Ён 

узяў артыкул прафэсара М.І.Грота 

“Нравственные идеалы нашего вре- 

мени. Фридрих Ницше и Лев Толс- 

той”. Так Д.Шуб увайшоў у аналы 
гісторыі амэрыканскай культуры. Ін- 

фармацыя, цалкам выпадкова заха- 
ваная ў архіве й ня менш выпадко- 

ва знойдзеная, паведамляе, што Давід 
Натанавіч Шуб нарадзіўся ў 1888 

годзе ў невялікім мястэчку Паставы 
каля Вільні 

А першыя кнігі пра Беларусь 

бібліятэка набыла ў 1898 годзе, ад- 

разу пасьля заснаваньня Славянска- 
га аддзелу. Гэта "Смык Беларускі” 

Францішка Багушэвіча, пазьней - 

газэта "Наша Ніва" за 1906-1915 г., 
кнігі С.Максімава, А.Сапунова, М.До- 

ўнара-Запольскага, Я.Карскага, а так 

сама “Топографические примечания 

на значнейшия места путешествия 

Ея Императорского Величесіва в Бе- 

лорусские Намесітничества, СПб., 

1780” 

На працягу многіх гадоў бібпія 

тэка даволі рэгулярна папаўнялася 
бепарускімі выданьнямі. У 1928 годзе 

прэзыдэнт Бібліятэкі зазначыў, шо 

"Дзяржаўная Бібліятэка Менску, ад 
зін з шматлікіх савецкіх цэнтраў, зь 

якімі мы вядзем абмен кмігамі, ня 

толькі дасылае пэрыёдыку, але так 

    

Лявон Юрэвіч (нар. 1963) - 

літаратуразнаўца. Скончыў філфак 
БДУ і асьпірантуру ў Інстытуце лі- 

таратуры АН беларусі. Эміграваў 

у ЗША. Працуе ў Славянскім ад- 

дзеле Нью-Ёрскай Публічнай Біблі- 

ятэкі. Выступаў зь літаратуразнаў- 
чымі артыкуламі ў пэрыёдыцы, як 

укладальнік падрыхтаваў да выдань- 
ня некалькі! кніг беларускіх пісь- 

меньнікаў-эмігрантаў. 

  

сама старыя кнігі Бепарусі. Да прык- 
ладу, варта адзначыць, прынамсі, 
адну кнігу, выдадзеную ў Менску ў 

1848 годзе - "Собрание древних 

грамот и актов Минской губерний, 

правоспавных монастырей, церквей, 

и по разным предметам” (Тре Меў 
Уак РоуЫіс ПБгагу, Верогі от Іпе 
Фігесіюог, 1928) 

Натуральна, у тэксьце не гуча- 

ла найменьне Беларусь, І гэтая, зда- 
валася б, выключна нашая, пры- 

ватная праблема - недакладнасьці 
ў перадачы на ангельскую мову 
назвы "Беларусь" - стварае сёнь- 
ня для чытачоў і дасьледчыкаў не- 

малыя складанасьці, асабліва капі 

гаворка тычыцца гістарычных кніг. 
Кнігі ў бібліятэцы каталягізу- 

юцца ў адпаведнасьці з тэматыкай 

- цес! - і прыналежнасьцю да 
краіны. І вось мы маем: Вуеіогиззіа 

і Вуеіогиесіапс, ВериЫІс об УЎпйе 8и5- 

зіа ці ХУНіе Вуззіа, А яшчэ раней 

кніг, што друкаваліся на тэрыторы! 

Беларусі або распавядалі пра яе 
гісторыю, геаграфію і нават літара- 
туру, мясьціліся пад назвамі Уўезі 
Восзіа, Висзіа, ЦіПпуапіа, Ро!апа. Та- 
кая тэрміналягічная неадпаведнасьць. 

перашкаджала фармаваньню хра- 
налягічна вытрыманай і дастаткова 
поўнай беларускай калекцыі. На- 

прыклад, “Акты, относяциеся к За- 

падной (Северо-Западной) России" 
зьяўляюцца часткай збору гісторыі 

Расеі. Сюды ж аднесьлі "беларус- 
кія” тамы "Актов Российской Ар- 

хеографической Комиссии” (біблі- 

ятэка мае поўны збор), “Собрание 

древних грамот и актов городов 

Випьни, Ковна, Трок, правоспавных 

монастырей, церквей и по разным 
предметам” (1813). І калі ва ўлас 
на беларускай капекцыі знаходзіц- 
ца каля 2000 кніг па гісторыі, у 

два разы болей зьмешчана ў ін- 

шых аддзелах. Сапраўды, куды ад- 
несьці “Кронікі” Мацея Стрыйко- 

ўскага (1816) і М.Бельскага (1829- 

1833), кнігу Л.Рагальскага пра Яна 

Сабескага (1817), кнігі У.Сыраком- 

лі? Кнігу Сапегі, выдадзеную ў “ста- 

лічном градзе Варшаве” ў 1777, 

Длугаша - у 1711-1712 
Сёньня Беларуская калекцыя 

мае больш за 13 тысяч кніг, каля 

300 назваў газэт і часапісаў, прык- 
ладна 15 тысяч назваў іншамоў- 

ных выданьняў, прысьвечаных Бе- 

ларусі. І гонар яе - збор старадру- 

каў, сярод якіх першай трэба на- 
зваць “Біблію руску" Францішка Ска- 
рыны, выдадзеную ў Празе ў 1518 

годзе. Бібліятэка мае толькі фраг- 

мэнт - лісты 19-22 "Кнігі царст- 

ваў” (Гаворка ідзе толькі пра ары- 

гіналы. Кнігі Скарыны маюцца по- 

ўнасьцю на мікрафільмах і ў фо- 

  

такопіях). А далей - “Апостал”, дру- 
каваны Пётрам Мсьціслаўцам і Іва- 

нам Фёдаравым ў 1564 годзе, “Еван- 

гельле” Мсьціслаўца 1575 г. зь Віль- 
ні, "Лексікон славенорусскій" Пам- 

вы Бярынды (Куцеін, 1653), кнігі Сы- 

мона Попацкага “Псалтыр” (1680) І 

“Жезл" (1753). “Новы Запавет са 
Псаптырам”, які пабачыў сьвет у 

Вільні ў 1596 годзе ў друкарні брац- 
тва Сьвятога Духу, пераплецены 
разам з рукапісным канвалютам ХХІІ 

ст. Акрамя “Месяцаслова, Родосло- 

вия Святой Богородицы" і выпісаў 

зь "Летапісца", у яго пераплецена 

прыіча “Пра чатыры пары году", 

тэкст якой упрыгожаны надзвычай 
прафэсійнымі мініятурамі. 

Сярод кніг нашага часу на- 
йбольш пачэснае месца займае бія- 
бібліяграфія - камплекты “Летапісу 
беларускага друку, Новыя кнігі”. 

Наагул, бібліяграфія -першая, са- 

мая галоўная і, трэба адзначыць, 
найбольш прыбытковая дысцыпліна 
на Захадзе, Бо - інфармацыя. Збор. 
мастацкай літаратуры, кніг, прысь- 
вечаных навуцы, культуры, друку, 

філялёгіі, адукацыі, тэхніцы, уклю- 
чае бадай што ўсё, што было вы- 

дадзена на Бацькаўшчыне, У асоб- 

най калекцыі захоўваюцца каля 150. 

мапаў, сярод якіх ўсьць вельмі рэд- 
кія й каштоўныя. 

Частка кніг была прывезеная 
сюды беларусамі-эмігрантамі, таму 
на паліцах, дзе разьмешчана бела- 
русіка, можна пабачыць выданьні, 
якія яшчэ колькі гадоў таму захоў- 
валіся на радзіме з асабпівай ась- 

цярожнасьцю - у спэцсховах 
Выданьні пягероў ДП (перамеш- 

чаных асобаў) -спэцыяльная тэма 
Выдадзеныя накладам у 10, 50, 100 

асобнікаў, сёньня яны маюць над- 

звычайную бібліяфільскую й гіста- 

рычную каштоўнасьць. Па гэтых 
выданьнях, надрукаваных на благой 

паперы, часам ня вельмі якасным 

друкам, заўважаеш, што клалася 
эмігрантамі ў падмурак будаўніцт- 

ва новага жыцьця на чужыне: перш- 
наперш кнігі для дзяцей, падручнікі- 

чытанкі, потым -пераклады (Кіплінг 
“Маўгпі”), кнігі па гісторы: (Р.Гай- 

дэнштайн “Пад Полацкам дажджы”; 
“Кніга ахвяраў Бапьшавізму. Цяр- 

ністы шлях беларускае купьтуры”), 

творы беларускіх пісьменьнікаў (Янка 
Купала "На куцьцю”). На жаль, па- 
куль што не йснуе поўнага збору- 
апісаньня выдавецкай дзейнасьці ДП, 

апе пачатак збору выданьняў ужо 
ёсьць. 

Славянскі аддзел мае багатую 
калекцыю даваенна й пэрыёдыкі 20- 

40-х гадоў: "Узвышша", “Наш Край", 
“Савецкая Краіна”, “Маладняк”, 

“Полымя”, “Полымя Рэвапюцыі”, 

    
  

камппекты ”Калосься", "Беларуска- 

га Шляху”, "Вольнай Беларусі”, “Во- 

льнага Сьцягу", “Нашай Долі"... 

Істотнай і вельмі каштоўнай час- 

ткай беларускай калекцыі зьяўляюцца 

выданьні часоў другой сусьветнай 
вайны, пягероў ДП, эміграцыйныя 
"Баранавіцкая Газэта", "Бацькаўш- 

чына”, поўны камппект "Беларуса", 

"Бепаруская Воля", “Беларускае Спо- 
ва”, “Беларуская Газэта”, камплек- 

ты “Беларускай Думкі”, "“Беларус- 

кай Моладзі”, "Беларуская Трыбу- 

на”, “Беларускі Голас” (Вільня), “Бе- 
ларускі Голас” (Канада), “Бепарускі 

Патрыёт”, “Беларускі Работнік”, “Бе- 

ларускі Эмігрант”, парыскія “Бела- 

рускія Навіны”, "Беларус у Амэры- 
цы”, “БІС”, “Божым Шляхам", 

“Веда”, “Вехі”, “Вызваленьне”, ”Га- 

зэта Спуччыны”, "Голас Вёскі”, “Дзі- 

да", “За Волю", “За Праўду”, “Зма- 

ганьне", “Званяць Званы Сьвятой 
Сафіі", "Маланка" 

та”, “Наша Слова", 

ларусь", “Незапежнік”, “Новая Да- 
рога", “Новы Шлях", “Піньска Га- 

зэта", "Прыйсьце", "Раніца", "Рух", 

“Сакавік”, “Шыпшына” 

Цікава, што і ў гады “халоднай 
вайны" беларуская калекцыя пэры- 

ёдыкі папаўнялася нават газэтамі, 

якія ў свой час выдаваліся на аку- 
паванай тэрыторыі, але на ўсіх іх 

  

“Менская Газэ- 
Незалежная Бе- 

  

  

  

  

стаіць пячатка “КГБ”. Культурны 

абмен?. 
Ёсьць пазьнейшыя ўнікальныя 

выданьні. Вось, напрыклад, кніга 
У.Шнэка “Беларуская Краёвая Аба- 
рона, 1944 год. Уніформа і адзна- 

кі. Ілюстраваны альбом”, выдадзе- 

ная ў 1984 годзе Беларускім Вы- 
звольным Фронтам. 75 старонак, 

кожная выява малявалася рукой: 

Дзяржаўны Герб БНР, Сьцяг БНР, 

Беларускі Нацыянальны Гімн, Бела- 

рускія Нацыянальныя Колеры, Пя- 
чатка Прэзыдэнта БНР, адзнакі роду 

войск, ордэн “Жалезны Крыж За- 

слугі”, ордэн “Пагоня - Жыве Бела- 
русь”, мэдаль “Крыж заспугі БКА”. 

На: папіцах Славянскага аддзе- 
лу - кнігі розных палітычных на- 
прамкаў, поглядаў, густаў, вартась- 

цяў. Ідэя калекцыі беларусікі, як і 

іншых калекцый Бібліятэкі, - па маг- 

чымасьці поўная ўсебаковая інфар- 
мацыя. Будучы дасьледчык разьбя- 

рэцца самастойна. 
Аддзел мастацкай літаратуры 

складае ці ня ўсё, што выдавалася 
ў Беларусі, часам першадрукі, за- 

ўсёды Зборы твораў і Выбранае, і, 
што асабліва істотна для сёньняш- 
няй Беларусі, кнігі паваеннай эміг- 

рацыі, выданьні Беларускага Інсты- 

туту Навукі і Мастацтва ў Нью-Ёрку, 
творы, выдадзеныя пісьменьнікамі за 
свой кошт (да прыкладу, тры тамы 

свайго выбранага амэрыканскі бе- 
ларускі паэт Янка Юхнавец выдаў 

накладам капя 30 асобнікаў. Цяпер 

зрабіў новы том сваіх вершаў: на- 
клад, як ён мне сказаў, -10 штук) 

Тутэйшыя беларускія пісьменьнікі й 
навукоўцы лічаць абавязковым прэ- 
зэнтаваць сваю кніжку бібліятэцы 
Адгарні вокладку: аўтографы Анто- 

на Адамовіча, Уладзімера Гпыбін 

нага, Янкі Юхнаўца, Натальлі Ар- 

сеньевай, Зоры й Вітаўта Кіпеляў 

Збор бепарускіх слоўнікаў, эн- 

цыкляпэдый прыцягвае ўвагу ня толь- 
кі дасьледчыкаў -беларусістаў. Апош- 
нім часам сярод карэнных амэры- 

канцаў, кожны зь якіх - нашчадак 

эмігранта, заўважылася цікавасьць 

да пошуку сваіх каранёў, стварэнь- 

ня радаслоўнага дрэва. Нядаўна 

завітаў уладальнік антыкварнай кра- 
мы на Пятай авэню. (У бізнэсе яго 

фірма з 1851 году, зьбірае, прадае 

пераважна вырабы славутага Фабэр- 
жэ.) Я вучу яго расейскай мове каля 

году, здаецца, абгаварылі ўсе тэмы. 
Пошукі продкаў прывялі яго ў Мір. 

Хто ведае, можа наступным курсам 

будзе беларуская мова. 

Сёньня кніп прыходзяць сюды 

па-ранейшаму толькі ад дзяржаўных 

выдавецтваў. Газэты ! часопісы позь- 

няцца на 2-3 месяцы. Да “ЛіМа”, 

“Зьвязды”, “Культуры”, “Белорусской 

Нивы”, “Чырвонай Зьмены”, “Пол- 

ымя”, "Маладосьці”, “Крыніцы”, 

“Першацьвета”, “Роднага Слова” да- 

лучыліся адносна нядаўна хіба што 
“Спадчына”, "Наша Ніва”, “Год- 

насьць”, “Сьвіцязь”. Сярод чытачоў 

адчуваецца вялікі попыт на канфэ- 

сійную літаратуру, апе, на жаль, Біб- 

ліятэка мае, да прыкладу, толькі адзін 
нумар “Уніі”, ніводнага нумару 
“Хрысьціянскай Думкі”. Не хапае ін. 

фармацыі. Выпадкова даведаліся 
адрас новага выданьня “Крыўя”, 

заказапі - прыйшоў першы нумар. 

А ходзяць чуткі, што друкуюцца “Ка- 

лосьсе”, “Ксэракс”... З кнігамі прык- 

ладна такая ж сытуацыя, Можна толь- 
кі прачытаць пра выданьні Вільні, 

Горадні, Полацка, але займець скла- 

дана. 
Трэба мець на ўвазе, што сёнь- 

ня Спавянскі аддзел (а калі афіцый- 

на - Спавянскі ! Балтыйскі аддзел) 

зьмяшчае самы вялікі збор бепа- 

рускай літаратуры на тым баку сьвету 
і можа прапанаваць матэрыял для 
любога дасьледаваньня ў любой га- 
ліне. 

ПАМЁР 
ЭРВЭ БАЗЭН 

У субо- 
ту 17 люта- 
га ў Пары- 
жы памёр 
адзін з 
“апошніх 
вялікіх” 
францус- 

кай літаратуры раманіст Эрвэ 
Базэн. У красавіку яму споўні- 
лася б 85 гадоў. 

Базэн напісаў 35 раманаў 
якія перакладаліся на 45 моваў. 
Але найвялікшым ягоным тво- 
рам застаўся дэбютны, выдад- 
зены ў 1948 годзе, раман “Гад- 
зюка ў кулаку”. Гэты твор - 
бязьлітасны разьлік пісьмень- 
ніка з уласным сваяцкім і гра- 
мадзкім асяродзьдзем. У сьве- 
пе шырока чытаюцца кнігі Ба- 
зэна “Устань і ідзі”, “Сужэнс- 
кас жыцьцё”, “Анатомія адна- 
го разводу", “Зялёны храм" ды 
іншыя. Шырокас прызнаньне 
атрымала таксама кніга эсз “У 
што я веру”, дзе Базэн выраз- 
на сфармуляваў сваю грам: 
зянскую пазыцыю. “Я бачыў, 
- пісаў ён, - як трох маіх та- 
варышаў вялі на расстрэл не- 
мцы. Адзін зусім самлеў; два 
іншыя трымаліся выдатна, 
быццам нічога ня здарылася... 
Мяне заўсёды хвалявала думка 
пра тос, што правам на сваё 
францускае грамадзянства я 
абавязаны мільёнам салдат, 
што палеглі ў тысячах бітваў...” 

Базэн быў старшынём Ака- 
дэміі Ганкураў, якая штогод 
прысуджае найбольш прэстыж- 
ную францускую прэмію ў га- 
ліне літаратуры. На гэтай па- 
садзе Базэн ня менш за тры 
месяцы ў год прысьвячаў чы- 
таньню кніг, вылучаных на 
ўзнагароду. 

. Чалавек Пляе з кампутарам 

    

СІЛА СУПРАЦЬ ІНТУІЦЫІ 
У шахматным мачы Каспарава з кампутарам 

Оеер Віце першую партыю чэмпіён сьвету прай- 
граў. Такое з Каспаравым не здаралася ніколі. 
Праўда, два гады таму чэмпіён сьвету прайграў 
кампутару. Але тады была маланкавая партыя 
ўсяго на 30 хвілін. 

Мач у Філядэльфіі гуляецца ў нармальных тур- 

нірных умовах. Гулец мае на выкананьне пер- 
шых 40 хадоў дзьве гадзіны, столькісама на на- 

ступныя 20 рухаў і паўгадзіны на заканчэньне 
мачу. Час, ня выкарыстаны ў адным з гэтых эта- 
паў, дадаецца ў наступным. 

Праціўнікам Каспарава быў вялікі кампутар 
фірмы ІВМ, заладаваны праграмай Оеер Віче. 

Праз 37 хадоў Каспараў быў пераможаны. Усяго 
Каспараў выкарыстаў на развагі 1 гадзіну 55 хві- 
лін, Феер Віце -- на 45 хвілін меней. Перад ма- 

чам Каспараў не знаёміўся з праграмай кампу- 
тара і не захацеў гуляць спраобную партыю. 

Кампутар ня мае праблемаў з 
гульнёю ў крыжыкі-нулікі. Праг- 
рамы, якія гуляюць у шашкі, уво- 
гуле перамагаюць сваіх ства- 
ральнікаў. Але ж да гэтага часу 
наймагутнейшыя машыны былі 
бясьсільныя супраць шахматных 
грасмайстраў 

Адзін з улюблёных прадметаў 
дасьледаваньня штучнага інтэ- 
лекту “стратэгічныя гульні. Сярод, 
іх“ каралеўскія шахматы. Чаму? 
Таму што шахматы - гульня ані 
настолькі простая, каб быць за- 
дачаю трывіяльнаю, ані занадта 
складаная, каб цяжка было да- 

сягнуць задавальняльнага выра- 
шэньня ” зазначыў яшчэ ў 50-х 
гадах С.5папоп, стваральнік тэ- 

орыі інфармацыі 

ЯКОЕ ДАЧЫНЕНЬНЕ 
БАТАНІКА МАЕ ДА 
ТЭОРЫІ ГУЛЬНЯЎУ 

Каб апісаць гульні, якія маюць 
рашэньне (тыя ж крыжыкі-нулі- 
кі, шашкі ці шахматы), інфарма- 
тыкі карыстаюцца так званымі 
дрэвамі гульні. Яны крыху на- 
гадваюць свой перагорнуты ка- 
ранямі дагары батанічны пра- 
вобраз. 

Верхавіна (так званы корань) 
адпавядае пачатку гульні. Ад яе 
адыходзіць столькі галінак, коль- 
кі розных магчымасьцяў мае пры 
першым руху першы ўдзельнік 
гульні. На канцы кожнай з тых 
галінак знаходзіцца вузел, ад 
якога зноў адыходзяць галінкі, 
якія гэтым разам адпавядаюць 
рухам другога з гульцоў. На чар- 
говых узроўнях дрэва коль- 
касьць галінак-злучальнікаў 
вельмі хутка ўзрастае. У пэўны 
момант мы сутыкаемся з вузла- 
мі, якія ўжо ня маюць “нашчад- 
каў”. Гэта канец гульні (прайгра- 
на, выйграна альбо нічыя) 

У такім дрэве кожнае спабор- 
ніцтва “ гэта адна з сьцежак, 
якую мы можам правесьці ад 
кораня праз адзін з вузлоў кож- 
нага ўзроўню, скончыўшы на 

апошнім. У дрэве шахматаў, та- 
кім чынам, магчымыя партыі, 
якія гуляюцца зь У ст., а такса- 
ма тыя, якія, магчыма, будуць 
згуляныя ў будучыні 

СУСЬВЕТ ЗАМАЛЫ 
ДЛЯ ШАХМАТАЎ 

Маючы дрэва гульні, мы мо- 
жам ад рукі накідаць алгарытм 
праграмы, якая будзе даскана- 
лым гульцом. У любы момант 
гульні (пасьля ходу праціўніка) 
дастаткова праглядзець усе маг- 

О НАША НІВА Спасылка на “Нашу Ніву” абавязковая 

Пасьля паразы ён меў выгляд моцна засмучо- 
нага чалавека і бяз слоў пакінуў залю, дзе 200 

гледачоў назіралі за гульнёю. Дагэтуль Каспараў 
лічыў, што яшчэ доўга кампутар ня будзе мець 
шанцаў на перамогу над ім у нармальнай партыі. 

У другой з заплянаваных партыяў прайграў 

хадоў. 

кампутар. Каспараў ужыў тактыку, якая была за- 

снаваная на ўпартым зьмяшчэньні фігураў на 
бясьпечныя пазыцыі. Трэцяя партыя, у якой Юеер 

Віце граў белымі, скончылася нічыёй пасьля 39 

Спэцыялісты шахматных праграм мяркуюць, 

чымыя сьцежкі й выбраць тыя, 

якія вядуць да перамогі. Ёсьць 
толькі адна праблема - дрэва 
сапраўды вялізнае. 

Калі партыя распачынаецца, 
белыя маюць да выбару 20 ро- 
зных варыянтаў хадоў. Чорныя 
столькі ж у адказ - такім чынам, 
мы маем ужо 400 вузлоў толькі 
па першым ходзе. Лічыцца, што 
ў любой шахматнай пазыцыі 
ёсьць да выбару ў сярэднім 35 
магчымых хадоў. Колькасьць 

такіх хадоў (асобна белымі й 
чорнымі) у рэальнай гульні час- 
та дасягае нават 80-100. Каб 
быць увогуле дасканалым гуль- 
цом, кампутар мусіў бы правя 
раць 35100 магчымых варыян- 

таў. Але такое ніколі ня будзе 
магчымым! 

Поўнае дрэва гульні ў шахма- 
ты не змьяшчаецца ані ў памяці 
ніводнага кампутара, ані на ўсіх 
калі-небудзь зробленых цьвёр- 
дых дысках. 
Узгадаўшы праблему браку 

памяці, заўважым, што час яе 
вырашэньня - у будучыні. Што 
да сучаснага кампутара, які пра- 
вярае мільёны мільёнаў пазы- 
цый за сэкунду (сёньня Оеер Віче 
павольна набліжаеццада да 
мільярду), то ён, напэўна, ня 
скончыць свае апэрацыі да кан- 
ца сьвету. 

ЯК ГЭТА РОБІЦЦА 
Відавочна, каб прыстойна гу- 

ляць, ня трэба правяраць усе 
магчымыя варыянты руху. У 
рэшце рэшт, ужо колькі гадоў з 
добрымі шахматыстамі даюць 
сабе рады праграмы, што налад- 
жаныя нават на сярэднія па скла- 

данасьці партыі. 
Перавагу ў фігурах фармаль- 

на ацаніць вельмі лёгка. Спосаб 
гэтай ацэнкі дзеці пазнаюць на 

першых уроках гульні ў шахма- 

ты: пешка - адзін пункт, конь і 
слон па З, тура - 4,5, фэрзь “ 9. 
Калі белыя маюць каня й слана, 
а чорныя туру, то белыя маюць 
відавочную перавагу. Горш з 
ацэнкаю пазыцыі, але й тут есьць 

пэўныя матэматычныя правілы 

Напрыклад, можна падлічыць, 
колькі клетак атакуе кожная з фі- 
гураў і пешак. Атрымаўшы ка- 
манду прааналізаваць вынікі 

сваіх хадоў, кампутар можа 

спраўдзіць чарговыя магчымась- 
ці і папросту выбіраць найбольш 
бясьпечныя. 
Магчымы таксама разьлік 

партыі з пасьпяховым раўндам 
пры аналізе вынікаў верагодных 
адказаў праціўніка, але толькі на 
некалькі хадоў наперад. Каб 

Наклад 5000 

што празь пяць гадоў кампутары, якія гуляюць у 
шахматы, будуць абсалютна перамагаць людзей. 
Суполка інжынэраў ІВМ з 1988 году працуе над 
шахматнымі кампутарамі і толькі адзін зь іх гу- 
ляе на высокім узроўні. Мач можна было назі- 
раць непасрэдна ў спэцыяльна падрыхтаванай ІВМ. 

старонцы Інтэрнэту Нфр:/ /ммлу.кпе55.ІЬт.рагк.ога. 

дасьледаваць геамэтрычна ні- 
жэйшыя ўзроўні дрэва гульні, 
якое разрастаецца, трэба вы- 

браць толькі цікавейшыя вары- 

янты 

НАСТУПСТВЫ 
НЯПЭЎНЫХ 
ВЕДАЎ 
Але адкуль кампутар можа ве- 

даць, якія варыянты зьяўляюц- 
ца мала прадуктыўнымі? Часта 

выкарыстоўваюцца разнастай- 
ныя чыста практычныя прынцы- 
пы, вядомыя толькі з чалавеча- 
га досьведу (эўрыстыкі). У шах 
матную праграму можна, на- 
прыклад, закласьці, што калі ў 
атачэньні пешкі апошнім часам 
нічога не зьмянілася, дык пра- 
ціўнік ня будзе яе кранаць. Мож- 
на таксама прапанаваць, каб не 
рабіць нічога такога, што магло 
б паставіць яе ў рызыкоўнае ста- 
новішча. 

Але эўрыстыка падманлівая. 
Каспараў вельмі хутка робіць 
высновы з хадоў машыны й зна- 

ходзіць, якая верагоднасьць ня 
ўлічаная праграмай. Знайшоўшы 
аднойчы тую пешку, ход якой 

падаецца машыне мала прадук- 
тыўным, Каспараў будзе заўсё- 
ды гэтую слабасьць выкарысто- 
ўваць. 
Машына мае натуральныя 

праблемы з гамбітамі. Жывы 
майстар здольны ахвяраваць 
каштоўнай фігурай, атрымліва- 
ючы ўзамен вельмі “тонкую” й 
пэрспэктыўную перавагу ў пазы- 
цыі. Хітры плян дазваляе яму за 
30 хадоў зрабіць мат. Машына 
не распазнае “тонкай” перавагі 
“яна ўспрымае толькі лічбы. 

      Нумар падпісаны ў друк 29.02.1996   

КАСПАРАЎ ГУЛЯЎ З 
ДУХАМІ 
Стваральнікам шахматных 

праграм удалося перадаць бяз- 
душным машынам прынамсі 
частку чалавечага досьведу: па- 
чатку й заканчэньня. Кожны ама- 
тар каралеўскай гульні ведае, як 
зрабіць мат турою й каралём, 
двумя сланамі й г. д. Калі фігур 
на шахматнай дошцы застаецца 
няшмат, правілы робяцца па 
дзіцячаму простыя. Тады ўдаец- 

ца закадзіраваць іх у праграме 
Большасьць праграмаў мае цз- 
лыя бібліятэкі такіх канцовак 

Падобная сытуацыя з пачаткамі. 
Калі ўмовы дазваляюць гэта, 

добрая праграма забясьпечва 
ецца таксама комплекснай біб- 
ліятэкай з усё больш якаснымі 
партыямі, якія гуляюцца на ро- 
зных турнірах. Змагаўшыся на мі- 
нулым тыдні з Каспаравым, Юеер 
Віце меў доступ да партый, якія 

граліся ўсімі грасмайстрамі на 
працягу апошніх ста гадоў! 

Калі ў любы момант гульні 
праграма знаходзіць, што пазы- 

цыя на шахматнай дошцы ўжо 
некалі зьяўлялася ў нейкім тур- 
ніры, яна дакладна выконвае 
ход, які ў падобнай сытуацыі ўжо 
аднойчы прыводзіў грасмайстра 
да перамогі. Такім чынам, Кас- 
параў гуляў не "зь бяздушнай 
машынаю”, але “з духамі” сваіх 
вялікіх папярэднікаў. 

НАЙДУРНЕЙШЫ, 

АЛЕ . 
НАЙМАГУТНЕЙШЫ 

Оеер Віце, які гуляе з Каспа- 
равым “ гэта спэцыцялізаваны ў 
шахматных праграмах супэркам- 

САКАВІКА 1996 

мацв); 

путар ІВМ. Ягонага папярэдніка 
Оеер ТпоцаП! стварылі людзі з 
унівэрсітэту Сагпедіе-Меіісп. Яму 
ўдавалася аналізаваць 750 тык 

хадоў за сэкунду. Ён перамог 
чэмпіёнку сьвету сярод жанчын 
вугорку ца!" РоІчаг, але ж суп- 
раць Каспарава быў бясьсільны 
Сёньняшні Оеер Віце - гэта 

зьвязаныя паміж сабою 32 вуз- 
лавыя комплексы !ІВМ Р, зь якіх 

кожны складаецца зь сямі пра 
цэсараў. 256 працэсараў, працу- 
ючы супольна, здольныя на пра- 
цягу трох хвілінаў (звычайны 
турнірны тэрмін на адзін ход) 
прааналізаваць 50 мільярдаў па- 

ЗЫЦЫй. 
Вартае ўвагі й тое, што Оеер 

Віце ўвогуле не валодае рафіна- 
ванымі эўрыстычнымі прыёмамі 
Замяняе іх магутная сіла пера- 
ўтварэньняў І велізарныя біблі- 
ятэкі. Яго стваральнікі прызналі, 
што ў сутыкненьнях з Каспара 
вым нават найлепшыя эўрыстыч- 
ныя прыёмы аказваюцца недас- 
каналымі. Але яны перакананыя, 
што чалавечы інтэлект, досьвед 
і інтуіцыю можна перамагчы сі- 
лай, Яны пічаць, што калі нават 

ня гэтым разам, дык праз год- 
два Каспараў мусіць адступіць. 
Тэхналёгія Оеер Віце дазваляе 
лёгка павялічыць магчымасьці 
машыны на парадак вышэй. 

Оеер Віце можа здабыць новы 
досьвед, але нашмат больш 
прымітыўным спосабам, чым ча- 
лавек. Машына па-просту 
зьмесьціць у памяці чарговую 
пазыцыю й будзе бачыць, што 
рабіць, калі зноў зьявіцца такая 
пазыцыя. Каспараў робіць вы- 
сновы агульнага характару и вы 

карыстоўвае іх у не зусім ідэн- 
тычных сытуацыях. Таму не 
зьдзіўляе перамога Каспарава на 

другі дзень пасьля паразы. Ён 
вучыцца, кампутар - толькі за- 
памінае 

Як канчаткова скончацца гон- 

кі чалавека з машынаю ” невя 

дома. Але ж мы й самі пра сябе 
ведаем няшмат. Шахматнымі 

грасмайстрамі становяцца пад- 
леткі (наймалодшы Ретег Іеко - 
14 год, гцайп Роідаг - 15). Такім 
чынам, у лік ідзе не вышэйшая 
матэматыка, а нейкая таямнічая 
здольнасьць распазнаваньня 
кшталтаў і сыстэм 

А можа ўвогуле на гэты тур- 
нір мы глядзім неадпаведным 
чынам? Чалавек стварыў кампу- 

тар, каб ён служыў яму, як пры- 

лада. Не, не для таго, каб зь ім 
зраўняўся й яго замяніў, але каб 
дапоўніў ягоныя магчымасьці. 
Падумаем пра сілу Каспарава, 
які карыстаецца Юеер Віце 

с 

   ЛЕПШЫЯ ЗЬ ЛЕПШЫХ    

ТЭНІС 
пазыцыя паводле 

міжнароднай клясыфікацыі 

жанчыны 

14) 3126 

14) 

Ш.Граф (Нямеччына) 

М.Сэлеш (ЗША) 

2(2) М.Марцінэс (Гішпанія) 250,6 

3(3) А.Санчас (Гішпанія) 271 

аз) І.Маёлі (Харватыя) 1603 

5(5) А.Хубэр (Нямеччына) 153,8 

6(7) М.Малеева (Баўгарыя) 1418 

7(6) Г.Сабаціні (Аргентына) 1355 

8(8) К.Датэ (Японія) 1243 

9(9) Д.Фэрнандэс (ЗША) 1224 

10(10) к.Рубін (ЗША) 4 

Надрукавана ў ЗАТ “Ііеіцуо5 Ву!а5" (Вільня, праспэкт Гедыміна, 12а)


